
€28,000 bronnta ar Ghaeilgeoir san Ardchúirt
Meadhbh Ní Eadhra

Bhronn an Breitheamh Ard-
chúirte Mary Laffoy €28,800 ar
Íde de Búrca, státseirbhíseach
sa Roinn Iompair, Dé hAoine
seo caite mar gheall gur shéan
an tAire Iompair marcanna 6%
sa bhreis a bhronnadh uirthi as
a cumas sa Ghaeilge i gcomór-
tas le haghaidh poist sa
Bhruiséil.

Rialaigh an Breitheamh Laf-

foy, cé nach ardú céime a bhí sa
sannadh sealadach seo, nach
seasfadh ach cúpla bliain, go
raibh cleachtas sa Roinn Iom-
pair an bónas 6% a bhronnadh
ar iarrthóirí dátheangacha i
gcomórtais den saghas seo agus
nach raibh sé cóir, dá bhrí sin,
an bónas a shéanadh ar Bhean
de Búrca.

B’ábhar buairimh don
Choimisinéir Teanga thart ar
chúig bliana ó shin nach rab-

hthas ag bronnadh na marcan-
na bónais seo don Ghaeilge i
gcomórtais de chuid na Stát-
seirbhíse, rud a d’fhág gur beag
spreagadh a bhí ann do stát-
seirbhísigh a gcuid Gaeilge a
fheabhsú agus nach raibh
mórán státseirbhíseach le
Gaeilge ar fáil chun plé le muin-
tir na Gaeltachta agus na
Gaeilge. 

Ag an am, mhaígh an Roinn
Airgeadais gur faoi dhiscréid na

ranna a bhí sé an cinneadh a
dhéanamh na marcanna a thab-
hairt; iad a cheadú nó a dhiúltú.

“Níor aontaigh mise ar chor
ar bith leis an léirmhíniú sin a
bhí á dhéanamh acu ar an dlí,” a
deir an Coimisinéir Teanga,
Seán Ó Curreáin. “Bhí siadsan
ag baint brí amháin as an dlí
agus mise ag baint brí iomlán
difriúil as, is é sin gur gá na mar-
canna bónais a thabhairt.”

Ar lean ar leathanach 6

Leath na Ranna
Rialtais agus
Oifigí Rialtais ag
teacht salach ar
an dlí le 35 bliain
anuas i dtaobh
na Gaeilge de

“Ba cheart
do Tracie 
a bheith
beo inniu”
Tuairisc an-cháinteach foilsithe
ar dhroch-chaighdeáin cúraim
agus sláinteachais in Ospidéal
Phort Láirge
Meadhbh Ní Eadhra

Trí bliana ó shin, ar an 10
Samhain 2007, fuair Tracie
Lawlor, bean óg ó Chontae
Loch Garman a bhí ag fulaingt
ón tinneas fiobróis chisteach
(cystic fibrosis), bás agus gan í
ach ceithre bliana fichead
d’aois. Ghlac sé trí bliana ar
mhuintir Tracie athbhreithniú

neamhspleách a fháil ar bhás
na mná óige seo, athbhreith-
niú a léiríonn go soiléir nár
cheart do Tracie bás a fháil, nár
tugadh aire ná cóireáil cheart
di in ospidéal Phort Láirge sna
trí seachtaine a raibh sí ann,
agus go bhféadfadh sí a bheith
beo inniu dá gcaithfí i gceart léi
agus í tinn. 

Ar lean ar leathanach 2

Orla Byrne, Fiona Gough agus Ava McMullin,
ón gColáiste Ollscoile, Baile Átha Cliath, ag
agóid na mac léinn i gcoinne táillí Dé Céadaoin,
inar ghlac na mílte páirte ann, 25,000 de réir
Aontas na Mac Léinn in Éirinn. Le linn na
hagóide, rinneadh ionsaithe ar na Gardaí agus
caitheadh brící, cannaí beorach, uibheacha
agus eile orthu. Dar le hAontas na Mac Léinn,

áfach, nár bhain na heachtraí sin leo ach gur
bhain siad le grúpaí ón "eite chlé", aontaíonn na
Gardaí leis an chur síos seo. Gortaíodh idir
Ghardaí agus lucht agóide agus gabhadh triúr.
Tuigtear go bhfuil sé i gceist ag an rialtas táillí
clárúcháin a dhúbailt go €3,000 agus tá lei-
deanna láidre á dtabhairt ag an rialtas go gcuir-
fear leis na táillí sa chéad bhuiséad eile.

Na Mic Léinn ar na sráideanna 
PIC. MARK STEDMAN/PHOTOCALL IRELAND

Leithscéal BBC do
Band Aid
TÁ an BBC tar éis leithscéal
a ghabháil as tuairiscí a
thug an bharúil go raibh
maoiniú a bhailigh an
eagraíocht charthanach
Band Aid úsáidte ag grúpaí
éirí amach san Aetóip chun
airm a cheannach.  Is i mí
an Mhárta a rinne seirbhís
dhomhanda an BBC an
tuairisciú ar dtús. Deir Bob
Geldof, duine de bhu-
naitheoirí Band Aid, go
bhfuil súil aige go ngabh-
faidh an leithscéal páirt
den bhealach chun an
damáiste a laghdú.    

Drugaí California
mí-dhleathach
TÁ California tar éis diúltú
don Bhille chun drugaí a
dhéanamh dleathach.
Theip ar an mbille le 54%-
46% , ach d’aontaigh siad
cáin a chur ar úsáid mari-
juana i gcúrsaí leighis. Ní
hé California an t-aon stát a
bhí ag déileáil le ceist na
ndrugaí. Bhí bille os
comhair phobal vótála
Dakota Theas chun úsáid
marijuana i gcúrsaí leighis
a cheadú sa stát, atá
dleathach i 13 stát eile i
Meiriceá, ach níor éirigh
leis an mbille.

“Ba cheart do Tracie a bheith beo inniu”
Ar lean ó leathanach a haon

Is é an Dr Steven Philip Con-
way, dochtúir mór le rá atá
mar Stiúrthóir Cliniciúil ar
Sheirbhísí Fiobróise Cistí in
Ospidéal Ollscoile San Séamas
agus Seacroft, i Leeds i Sasana,
i measc rudaí eile, a thiom-
saigh an tuairisc ar bhás Tracie
Lawlor.

“Ní chuirfeadh éinne in
Éirinn an tuairisc le chéile i
ndiaidh dóibh breathnú ar
thaifid leighis Tracie,” a deir
Joe Lawlor, deartháir Tracie, a
fhulaingíonn ón bhfiobróis
chisteach freisin agus atá 23
bliain d’aois.

“Bhraith muid go raibh rud
éigin mícheart faoi bhás Tra-
cie. Chuaigh sí isteach san
ospidéal le gnáth-ionfhabhtú
agus trí seachtaine níos déanaí
bhí sí marbh. Ba chuma linn
dá dtiocfadh an Dr Conway ar
ais chugainn le n-insint dúinn
go raibh muid mícheart. Bhí
muid ag iarraidh an fhírinne,
an fhírinne iomlán. Níl rud ar

bith níos measa ná gan fios a
bheith agat faoi céard a tharla
i ndáiríre.”

Deir máthair Tracie,
Philomena, go raibh a hiníon
scanraithe agus í ina luí in
Ospidéal Phort Láirge, scan-

raithe mar gur chreid sí go
raibh na dochtúirí agus lucht
an ospidéil á marú.

“A Mham, tá siad do mo
mharú ...” Sin ceann de na
rudaí deireanacha a dúirt an
bhean óg seo sula bhfuair sí
bás.

Níor aistríodh Tracie ón
ospidéal i bPort Láirge go hOs-
pidéal Naomh Uinseann i
mBaile Átha Cliath, an lárion-
ad d’fhiobróis chisteach in
Éirinn, go dtí an 9 Samhain, lá
sula bhfuair sí bás. Ach bhí sé
ró-dhéanach.  Maireann
máthair agus muintir Tracie
leis an bhfírinne seo gach lá,
fírinne nach féidir éalú uaidh.

“Tógadh Tracie uainn gan
gá,” a deir máthair Tracie.
“D’fhéadfadh sí a bheith beo
linn inniu, agus ag múineadh
do na páistí scoile a raibh an
oiread sin grá acu di. Tá sé
riachtanach go mbeidh ard-
chaighdeán sláinteachais ann
do dhaoine le fiobróis chis-
teach. Bhí Tracie in ospidéal

inar úsáideadh an t-uisce
céanna chun an seomra leapa
agus an seomra folcadh a
ghlanadh. Bhí orm a seomra a
ghlanadh mé féin, gach lá, mar
go raibh an sláinteachas
chomh dona sin. Ní raibh
dochtúirí sinsearacha fiobróis
chisteach ag tabhairt aire di.
Táim ag iarraidh go n-ardófar
an caighdeán in ospidéal
Phort Láirge ionas nach dtar-
laíonn sé seo riamh arís.”

Teastaíonn ó mhuintir agus
cairde Tracie nach dtarlóidh
sé seo do dhuine ar bith eile,
nach bhfaighidh duine ar bith
eile bás gan chúis. Deir Joe go
bhfuil sé i gceist go mbeidh
Ospidéal Phort Láirge mar an
príomhionad d’fhiobróis chis-
teach san Oirdheisceart.

“Ní féidir leis seo tarlú i
láthair na huaire, leis an chaoi
atá rudaí san ospidéal,” ar sé.
“Má tharlaíonn sé, is dócha go
mbeidh bás eile gan chúis. Ní
féidir linn ligean d’othar ar
bith eile a bheith ‘faoi chúram’

an dochtúra chéanna.”
Tá an tuairisc tugtha acu

d’Fheidhmeannacht na Seirb-
híse Sláinte, d’Ospidéal Phort
Láirge, don Aire Sláinte Mary
Harney agus don Chomhairle
Leighis. Tá muintir Tracie ag
éileamh trí rud anois: tuairisc
neamhspleách maidir le bás
Tracie, tuairisc imscrú-
daitheach ó phríomhscrú-
daitheoir leighis, agus treoir-
línte agus gnáthaimh nua
chun a chinntiú nach dtar-
lóidh sé seo d’éinne eile.

“Dúirt an HSE go mbeidh
siad i dteagmháil linn arís i
gceann deich lá agus go bhfuil
siad ag glacadh go dáiríre leis
an tuairisc,” a deir Joe. “Anois
caithfimid fanacht. Bhí Tracie
mar mo chara is fearr. Anois,
tá sí mar uimhir, mar staitistic.
Bean óg paiseanta, álainn agus
chliste a bhí inti. Níl airgead
uaim, níl uaim ach an fhírinne,
fírinne atá á cheilt uainn. Ní
féidir leis seo tarlú riamh do
chlann ar bith eile.”

An buiséad is
géire dá bhfaca
muid riamh
Treasa Bhreathnach

IS ar 8 Nollaig atá sé beartaithe
go mbeidh an buiséad is géire dá
bhfaca muid riamh sa tír le
fógairt.  Agus Gaelscéal ag dul i
gcló bhí sé ceaptha go raibh an
tAire Airgeadais Brian Lenihan
chun fógairt inniu go raibh an
rialtas chun ciorruithe agus
arduithe cánach de idir €5.6 bil-
liún agus €6 bhilliún a leagan
síos agus iad ag cuardach cior-
ruithe de €9 mbilliún thar na
chéad trí bliana eile.  

Is dúbailt atá i gceist anseo ar
an €3 bhilliún a d’fhógair siad
cúpla mí ó shin.  Tá caiteachas
de €52 billiún ag an rialtas i
mbliana agus níl ach €32 billiún
á thabhairt isteach acu, rud a
chiallaíonn gurb é an t-easnamh
atá acu ná €20 billiún agus is é
sin an figiúr a bheidh á lorg ag an
rialtas sa buiséad seo agus lena
bplean cúig bliana.  D’fhógair
FSS an tseachtain seo chomh
maith go raibh siad ag lorg
iomarcaíochta uaidh 4,000

duine chun €1 bhilliún dá
mbuiséad a ghearradh. Tagann
sé seo i ndiaidh ráitis ó Airí Rial-
tais nach mbeadh aon rannóg
stáit sábháilte sa bhuiséad,
Roinn an Leasa Shóisialaigh
agus an Roinn Sláinte san
áireamh.   

Níl sé cinnte ag an bpointe seo
an mbeidh an móramh ag an
rialtas chun an buiséad a bhrú
tríd.  Má chailleann an rialtas an
fothoghchán i nDún na nGall
Thiar Thuaidh beidh siad agus a
mbuiséad ag brath ar Michael
Lowry agus Jackie Healy-Rae.
Mar a sheasann sé faoi láthair níl
ach móramh de dhá vóta ag an
rialtas agus má chaitheann
duine amháin vóta i gcoinne an
bhuiséid, ní éireoidh leis.  

Bhí bannaí 10 mbliana an rial-
tais ag 7.66% ar an margadh
idirnáisiúnta agus muid ag dul i
gcló, rud a chiallaíonn, má thar-
laíonn sé nach n-éiríonn le
buiséad an rialtais, go mbeidh
costas iontach ard orthu ar
iasachtaí idirnáisiúnta.   

Craoltóir
aitheanta
nocht ar eitilt
Aer Lingus
Treasa Bhreathnach

NOCHT an craoltóir de chuid
Cork 96FM, Neil Prendeville (a
bhfuil 106,000 éisteoir aige) é
féin agus rinne sé glacaireacht
aonair (masturbation) ar eitilt
Aer Lingus ó Londain go Cor-
caigh ar an 19 Deireadh
Fómhair.  Tuigtear gurb iad seo
na líomhaintí atá curtha ina
choinne do na Gardaí ag beirt
d’fhoireann Aer Lingus agus dá
bharr go mbeidh na Gardaí ag
tabhairt faoi fhiosrúchán
anois.  

Chonacthas é ag ag
déanamh glacaireacht aonair
nuair a bhí an t-eitleán ag
inleadh ar an rúidbhealach
roimh dó dul san aer.  Bhí sé
ina shuí sa suíochán tosaigh os
comhar beirt bhan-aerfhreast-
alaithe agus paisinéir mná ar a
dheis, agus fear ar chlé.  Ghabh
sé leithscéal poiblí don eachtra
ar Cork 96FM agus dúirt sé
nach raibh cuimhne ar bith
aige ar an eitilt agus chuir sé an
milleán ar mheascán d’alcól
agus drugaí pianmhúcháin.   

Buiséad na
Roinne
Oideachais
leathchaite

Meadhbh Ní Eadhra

GAN ach dhá mhí fágtha go
deireadh na bliana, tá sé tagtha
chun solais go bhfuil beagnach
leath den bhuiséad a tugadh
don Roinn Oideachais do 2010
le caitheamh acu go fóill. Bhí
sé i gceist go gcaithfeadh an
Roinn an t-airgead ar scoilean-
na agus seomraí ranga nua.
Léiríonn figiúirí nua go bhfuil
€381 milliún as iomlán de
€712m caite acu go dtí seo.
Rachaidh formhór d’aon
airgead breise ar ais go dtí an
Roinn Airgeadais mura
gcaitear é.  In ainneoin na
géarchéime eacnamaíochta,
bhí leibhéil láidre maoiniú
caipitil ann go fóill do chúrsaí
oideachais i mbuiséad na
bliana seo caite, mar aithean-

tas ar an éileamh a bhí ann le
haghaidh foirgnimh nua
scoile. Seo an dara bliain as a
chéile gur tharla sé nach bhfuil
ach leath den airgead caite ag
an Roinn Oideachais. Is féidir
10% den bhuiséad a choinneáil
don bhliain seo chugainn ach
sin an méid. Deir an Roinn
Oideachais go bhfuil ísliú sun-
tasach tagtha ar chostais tógála
d’fhoirgnimh nua agus gurb í
sin an chúis atá leis an airgead
go léir atá fágtha acu.

Deir Cónaidhm Thionscal na
Foirgníochta gur buille trom
atá anseo do chúrsaí fos-
taíochta agus gníomhaíochtaí
eacnamaíocha, agus go bhfuil
sé in am don rialtas iniúchadh
a dhéanamh ar chumas na
Roinne chun cláir chaipitil a
reáchtáil.

Scéimeanna
do dhaoine
dífhostaithe
Treasa Bhreathnach 

TÁ an comhlacht ‘Career Deci-
sions Ireland’ ag meabhrú do
dhaoine dífhostaithe ar fud na
tíre leas a bhaint as scéim oiliú-
na gairme de chuid an rialtais.
Tá 1,000 áit sa scéim le 40%
d’áiteanna líonta cheana féin
agus é mar aidhm ag an scéim
comhairle agus cabhair a thab-
hairt do dhaoine dífhostaithe
agus iad ag iarraidh cinntí poist
a dhéanamh sa todhchaí.  

Deir bainisteoir stiúrtha an
chomhlachta ‘Career Decisions
Ireland’, Miriam Magner-Flynn,
“Tá an clár trí lá oiliúna, measú-
nacht gairme seo an-fheiliú-
nach dóibh siúd a bhí fostaithe
sna tionscail tógála, miondíola,
agus déantúsaíochta, ach ní
dóibh siúd amháin é.  Is féidir
eolas a fháil faoin scéim seo ar
www.careerdecisions.ie  nó
glaoch ar 061 400664, agus
beidh an scéim á reáchtáil i 15
contae ar fud na tíre.”  Tá an
scéim seo dírithe orthu siúd atá
ar leas sóisialach ar feadh níos
mó ná trí mhí agus orthu siúd ar
mhaith leo atraenáil a
dhéanamh.  

Tracie Lawlor, a fuair bás in
2007 agus í 24 bliain d'aois.
Bunaíodh eagraíocht i
gcuimhne ar Tracie i ndiaidh
a báis, a dhéanann an-chuid
oibre ar son daoine le fiobróis
chisteach. Tuilleadh eolais ar
www.tracielawlortrust.com.

Cás cúirte
Doherty
bainte aige
Beidh fo-thoghchán ann
ar 25ú den mhí seo  
Danny Brown

TÁ brú breise ar an rialtas i ndi-
aidh bhreithiúnas na hArd-
chúirte go raibh siad contráilte
nuair a dhiúltaigh siad fo-
thoghchán a reachtáil i nDún
na nGall Thiar Theas le teachta
úr a roghnú in áit Pat the Cope
Gallagher.

Tá an folúntas ann ó bhain
Gallagher suíochán i bPar-
laimint na hEorpa níos mó ná
17 mí ó shin agus ghlac an
Seanadóir Piaras Ó Dochar-
taigh as Sinn Féin cás in
aghaidh an rialtais, ag iarraidh
an fo-thoghchán a reachtáil
chomh tiubh géar agus ab
fhéidir.

D’éirigh leo maidin Dé
Céadaoin nuair a d’aontaigh
Uachtarán na hArdchúirte leis
an iarratas.

Dúirt an Breitheamh
Nicholas Kearns go raibh an
mhoill leis an fho-thoghchán a
ghlaoch míshásúil agus gur
sáraíodh ar chearta Doherty
faoin Bhunreacht. Ní thioc-
fadh leis inse don rialtas an fo-
thoghchán a reachtáil ach
chuaigh sé chomh fada sa treo
sin agus a thiocfadh leis. Deir
Sinn Féin gur bua atá ann don
daonlathas agus tá an ceart
acu.

Ach tá an rialtas ag brath
achomharc a dhéanamh in
éadan an bhreithiúnais, fiú
nuair a ghlacann siad leis go
mbeidh an fo-thoghchán ann
gan mhoill. Deimníodh le
Gaelscéal go mbeidh fo-
thoghchán ann ar an 25ú lá
den mhí seo.

dtarlóidh sé roimh
dheireadh na míosa seo. Deir
Fine Gael go dtógfaidh siadsan
cás eile cúirte in aghaidh an
rialtais maidir leis na trí
fholúntas eile atá sa Dáil fá
láthair.

Is iad Port Láirge, Baile Átha
Cliath Theas agus Dún na nGall
Thoir Thuaidh na trí
dháilcheantar atá i gceist agus,
i gcás Bhaile Átha Cliath Theas,
tá folúntas ansin le naoi mí ó
d’éirigh George Lee as an
suíochán a bhain sé d’Fhine
Gael i bhfo-thoghchán.

Níor chaith sé ach sé mhí
mar TD don dáilcheantar.

Tá tús curtha ar an fheachtas
toghchánaíochta cheana féin
ag cuid de na hiomaitheoirí i
ndáilcheantar Dhún na nGall
Thiar Theas.

Dúirt urlabhraí do Shinn
Féin go raibh siad ullmhaithe
d’fheachtas éifeachtach le
Piaras Ó Dochartaigh a chur
isteach sa Dáil agus níos mó
brú a chur ar an rialtas.

Dheimhnigh Fine Gael go
mbeadh Barry O’Neill ag
seasamh dóibh agus tá Frank
McBrearty ainmnithe do
Pháirtí an Lucht Oibre.

Tá iomaitheoir neamh-
spleách amháin deimhnithe
cheana féin ach táthar ag súil
le níos mó sula dtarlaíonn an
fo-thoghchán.

Dúirt an Comhairleoir
Thomas Pringle le Gaelscéal go
raibh sé thar am ag an rialtas a
admháil gur shéan siad an
daonlathas ar mhuintir Dhún
na nGall ar mhaithe le fanacht
i gcumhacht agus go raibh rún
aige seasamh leis an mhana
“Tóg sochaí in áit geilleagair.”

Ní fios fós cé a bheas ina
iomaitheoir ag Fianna Fáil sa
toghchán.

Dhearbhaigh Pat the Cope
Gallagher nach mbeadh sé ag
seasamh agus tá formhór na
dtráchtairí ag déanamh gurb é
an Seanadóir Brian Ó Domh-
naill a roghnófar.

Ach tá Packie Bonner, as Ailt
a’ Chorráin, a bhíodh ina chúl
báire ar fhoireann sacair na
hÉireann, san iomaíocht fosta.

Meastar go seasfaidh Séa-
mas Ó Domhnaill, deartháir le
Brian, mar iomaitheoir
neamhspleách muna
bhfaigheann Brian vóta Fhian-
na Fáil.

Níl ach rud amháin cinnte,
áfach, agus sin go mbeidh na
póstaeirí in airde ar na crainn
fud fad an dáilcheantair roimh
dheireadh na seachtaine.

McDaid éirithe as - ach ar €94,000 go fóill!

Danny Brown

TÁ Contae Dhún na nGall
fágtha gan Teachta Dála ó
d’éirigh an Dr. James McDaid
as a shuíochán Dé Máirt na
seachtaine seo.

Ciallaíonn sé sin nach bhfuil
ach ceathrar teachta ag an
chontae cé go bhfuil siad i dtei-
deal seisear a bheith acu.

Fágadh an folúntas eile i
ndáilcheantar Dhún na nGall
Thiar Theas nuair a bhain Pat
the Cope Gallagher suíochán i
bParlaimint na hEorpa 17 mí ó
shin agus b’éigean dó éirí as a
shuíochán sa Dáil lena
shuíochán Eorpach a ghla-
cadh.

De thairbhe chinneadh
McDaid éirí as an pholaitíocht,
níl ach triúr de thromlach ag
an rialtas sa Dáil agus ceithre
fho-thoghchán le reachtáil.

I stair an stáit, ní raibh a
oiread sin suíochán gan teach-
ta riamh.

I litir a scríobh McDaid chuig
an Taoiseach an tseachtain seo
a chuaigh thart, dúirt sé go
raibh tromlach 20 ar a laghad
de dhíth ar an rialtas ag an am
seo nuair a bhí “an margadh”
ag iarraidh cruthúnais go raibh
muintir na hÉireann taobh
thiar de na ciorruithe atá
beartaithe don cháinaisnéis i
mí na Nollag.

Cé gur chaith sé vóta in
éadan an rialtais ar cheist na
vacsaíne in aghaidh ailse
cheirbheacs – an fáth gur chaill
sé a bhallraíocht i bpáirtí par-
laiminte Fhianna Fáil – thioc-
fadh leis an rialtas brath air
vótáil leo, nuair a bhí sé i
láthair sa Dáil le vóta a
chaitheamh.

Le fada an lá, tá daoine ina
dháilcheantar ag gearán nach
gcaitheann sé go leor ama sa
Dáil ag déanamh ionadaíochta
ar a son.

Go deimhin, is é an TD is lú
freastail ar an Dáil é McDaid
agus tháinig sé chun solais i mí
Bealtaine i mbliana nach raibh
sé i láthair sa Dáil do 80% de na
vótaí.

Léiríodh cuid den mhí-
shásamh sin go poiblí ar chú-
pla ócáid ar na mallaibh.

Nuair a bhí mórshiúl tríd
Leitir Ceanainn i mí Lúnasa,
thóg formhór na ndaoine a bhí
ar an mhórshiúl raic nuair a
léadh amach litir thacaíochta ó
McDaid ón ardán.

Agus an oíche sular fhógair
sé go raibh sé ag fágáil a
shuíocháin, tugadh am crua
dó ag cruinniú poiblí ag an
Óstán Mount Errigal sa bhaile

leis na ciorruithe leasaithe a
phlé. Bhí an mothú forleathan
sa dáilcheantar nach dtoghfaí
arís é sa chéad toghchán eile.

De thairbhe chinneadh
McDaid, áfach, beidh níos mó
brú ar an rialtas olltoghchán a
ghlaoch roimh a sprioc-am
féin.

Tá siad fágtha anois le trom-

lach iontach beag agus thais-
peáin Fine Gael roimhe seo
nach bhfuil siad sásta
comhoibriú leo maidir le hion-
adaíocht a dhéanamh do
theachtaí atá thar sáile ar ghnó
an rialtais.

Cé nár éirigh leo an t-am
deireanach nuair a bhí an
Tánaiste ag brath dul go

Meiriceá, thiocfadh leo an rial-
tas a vótáil amach as oifig
amach anseo ar ábhar beag
éigin eile.

Tuigtear go bhfaighfidh an
Dr. McDaid íocaíocht €230,000
de thairbhe gur éirigh sé as
bheith ina Theachta Dála agus
go bhfuil sé i dteideal pinsean
€94,000 sa bhliain ón Dáil.

... agus íocaíocht
€230,000 de
thairbhe gur
éirigh sé as 

Deir Fine Gael go
dtógfaidh siadsan cás
eile cúirte in aghaidh
an rialtais maidir leis
na trí fholúntas eile
atá sa Dáil fá láthair.

Iar-aire Jim McDaid. ( PIC PHOTOCALL IRELAND)

McDaid: Cad í an fhírinne?
ANAILÍS
le Páidí Ó Lionáird

CAD is cúis, i ndáiríre, le héirí as Jim McDaid
ón nDáil an tseachtain seo? Ní hé go bhfuilim
ag lorg aon teoiric comhcheilge a chur chun
cinn. Nílim ag rá go bhfuil aon uisce faoi thala-
mh ann ach an oiread. Ach tá sé ait go dtioc-
fadh an scéal chun solais ar an lá céanna go
bhfógraíonn an tAire Sláinte pacáiste iomar-
caíochta do bhainisteoirí sinsireacha Fhei-
dhmeannacht na Seirbhíse Sláinte. 

Ar ndóigh, tá’s againn gur shroich litir
ghearáin McDaid an Taoiseach Déardaoin seo
caite (seachtain ina raibh an Dáil ar shos meán
téarma agus go raibh an Taoiseach fhéin thar
lear sa Bhruiséil, rud nach mbeadh fhios ag
McDaid toisc é bheith as láthair é fhéin ón
nDáil). Níor fhan sé le freagra agus chinn sé ar a
shuíochán a fhágaint ar lár.  Cuma cad a bhí sa
bhfreagra, is ait liom a chinneadh. 

Seo an Teachta Dála a raibh a cháil bainte
amach aige i ngach bealach faoin spéir nach
raibh aon bhaint ag polaitíocht leis d’ainneoin
gur bhuaigh sé gach toghchán a chuir sé
roimhe (seachas in 2004 nuair a theip air
suíochán mar Fheisire Eorpach a bhaint amach
do thoghcheantar an iar-thuaiscirt, suíochán a
thóg Seán Ó Neachtain). 

B’fhear ragairne é, fear ban, fear spraoi agus
bon viveur den chéad scoth.  N’fheadar cén
lorg atá fágtha aige ar pholaitíocht na tíre agus
é ag éirí as?  An bhfuil lorg ar bith ann? Cinnte
tá siad ann ina Dháilcheantar i nDún na nGall
Thoir Thuaidh a bheidh buíoch de as ucht seo,

siúd’s eile a bhaint amach dóibh. Toghadh é
d’fhonn dul i ngleic le ceisteanna Dála agus
ceisteanna na tíre ar fad a phlé ag leibhéal na
Dála agus tá siad ann ar fud na tíre a déarfadh
gur dhein sé éacht nuair gur Aire Spóirt,
Turasóireachta agus Caitheamh Aimsire a bhí
ann.  Chabhraigh sé le clubanna beaga agus
móra fud fad na tíre. Níor athcheapadh mar
Aire é i ndiaidh an olltoghcháin in 2002, mar
sin is léir nach raibh an oiread measa ag Bertie
air. Is deacair, áfach, mórán maitheasa a
dhéanamh mar TD nuair nach mbíonn tú i
láthair ach 17% den am. Sin lá as gach sé cinn
nó mar sin agus sin an méid a bhí sé i láthair le
bliain anuas.  Nuair a cuireadh ceist air níos
túisce i mbliana faoin drochthinreamh seo, ní
raibh aon leithscéal le gabháil aige, é ceanndá-
na go maith á rá go raibh sé gnóthach ag atógáil
a chleachtais dochtúra. Fós, ghlac sé lena
thuarastal Dála agus anois beidh sé i dteideal a
phinsin Aireachta.

Fós féin, cuirim an cheist arís. Cén fáth gur
chinn sé éirí as anois? An é go raibh daoine ag
cur brú air? An raibh brú ag teacht air ón
dtaobh istigh sa pháirtí? 

Páirtí ina mbíodh sé i lár an aonaigh lá dá
raibh ach é anois imeallaithe go mór? Ar cheap
sé go bhféadfadh sé brú a chur ar an gcomh-
rialtas de bharr a éirí as, an móramh a laghdú?
Bhuel tá an móramh laghdaithe go 82-79 agus
is leochailleach go maith é an móramh sin. An
bhfuil scéal éigin ag borradh nach bhfuil fhios
againn faoi? Rud éigin dorcha, dána b’fhéidir? 

Tá’s againn nach mbeadh aon ábhar iontais
ann dá dtiocfadh scéal éigin chun solais,
bheadh taithí an-mhaith againn air sin. 

‘Comhaontas
na hEite Clé
Aontaithe’
Anton Mac Cába

TÁ Comhaontas na hEite Clé
Aontaithe le seoladh ag cruinniú
mór poiblí i mBaile Átha Cliath
Dé hAoine an 26 Samhain. Beidh
idir 15 agus 20 iarrthóir san
iomaíocht sa chéad olltoghchán
eile. 

Ag an bhomaite, beidh na trí
ghrúpa is mó atá ar chlé ón
Lucht Oibre ann. Is iad ná an
Páirtí Sóisialach, Daoine Roimh
Bhrabach agus Grúpa
Gníomhaíochta Oibrithe agus
Lucht Dífhostaithe Thiobraid
Árann Theas. 

Chomh maith, beidh Declan
Bree, iar-TD de chuid an Lucht
Oibre as Sligeach, ann. 

Más beag iad, tá tacaíocht
áirithe ag na grúpaí seo. 

Tá Grúpa Gníomhaíochta
Oibrithe agus Lucht Dífhostaithe
Thiobraid Árann Theas ar an
pháirtí is mó i gceantar Chluain
Meala, an baile is mó i dTiobraid
Árann. Tá cúigear comhairleoir
as dosaen ar Chomhairle Bhaile
Chluain Meala acu, comhairleoir
amháin ar Chomhairle Bhaile
Cheantar Charraig na Siúire,
agus beirt ar Chomhairle Contae
Thiobraid Árann Theas. Bhí Sea-
mus Healy, ceannaire an ghrú-
pa, ina TD. Chaill sé a shuíochán
in 2007. Bhí sé 59 vóta ar gcúl
Martin Mansergh, an TD deire-
anach a toghadh.

Anuraidh, bhuaigh Joe Hig-
gins ón bPáirtí Sóisialach
suíochán Eorpach i mBaile Átha
Cliath. Tá 14% den vóta ag an
Pháirtí Sóisialach i bhFine Gall.
Tá 21% ag Fianna Fáil. Tá triúr
comhairleoir ag an Pháirtí
Sóisialach ar Chomhairle Contae
Fhine Gall. 

Tá, leis, an ceathrú comhair-
leoir acu ar Chomhairle
Cathrach Chorcaí. Tá beirt
chomhairleoir baile acu, i
nDroichead Átha agus Baile
Brigín. Bhí Higgins ina TD do
Bhaile Átha Cliath Thiar ó 1997
go 2007. Chaill sé a shuíochán an
babhta deireanach. Bhí sé 433
vóta ar gcúl Joan Burton ón
Lucht Oibre san iomaíocht don
suíochán deireanach. Bhí trí
shuíochán sa dáilcheantar an
babhta deireanach; beidh
ceathrar anois. Tugann sin seans
maith do Higgins.   

D’éirigh go maith le Daoine
Roimh Bhrabach sa toghchán
áitiúil deireanach. Toghadh
cúigear comhairleoir i mBaile
Átha Cliath agus na bruachb-
hailte. I nDún Laoghaire san oll-
toghchán deireanach, bhí
Richard Boyd Barrett 700 vóta
chun tosaigh ar an TD Glasach,

Ciarán Cuffe, ar an chéad
chomhaireamh. Theip air an
suíochán a fháil, ach toghadh
anuraidh mar chomhairleoir é.
Tá seans aige suíochán a fháil, cé
gur ciorraíodh líon na suíochán
sa dáilcheantar go ceathrar ó
chúigear. 

Tá Declan Bree ar Chomhair-
le Cathrach Shligigh agus
Comhairle Contae Shligigh le 36
bliain. Tá eagraíocht sa cheantar
aige le fada an lá.

Is léir go bhfuil spás áirithe
ann d’iarrthóirí ón eite chlé.
Dúirt foinse atá bainteach leis an
Chomhaontas: “Má thoghtar
daoine, agus má bhíonn an
Lucht Oibre sa rialtas, beidh sé
ina fhócas don bhfreasúra. Tá sé
mar aidhm, ina dhiaidh, páirtí
nua leathan den eite chlé a chur
ar bun.”

In 1989, bhí 5% den vóta ag
Páirtí na nOibrithe. Toghadh
seachtar TD agus bhí Páirtí na
nOibrithe níos láidre ná Páirtí an
Lucht Oibre i mBaile Átha Cliath.
Thit Páirtí na nOibrithe as a
chéile ag tús na 90í de bharr an
cheangail leis an IRA Oifigiúil
agus le deachtóireachtaí Oirt-
hear na hEorpa.

Faoi láthair, tá borradh faoi
Pháirtí an Lucht Oibre, 27% den
vóta acu de réir suirbhé tuairimí.
Ní chaillfidh siad oiread sin vótaí
don Chomhaontas nua. 

B’fhéidir gur a mhalairt de
scéal a bheadh ann le Sinn Féin.
Le tamall, níl Sinn Féin ag
déanamh dul chun cinn ó dheas
mar a bhí le tamall de bhlianta.
Meastar go bhfaigheann siad
vóta agóide, go háirithe fá Bhaile
Átha Cliath, agus thiocfadh leis
sin bheith faoi bhagairt ón
gComhaontas nua.

Amhras ann faoi shos cogaidh an UVF
Anton Mac Cába

CAITHEANN círéibí i Ráth
Cúil i dTuaisceart Bhéal
Feirste tuilleadh amhrais ar
shos cogaidh Óglaigh Uladh
(an UVF). D’eagraigh comhal-
taí den eagraíocht círéibí thar
dhá oíche san eastát an
tseachtain seo caite. Rinneadh
seo de bhrí go ndearna na péas
cuardach ar thithe ann.

Tá an UVF ar shos cogaidh ó
mhí Mheán Fómhair 1994. Tá
siad bainteach leis an bPáirtí

Aontachtach Forásach (PUP).
Le cúpla mí anuas, d’éirigh
ceannaire an PUP, Dawn
Purvis, as an pháirtí de bharr
ghníomhartha an UVF.
D’éirigh a comharba, John
Kyle, as ar an bhonn céanna. 

Mí Bealtaine, dhún-
mharaigh comhaltaí den UVF
Bobby Moffett ar Bhóthar na
Seanchille i mBéal Feirste i lár
an lae. Dhearbhaigh an
Coimisiún Idirnáisiúnta
Monatóireachta gur thug
ceannaireacht an UVF cead do

na dúnmharfóirí. Tharla seo
mar rabhadh - gan dúshlán a
thabhairt do chumhacht an
UVF. 

Mar sin féin, níor dhúirt an
Coimisiún go raibh seo ag
briseadh shos cogaidh an UVF.
Tá leid sa tuarascáil a rinne an
Coimisiún. 

Mhol sé an UVF as gan bhei-
th páirteach i gcoimhlint she-
icteach, go háirithe “the tight
rein it kept during the 2010
parades season, particularly
around 12 July; this was an

important positive contribu-
tion.”

B’iar-chime dílseach é Mof-
fett. De bharr na gcíréibí i Ráth
Cúil, ní raibh busanna tráth-
nóna san eastát ar feadh trí lá.
Gortaíodh tiománaí bus a bhí
ina cónaí san eastát.

Is é an cheist atá á cur : An
bhfuil cead a gcinn ag cean-
naireacht an UVF, a fhad agus
gur daoine i gceantair
dhílseacha a fhulaingíonn,
agus nach gcuirtear isteach ar
phróiseas na síochána?

Faisistithe
gníomhach i
Latharna 
Anton Mac Cába

TÁ conspóid i Latharna, Co.
Aontrama, faoi ionad coin-
neála do theifigh agus inimir-
cigh mhídhleathacha. Tá sin le
tógáil ar chuid den suíomh atá
anois ag stáisiún na bpéas.

Tá feachtas ag Faisistithe an
BNP ina éadan. Scaip siad
bileoga a thaispeánann mná
agus búrcaí orthu ag siúl
shráideanna Latharna. Is iar-
chomhaltaí den UDA iad baill
an BNP ar an bhaile. 

Bhí baint acu le Combat 18,
grúpa paraimíleatach faisis-
teach i Sasana. 

Chuir siad picéad ar chruin-
niú den Chomhairle áitiúil. Bhí
cúpla dosaen acu ann. Tháinig
faisistigh ón dtaobh amuigh
chun páirt a ghlacadh.

Tá áitritheoirí in éadan an
ionaid, mar go mbeidh sconsa
14 troigh ar airde díreach os
comhair tithe s’acu. “Is daing-

niú breise seo, ag am a bhfuil-
tear ag cur deiridh leis thart ar
bheairicí sa chuid eile den dtu-
aisceart,” arsa Danny O’Con-
nor, comhairleoir de chuid an
SDLP ar an bhaile.

Tá O’Connor agus feachtais
cearta inimirceach in éadan an
ionaid ar bhonn daonnachta.
Tá sé buartha gur príosún atá
dá thógáil, do dhaoine nach
bhfuil ciontach as coir ar bith.
“Muna ndearna na daoine seo
coir ar bith, cad chuige go
bhfuil siad dá gcur faoi ghlas?”
ar seisean.

Tá imní air faoi na coinníol-
lacha faoina mbeidh daoine dá
gcoinneáil. “Tá ceist anseo,” ar
seisean. “Cad é mar a
chaithimid le daoine? Céad
caoga bliain ó shin, na daoine a
d’fhág an tír seo aimsir an
Ghorta, ní raibh acu ach
Gaeilge. Anois, cuid mhór den
mhuintir a thagann anseo, níl
Béarla acu.”

Teaghlach
Phoblachtaigh
mí-shásta

Beidh Cúrsa Deireadh Seachtaine Gaeilge á reáchtáil ag Acadamh na
hOllscolaíochta Gaeilge ar mhaithe leo siúd atá ag tabhairt faoin
Iarchéim sa Bhunmhúinteoireacht. Beidh an bhéim ar scileanna 
labhartha agus ar an agallamh Gaeilge. Níor mhór d’iarrthóirí
caighdeán réasúnta Gaeilge a bheith acu. 

Glacfar le hiarratais go dtí 26 SAMHAIN 2010 

Breis eolais ar fáil ach glaoch ar:
An  Rúnaí, Acadamh na hOllscolaíochta Gaeilge, 
An Cheathrú Rua, Co. na Gaillimhe

Fón: 091 595101 nó ar 091 869100

Acadamh na hOllscolaíochta Gaeilge, An Cheathrú Rua

An Iarchéim sa Bhunmhúinteoireacht
Cúrsa Deireadh Seachtaine Gaeilge 3 – 5 Nollaig 2010

Anton Mac Cába

Níl tuarascáil ó Ombuds-
man na bPéas ó thuaidh
sásúil, dar le teaghlach
Poblachtach a fuair bás i
stáisiún de chuid na bpéas. 

Mí Dheireadh Fómhair
anuraidh fuarthas John
Brady crochta i gcillín i
stáisiún Bhóthair na Trá i
nDoire. 

Ag an am bhí Brady ar
saoire dheireadh seach-
taine ó Phríosún Mhaigh
gCabraí. Bhí sé dá cheistiú
mar gur éirigh idir é agus a
dheartháir céile ar an
sráid.

Dar le tuarascáil an
Ombudsman bhí an locht
ar idir dearadh agus bain-
istíocht an tseomra
coimeádta.

Dúirt Lorna Brady, a
dheirfiúr, nár ghnáth

duine a ghabháil i ndiaidh
mioneachtra leithéidí ar
tharla. “Cé thug an t-ordú
lena ghabháil?” ar sise.
“Athosclaíodh an mála
coirp i ndiaidh gur
séalaíodh é. Cad chuige
gur thóg sé deich lá orainn
a raibh ar an teilifís cior-
caid iata a fháil?”

In 1991, phléadáil Brady
ciontach as péas a mharú.
Scaoileadh saor in 1998 é.
In 2003, cúisíodh é as
eachtra a bhain le
heasaontóirí Poblach-
tacha. Tarraingíodh siar an
chúis. Rinneadh cúlghair
ar a cheadúnas mar chime
saoil, agus cuireadh faoi
ghlas arís é. Bhí sé tamall
ar an sciathán poblachtach
i Maigh gCabraí, ach d’fhág
sé. Thug sé le fios gur
shéan sé feachtas nua
armtha. 

ACADAMH TEILIFÍSE NA SCRÍBHNEOIRÍ 

Tá Ros Na Rún, dráma suaitheanta TG4 ag seoladh
comórtais d'áiteanna ar Acadamh scríbhneoireachta. 

Tá dhá chatagóir ann:
• 16-21 bliain d'aois
• 22 agus níos sine. 

Cuirfear cuireadh ar an té a roghnófar freastal ar 
dhiancheardlanna ar na deireadh seachtainí i rith an
Gheimhridh 2010/Earraigh 2011 agus beidh aiseolas ar
fáil i rith na gceardlanna sin. 
Cuirfidh an tAcadamh traenáil ar fáil a thabharfaidh
scileanna do na rannpháirtithe dráma a scríobh don
teilifís. Beidh deis ann scríobh do Ros na Rún théis an
cúrsa seo a chríochnú. 

CRITÉIR
Mar gheall gur i nGaeilge a reachtófar an cúrsa, ní mhór
don té Gaeilge líofa nó gar do líofacht a bheith acu. Is i
stiúideonna Ros na Rún, An Spidéal, Gaillimh a bheidh
an cúrsa ar siúil. Caithfidh na rannpháirtithe a bheith ar
fáil don chúrsa ar fad, ag na dataí a chuirfear i gcríche.
Ba cheart do na hiarratasóirí sa chatagóir níos sine
taithí i scríobhneoireacht ghairmiúil a bheith acu, más
iriseoireacht, drámaíocht, meáin cumarsáide nó
acadúil é. Tá eolas agus tuiscint ar an seó, na carachtair
agus scéalta reatha riachtanach chomh maith. 

Cuir na rudaí seo a leanas san áireamh le d’iarratas:
• Cruthaigh carachtar nua don chlár, duine nach bhfuil
ann ach a cheapann tú gur cheart a bheith ann.

• Cuimhnigh ar carachtar láidir, iad siúd a dhéanann
roghanna láidir agus a ndéanfaidh rud ar bith chun 
cuspóir a chur i gcrích.

Ar leathnach amháin dean cur síos ar:
• Cé hé/hí an carachtar.
• Céard atá uaidh an carachtar? (an sprioc atá acu)
• Céard a theastaíonn ón carachtar? (go hiondúil 
contrártha do céard atá uatha)
• Mínigh cén chaoi a n-oibríonn siad.  Cén chaoi a 
bhfaigheann siad an rud atá uatha?  Tré meabhlú? 
Tré bagairt? Tré bheith sleamhain?

MONALÓG
Scríobh monalóg ar do charachtar (leathanach nó níos
lú).  Taispeáin nadúr an duine ar bhealach sochreidte.
(ag comhrá le duine den ghnéas eile, cuir ina luí ar
thuistmitheoir an cárr a thabhairt dóibh)

Déanfar gearrliosta as na hiarratais ar fad, beidh 
agallaimh ina dhiaidh sin agus beidhfear ag súil go
mbeidh na hiarrthóirí rathúil ar fáil chun freastal ar
cheardlann i Mí na Samhna agus Mí na Nollag.

S’é spriocdáta na n-iarratais ná Dé hAoine, 
12ú Samhain, 2010 

Cuir ‘Acadamh Scríbhneoirí Ros na Rún’ sa
líne ábhair ar do ríomhphost.

Seol do litir iarratais (cuir in iúl cén aois ghrúpa ar
mhaith leat a bheith curtha san áireamh ann) chuig:

info@rosnarun.com

Cuairt chonspóideach an Phápa
Tomás Mac Síomóin, 
sa Chatalóin

TABHARFAIDH an
Pápa  Beinidict XVI
cuairt ghairid ar
Barcelona an Domh-
nach beag seo, 7

Samhain, le hardú gradaim a
thabhairt d’eaglais nach bhfuil
críochnaithe fós. Tar éis beannú
an Phápa a fháil, beidh an eaglais
mhórchlúiteach — agus mór
millteach — seo de chuid na
cathrach, Eaglais an Sagrada
Familia (an Teaghlaigh Ró-
Naofa) aitheanta feasta mar
Bhaisleach Mionúr de chuid na
hEaglaise Caitlicí.   

Beidh Rí na Spáinne, Juan
Carlos 1, José Montilla agus José
Bono, Uachtaráin an Generalitat
(Rialtas Réigiúnda na Catalóine
agus Chomhdháil (Seanad) na
Spáinne, faoi seach), i measc na
n-údarás a bheas ag freastal ar an
searmanas seo. 

Tá an Sagrada Familia ar
cheann de na foirgintí is suntasaí
is is mó i mBarcelona, a bhuío-
chas leis an déanamh neamh-
choitianta atá air. Tugann mórán
chuile chuairteoir a thagann go
Barcelona cuairt ar an tsiombal
seo de chuid na cathrach. Tá clú
domhanda ar an ailtire
Catalóineach a chuir tús le tógáil
na heaglaise seo sa mbliain 1882,
Antoni Gaudi, agus tá an obair ar
an togra a thionscain seisean, an
saothar ba cháiliúla dá chuid, ar
siúl i gcónaí.  Bhí clú na naofach-
ta ar an ailtire seo freisin, agus
bhí ráfla sa timpeall anseo go
dtionscnófaí feachtas lena
chanónú le cuairt seo an Phápa.
Ach tá an ráfla sin diúltaithe ag
urlabhraí thar cheann an Phápa,
an tAthair Federico Lombardi.

Bíodh is gur shéan an tAthair
Lombardi céanna go bhfuil táb-
hacht pholaitiúil ar bith ag baint
le cuairt an Phápa ar Bharcelona,

is cuairt í atá ag cur as do pho-
laiteoirí áirithe, gona lucht
leanúna, anseo sa gCatalóin.
Thug Celestino Corbacho, a bhí
ina Aire Saothar i Rialtas na
Spáinne go dtí le deireanas agus
atá ina bhall de cheannasaíocht
an PSC (Páirtí Sóisialach na
Catalóine), le fios Dé Luain seo
caite nach bhfáilteodh sé roimh
an “bPápa Ratzinger” seo. Cad
chuige? 

“Tá neart iarrachtaí déanta ag
ceannasaíocht na hEaglaise tús
áite a thabhairt dá caighdeáin
féin in aghaidh toil fhlaithiúnta
an phobail”, a dúirt Corbacho ar
agallamh teilifíse Dé Luain seo
caite. Bhí sé ag tagairt do
cháineadh an Phápa ar an
bpósadh homaighnéasach is ar
an nginchealú. 

Is údar aighnis iad na ceis-
teanna seo i gcónaí sa Spáinn,  tír
ina bhfuil cumhacht thraidisiún-
ta na hEaglaise ag gabháil i ndísc
agus an mant atá fágtha ina
diaidh aici á líonadh ag luacha

saolta. Tagann seasamh Rialtas
na Spáinne agus na Vatacáine i
leith na gceisteanna seo salach ar
a chéile.   Ar údair eile ar fad, níl
na páirtithe a chuimsíonn an
comhrialtas trípháirtíoch reatha
atá i gcumhacht sa gCatalóin
róshásta le cuairt an Phápa. Óir,
beidh toghcháin na Catalóine ar
siúl ar an 28 Samhain agus cuire-
ann “sorcas seo an Phápa”, mar
a thug polaiteoir amháin go tar-
caisneach ar chuairt Bheinidict
XVI, isteach ar a gcuid feachtas
toghchánaíochta. Cé is moite
den PSC, tá sé tugtha le fios ag an
dá pháirtí eile sa comhrialtas,
Esquerra Republicana
(Poblachtánaigh Chléacha) agus
Initiativa per Catalunya Verds
(Glasaigh Chatalóineacha) go
mbeidh siad páirteach sna léir-
sithe atá n-eagrú ag grúpaí
éagsúla (feiminithe, Caitlicigh
frithchliarlathasacha etc.) in
aghaidh cuairt an Phápa faoin
mhana comhaontaithe:  “Níl
Fáilte Romhat Anseo”. 

Tá lucht slándála buartha
freisin faoi léirsiú de chineál eile
atá beartaithe ag homaighnéa-
saithe agus ag leispiaigh na
cathrach. De réir fógraí atá
curtha amach acu siúd, tá sé
beartaithe acu seo bailiú le chéile
chomh cóngarach agus is féidir
don Phápa agus é ar a chuairt
chuig La Sagrada Familia. Nuair
a thiocfaidh A Naofacht i radharc
bagraíonn siad go gcuirfidh siad
tús le “Póg Isteach”, ina mbeidh
fear á phógadh ag fear, bean á
pógadh ag bean. Agus, mar a
dúirt ball den Guardia Civil liom:
“Ní bheidh muid in ann tada a
dhéanamh faoi; níl pógadh
mídhleathach.”

Níl polaiteoirí, ná saoránaigh
trí chéile, sásta ach an oiread leis
an méid a chosnóidh cuairt a
mhairfidh 24 uair an chloig ar
éigean, €2.4m. Ach ní mór an
méid é sin, a deir cosantóirí na
cuairte nuair a chuimhnítear go
gcosnóidh cuairt ocht n-uaire a

chloig a chuirfidh an Pápa ar
scrín Naomh Séamas i Santiago
de Compostela €3m. 

D'ainneoin gur shéan an
tAthair Lombardi go mbeidh gné
pholaitiúil ag an gcuairt seo,
beidh cruinniú gairid ag an
bPápa Dé Domhnaigh le José
Luis Zapotero, Uachtarán

(Taoiseach) na Spáinne, in Aer-
fort Barcelona. Labhróidh sé
roimhe sin i Santiago de Com-
postela, le Mariano Rajoy, cean-
naire an Partido Popular (PP),
príomhpháirtí an fhreasúra. Réi-
teoidh A Naofacht níos fearr le
Rajoy ná le Zapotero, gan mórán
dabht.  Óir ba é Rialtas Zapotero
a rinne an pósadh homaigh-
néasach dleathach sa Spáinn,
céim a chuir cliarlathas na
Spáinne — agus ní hiad siúd
amháin — le cuthach. 

Ach gheall Rajoy go gcuirfidh
sé an cead seo ar cheal má
éiríonn leis an PP cumhacht a
bhaint amach sa gcéad oll-
toghchán eile sa Spáinn a
reáchtálfar sa mbliain 2012.
Tuigeann an Pápa Beinidict XVI
go maith go léiríonn na
pobalbhreitheanna abhus go
bhfuil an PP i bhfad chun tosaigh
ar an PSOE (páirtí an rialtais
reatha) agus tá súil aige, gan
dabht, go leanfaidh an scéal
amhlaidh. Is rún thar a bheith
oscailte anseo sa Spáinn é go
dtacaíonn formhór na cléire leis
an PP. Is iad an Prionsa Felipe, an
Banphrionsa Letizia, is an Leas-
Uachtarán (Tánaiste) Alfredo
Rubalcava, a  bheas ann le failte

a chur roimh an bPápa i Santiago
de Compostela, príomhchathair
na Gailíse. Is Bliain Naofa ar leith
í an bhliain seo i Santiago agus tá
tugtha le fios ag an bPápa Beini-
dict gur mar oilithreach a thab-
harfaidh sé cuairt ar scrín seo
Naomh Séamas. D'fhonn an
bhliain ar leith seo i Santiago a
chomóradh, léifidh A Naofacht
aifreann speisialta ar Chearnóg
an Obradoiro de chuid na
cathrach.

Táthar ag tuar go labhróidh An
Pápa Beannaithe XVI na tean-
gacha atá comhoifigiúil leis an
Spáinnis ar a chuairt chuig an dá
réigiúin dó, Catalóinis i
mBarcelona agus Gailísís sa
nGailís. Tharla gur teangacha iad
a d'eascair as an Laidin agus, ós
rud é go bhfuil Iodáilis ar a thoil
ag A Naofacht, ní chuirfeadh iar-
racht dá leithéid an iomarca stró
air. Seo an dara cuairt ar an
Spáinn ag an bPápa Beinidict.
Bhí sé in Valencia sa mbliain
2006. Tá rún aige filleadh ar an
tír seo mí Lúnasa na bliana seo
chugainn le freastal ar Fhéile
Dhomhanda na nÓg i Maidrid.
Ach braithfidh sin ar an saghas
fáilte a chuirfear roimhe i
mBarcelona. 

€28,000 bronnta ar
Ghaeilgeoir san Ardchúirt

Ar lean ó leathanach a haon
Anois tá an Ardchúirt i ndi-

aidh a dhearbhú go raibh an
Roinn Airgeadais mícheart sa
chomhairle a thug siad do na
ranna eile, agus go bhfuil dual-
gas faoin dlí acu na marcanna
bónais a thabhairt.

Tagann an dearbhú seo 35
bliain níos déanaí, mar go raibh
an córas seo ag feidhmiú, nó in
ainm is a bheith ag feidhmiú, ó
lár na seachtóidí, nuair a
tháinig deireadh leis an riail
faoi Ghaeilge éigeantach.

“Bua tábhachtach a bhí i
mbua Bhean de Búrca ar phri-
onsabail,” ar sé. “Tuigeann
muid dhá rud anois; go raibh
leath na ranna rialtais agus
leath na n-oifigí ag teacht
salach ar an dlí le blianta fada,
agus gur gá as seo amach na
marcanna bónais a thabhairt
do chumas na Gaeilge. Mura
ndéanfar é sin, beidh cásanna
ag daoine eile le dul chun
cúirte, agus is gnó anois do na
ranna rialtais an dlí a chur i

bhfeidhm.”  Mura bhfuil fos-
taithe le Gaeilge ag na leibhéil
éagsúla den státseirbhís, ní
féidir seirbhísí trí Ghaeilge a
sholáthar do phobal na Gaeilge
ná na Gaeltachta mar rogha
teanga ar fud na tíre, a deir an
Coimisinéir.

“D’fhéadfadh an Stát an dlí a
athrú anois ach dá ndéanfaí é
sin ag tráth go bhfuil Straitéis
20 bliain don Ghaeilge
beartaithe, gníomh ciniciúil a
bheadh ann.”

Tá moladh déanta ag an
Uasal Ó Curraoin don Straitéis
20 Bliain go mbeadh córas ann
le haghaidh idirdhealú dear-
fach a dhéanamh i leith na
Gaeilge ar feadh tréimhse de
bhlianta, chun an chothro-
maíocht idir líon na ndaoine le
Béarla agus líon na ndaoine le
Gaeilge sa státseirbhís a shocrú. 

“Tá líon an-bheag cainteoirí
Gaeilgeoirí ann i láthair na
huaire,” ar sé. “Tá an moladh
seo bunaithe ar an gcoincheap
céanna a bhain leis an Patten

Report i dTuaisceart  Éireann le
cothromaíocht a bhaint amach
sa PSNI idir an pobal Aontach-
tach agus an pobal Náisiúnach.
Ba chóir an rud céanna a
dhéanamh ó dheas anseo i
dtaobh na Gaeilge de.”

I láthair na huaire, tá moladh
an Choimisinéara i lámha an
rialtais agus é molta ag Comh-
choiste an Oireachtais freisin.

“Baineann sé seo le
hearcaíocht agus le harduithe
céime,” ar sé. “Feictear dom go
bhfuil sé díchéillí a bheith ag
múineadh Gaeilge ar fud na tíre
agus ag spreagadh daoine i
leith na Gaeilge murar féidir an
teanga sin a úsáid leis an stát
féin. Tá ceangail idir sealbhú na
teanga agus í a úsáid níos
déanaí, go háirithe leis an stát.
Ar bhealach, sílim go dtugann
an cinneadh seo ón chúirt deis
an-mhaith anois don stát
breathnú athuair ar an bpolasaí
seo agus dul i ngleic leis seo. Tá
sé luachmhar an deis sin a
thapú i láthair na huaire.”

Dilma: “Deireadh leis
an Drochshaol”
Alex Hijmans, 
in Salvador, an Bhrasaíl

TÁ geallúint tugtha ag Dilma Rouss-
eff (62), a toghadh ina huachtarán ar
an mBrasaíl Dé Domhnaigh, go
gcuirfidh sí deireadh leis an
‘drochshaol’ sa tír. “Ach impím ar an
náisiún, ar fhostóirí agus ar
fhostaithe, ar na meáin agus orthu
siúd sa tír seo a bhfuil a gcroí san áit
cheart, cúnamh a thabhairt dom
chun é seo a bhaint amach,” a dúirt
sí ina céad aitheasc tar éis di a bhei-
th tofa. 

In ainneoin go mbeidh an Bhrasaíl
ar an gcúig eacnamaíocht is mó ar
domhan as seo go ceann cúpla bli-
ain, tá 54 milliún duine – an ceathrú
cuid den daonra – ag maireachtáil
faoi bhunlíne an bhochtanais sa tír.
Cé gur fheabhsaigh caighdeán saoil
gach uile dhuine le linn réimeas an
uachtaráin reatha Lula – a
bhaineann leis an bpáirtí céanna
agus Dilma Rousseff, Páirtí na nOib-
rithe – d’fhan an bhearna idir saibhir
agus daibhir chomh leathan agus a
bhí.

Is í Dilma Rousseff an chéad
bhean a toghadh ina huachtarán ar
an mBrasaíl. “Táim faoi chomaoin
ag mná na tíre seo agus oibreoidh
mé go dian ar a son,” a dúirt Rouss-
eff. “Scéal mór é anois, ach déan-

faidh mise mo dhícheall a chinntiú
go mbeidh sé chomh nádúrtha le
rud ar bith bean a bheith i gceannas
amach anseo.” Mná iad uachtaráin
na Sile agus na hAirgintíne freisin,
rud a fhágann gur mná atá i gcean-

nas sna trí thír is mó agus is for-
bartha i Meiriceá Theas.

Tháinig Dilma Rousseff ar an saol
i dteaghlach meánaicmeach sa
chathair Belo Horizonte, i lár na tíre.
Brasaíleach ab ea a máthair; dlíodóir
as an mBulgáir ab ea a hathair. Nuair
a tháinig deachtóireacht mhíleata i
réim sa bhliain 1964 ghlac Rousseff,
a bhí sna luathfhichidí ag an am,
páirt sa troid armtha i gcoinne na
nginearál. Gabhadh í agus rinneadh
céasadh uirthi, ach sa deireadh
scaoileadh saor í. Bhog sí go deis-
ceart na tíre agus thosaigh saol nua.

Nuair a tháinig deireadh leis an
deachtóireacht in 1985 d’éirigh sí
gníomhach sa pholaitíocht arís. Bhí
sí ar dhuine de bhunaitheoirí Pháirtí
Daonlathach na nOibrithe, ach sa
bhliain 2000 d’fhág sí an páirtí sin
agus ghlac ballraíocht i bPáirtí na
nOibrithe, a bhí faoi stiúir Lula.
Nuair a toghadh Lula ina uachtarán
den chéad uair in 2002, cheap sé
Rousseff ina hAire Fuinnimh. Tar
éis 2006 bhí sí ina Ceann Foirne ar
an rialtas. Tiocfaidh sí i gcomhar-
bacht ar Lula ar an 1 Eanáir 2011.

Cymdeithas ag 
iarraidh ar dhaoine
gan a gceadúnas
teilifíse a íoc
Anton Mac Cába

TÁ Cymdeithas yr Iaith Gymraeg
(Cumann na Breatnaise) sa Bhreatain
Bheag ag iarraidh ar dhaoine gan
ceadúnas teilifíse a dhíol ón mhí seo
chugainn amach. Tá seo mar agóid in
éadan na gciorruithe atá ag bagairt ar
S4C, stáisiún teilifíse na Breatnaise.

Dúirt Colin Nosworthy, urlabhraí an
Cymdeithas, go raibh an-imní orthu:
“Táimid den bharúil go gcuireann
pleananna an rialtais todhchaí S4C i
mbaol. Ceann de na hábhair is mó
imní go bhfuil an rialtas ag moladh go
n-athrófaí an fhoirmle mhaoinithe.”

Bhunaigh rialtas Margaret Thatcher
S4C, i ndiaidh feachtas easumh-
laíochta sibhialta ag Breatnaiseoirí. Tá
S4C mar chuid d’fhéiniúlacht na tíre,
mar atá an rugbaí. Chuir ceannairí na
gceithre pháirtí is mó sa Bhreatain
Bheag litir chuig an Phríomh-Aire
David Cameron ag iarraidh nach
gcuirfí na ciorruithe i bhfeidhm.
Shínigh Nick Bourne, ceannaire na
gCoimeádach, agus Kirsty Williams,
ceannaire na nDaonlathach Lio-
brálach, é. Sa litir, dúirt siad go raibh
tábhacht dhomheasta ag an stáisiún i
neartú na Breatnaise. Bhí siad den
bharúil, leis, gur cheart do S4C
fanacht mar stáisiún neamhspleách
Breatnaise. 

Safety Mate, Gléas Éigeandála
i nGaeilge agus i mBéarla
Treasa Bhreathnach 

IS banaltra chláraithe í Mar-
ion Morrissey agus a comh-
lacht féin aici ar feadh 8
mbliana agus is í atá taobh
thiar de ‘Safety Mate’ a
thabhairt go hÉirinn.  Is
éard is Safety Mate ann ná
gléas a thugann treoracha
éigeandála sláinte duit ag
brath ar do chuid airí. 

Tá ocht gcinn de théamaí
á gclúdach ag ‘Safety Mate’:
cardascamhógach (CPR) nó
neamhaireachtálach, tach-
tadh, frithghníomhartha
ailléirgeacha, ag cur fola,
dónna, titim nó gortú
cnámh, nimh nó stoingí
agus taomanna.  Tugann
‘Safety Mate’ treoracha duit
céard atá le déanamh i gcás
éigeandála, agus céard nár
chóir a dhéanamh, agus é
an-éasca ar fad le húsáid.
Níl sé teoranta d’aoisghrúpa
amháin, ach clúdaíonn sé
leanaí agus daoine fásta.

Síleann Marion go mbeadh
an fearas seo, “feiliúnach do
scoileanna, clubanna, tion-
scail agus an baile, do
chúramóirí, ionaid altranais
agus neart áiteanna eile.”  

Deir sí, “Leis an chomh-
lacht tá muid ag díriú den
chuid is mó ar thraenáil,
múinim na leibhéil ar fad de
chúrsaí garchabhrach agus
athbheochana cardas-
camhógaí (CPR).  Tá roinnt
de na treoirlínte CPR in
Éirinn faoi smacht ag ‘Foras
Croí na Stát Aontaithe’ agus
mar sin tagann a lán de na
bunábhair as Meiriceá.  Ag
an am gur tháinig mé trasna
ar Safety Mate i Meiriceá bhí
sé le fáil i mBéarla agus i
Spáinnis, mar sin tá muid á
fhorbairt ar feadh 18 mí
anuas, i gcónasc le Foras na
Gaeilge, agus anois tá sé go
hiomlán dátheangach.” Cé
go dtagann Safety Mate as
Meiriceá, rinneadh an t-ath-
phacáistiú in Éirinn, na

bogearraí d’uasghrádú na
Gaeilge agus an pacáistiú
uile eile.  

Is ag Oireachtas na Samh-
na a bhí an seoladh bog de
chuid Safety Mate in Éirinn
agus dar le Marion bhí an-
tóir air mar go raibh an slua
ag rá léi, ‘Ní bhíonn táirgí
nuálacha spreagúla ar fáil trí
Ghaeilge go rómhinic.”  Tá
costas de €160 le CBL (Cáin
Breise Luach) nó €130 gan
BSL i gceist do Safety Mate
ach ní bheidh ort an costas
sin a íoc ach an t-aon uair
amháin.  

Nuair a athraítear na
treoirlínte CPR beidh tú in
ann an diosca SD  (super
density card) ar chúl na
ngléasanna a athrú agus
beidh sé go hiomlán
cothrom le dáta.  Tá sé i
gceist acu seoladh oifigiúil a
dhéanamh i mí Eanáir i
bPáirc an Chrócaigh agus tá
sé ar fáil anois ar an suíomh
idirlín www.safetymate.ie. 

NUACHT GHAEILGE

Dilma Rousseff 



Treasa Bhreathnach 

D’FHÓGAIR Foras na Gaeilge an
tseachtain seo torthaí na scéime
cistíochta ‘Scéim Phobail
Gaeilge 2011-2013’, scéim trí
bliana le ciste de €3.54 milliún..
Is do ghrúpaí pobail ar fud na
tíre atá an scéim seo, grúpaí atá
ag tabhairt gníomhaíochtaí
teanga i gcrích go háitiúil.  As na
hiarratasóirí a chuir isteach ar
an scéim seo tá 19 grúpa pobail a
mbeidh deontas á bhronnadh
orthu.   Deir Ferdie Mac an Fhai-
ligh, príomhfheidhmeannach
Fhoras na Gaeilge, "Tá tábhacht
leis an scéim seo do na ceantair
sin, taobh amuigh den
Ghaeltacht, a bhfuil borradh
faoin éileamh iontu ar
dheiseanna úsáid a bhaint as an
nGaeilge, go háirithe na ceantair
ina bhfuil méadú ag teacht ar
líon na ndaoine a bhaineann le
Gaelscoil. Cuirfear bonn
daingean leis na deontais seo
faoi úsáid na Gaeilge sna cean-
tair sin go ceann trí bliana,
treiseofar léi agus déanfar í a

thabhairt chun cinn.  Is díol sun-
tais ciste mar seo a bheith á
ghealladh ag Bord Fhoras na
Gaeilge i gcomhthéacs Phlean
20 Bliain don Ghaeilge atá ag an
rialtas ina luaitear an sprioc-

phobal dátheangach a chothú ar
fud na hÉireann ar fad".  As na
deontais bronntar aon cheann
déag acu ar ghrúpaí pobail ó
thuaidh agus ochtar acu ar
ghrúpaí pobail ó dheas. 

Seimineár an Oireachtais
Meadhbh Ní Eadhra 
& Treasa Bhreathnach

BHÍ os cionn céad duine i
láthair ag an seimineár a
reáchtáil Conradh na Gaeilge
maidin Dé Sathairn ag
Oireachtas na Gaeilge i gCill
Airne, seimineár a bhí ag ceis-
tiú Straitéis 20 Bliain na
Gaeilge agus ag cuir na ceiste:
An Dréacht Straitéis 20 Bliain
don Ghaeilge – Réiteach an
Scéil?

Is iad Pádraig Ó hAoláin,
Príomhfheidhmeannach
Údarás na Gaeltachta; Muire-
ann Ní Mhóráin, Príomhfhei-
dhmeannach na Comhairle
um Oideachas Gaeltachta agus
Gaelscolaíochta (COGG); agus
Feargal Ó Cuilinn, Stiúrthóir
Comhluadar, a bhí mar
phríomh-aoichainteoirí ar an
lá. Is léir go bhfuil plé agus
díospóireacht ar an Straitéis
tábhachtach do Ghaeil na tíre
agus iad ag iarraidh a bpointí
féin agus a dtuairimíocht féin
faoin Straitéis a chur chun
cinn.  “D’éirigh thar cionn leis
an seimineár Dé Sathairn agus
bhí i bhfad níos mó daoine i
láthair ná mar a bhíomar ag
súil leo an chéad rud maidin
Shathairn d’Oireachtas na
Samhna!” a deir Síne Nic an
Ailí ó Chonradh na Gaeilge.
Leag an t-óstán 100 suíochán
amach don seimineár ar dtús
ach bhí orthu idir 20-30 ceann
breise a thógáil isteach i
gcaitheamh an ama agus iad

uilig líonta.
“Mar sin measann muid go

raibh níos mó ná 125 a
d’fhreastail air,” a deir Nic an
Ailí. “Thug an triúr cainteoir
an-chaint agus bhí go leor a
labhair ón urlár ag deireadh an
tseimineáir, ag cur idir cheis-
teanna agus thuairimí, mar sin
bhíomar an-sásta leis.” 

Is ar gach uile ghné den
straitéis a bhí an plé á
dhéanamh, agus is ann a rinne
príomhfheidhmeannach
Údarás na Gaeltachta Pádraig
Ó hAoláin a fhógairt go poiblí
go mbeadh sé ag éirí as a
phost.  

Ach dar le Donncha Ó hÉal-
laithe, a d’fhreastail ar an
seimineár, “Is é an bhunfhad-
hb leis an Straitéis, im’ thuair-
imse, go bhfuil an sprioc sa
Straitéis faoi líon na gcainteoirí
laethúla Gaeilge taobh amuigh
den chóras oideachais a
mhéadú go 250,000, míréadúil
agus i bhfad ró-uaillmhianach.
Bhí ar a laghad triúr saineo-
laithe  ar phleanáil teanga sa
seomra, nuair a d'iarr mé ag an
seimineár an mbeadh aon
saineolaí sásta a imprimatur a
thabhairt go poiblí don sprioc
seo.  Ní bhfuair mé freagra ag
an seimineár sin. Bheadh
amhras orm an mbeadh aon
saineolaí le meas ar an
bhfírinne, sásta a rá go poiblí
go bhfuil sé réadúil a bheith ag
súil le hardú 5.7% gach bliain
ar feadh 20 bliain sa líon cain-
teoirí Gaeilge taobh amuigh

den chóras oideachais. Mura
bhfuil aon bhunús eolaíoch
leis an sprioc 250,000, agus níl
im’ thuairimse, is deacair
domsa muinín a chur sa
Straitéis gurb í ‘Réiteach an
Scéil’ í.”  

Deir Donncha faoi ról an
Údaráis amach anseo i leith na
Straitéise, “Maidir leis an
moladh atá ann Údarás na
Gaeilge a dhéanamh d’Údarás
na Gaeltachta, b'ionann
glacadh leis sin agus an
Straitéis a thachtadh ag an tús.
Bheadh sé tubaisteach don
mhéidín beag den Ghaeltacht
atá fanta, nach mbeadh aon
eagras stáit le fócas Gaeltachta
ach bheadh sé go dona don
Straitéis chomh maith, foire-
ann Údarás na Gaeltachta a
chur ag déileáil leis an
nGaeilge a chur chun cinn ar
fud na tíre. Thar na blianta tá
sé cruthaithe ag an bhfoireann
chéanna nach bhfuil aon luí
acu le cur chun cinn na Gaeilge
sa Ghaeltacht. Mura bhfuil siad
in ann an Ghaeilge a chur chun
cinn sa Ghaeltacht, cén chaoi
an gcuirfidh siad an Ghaeilge
chun chin ar fud na tíre.  Maid-
ir leis an nGaeltacht tá sé riach-
tanach (i) na teorainneacha a
athshocrú go sciobtha agus (ii)
Údarás na Gaeltachta a chu-
masú le dul i ngleic leis na fad-
hbanna móra atá le réiteach,
idir fhadhbanna eacna-
maíochta, fhadhbanna bon-
neagair agus fhadhbanna
maidir le húsáid na Gaeilge.”  

Díospóireacht ar an
Straitéis sa Seanad
Séanann an Seanadóir Joe O’Toole go raibh sé ag cur
i gcoinne na nGalltachtaí agus na Gaelscoileanna

Meadhbh Ní Eadhra

BHÍ moltaí an Chomhchoiste
Oireachtais um Ghnóthaí
Ealaíon, Spóirt, Turasóireach-
ta, Comhionannais, Tuaithe
agus Gaeltachta maidir leis an
Straitéis 20 Bliain á bplé sa
Seanad Dé Máirt agus bhí an
tAire Pat Carey i láthair le lab-
hairt agus le héisteacht leis na
Seanadóirí. Labhair na
Seanadóirí Piaras Ó Dochar-
taigh, Labhrás Ó Murchú, Jerry
Buttimer, Rónán Mullen, Brian
Ó Domhnaill, Pascal Canice
Mooney, Eoghan Harris,
Dominic Hannigan, Paddy
Burke, Joe O'Toole, Maurice
Cummins agus Dan Boyle, i
measc daoine eile. 

Cuireadh an-bhéim ar an
tacaíocht traspháirtí atá de
dhíth chun an straitéis a chur i
bhfeidhm go héifeachtach.
Thug triúr nó ceathrar de na
Seanadóirí suntas do chás
Ghaelscoil Ráth Tó i gCo. na Mí
agus iad ag labhairt freisin.
Luaigh go leor de na
Seanadóirí ceist phráinneach
na nGaeltachtaí; tábhacht an
oideachais agus curaclam
ceart Gaeilge do bhaint amach
na spriocanna sa Straitéis; an
tábhacht agus géarghá le
COGG; tréimhse sa Ghaeltacht
do mhúinteoirí, ábhar oidí
agus scoláirí meánscoile
araon; agus leag an tAire Carey
béim ar ról na dtuismitheoirí
freisin. I ndiaidh don
Seanadóir Joe O’Toole lab-
hairt, bhí fearg ar chuid de na
seanadóirí agus na cainteoirí
eile mar gheall gur chreid siad
go raibh sé ag déanamh
neamhthábhacht den Ghall-
tacht agus de Ghaelscoileanna.

“Chuir mise béim ar an táb-
hacht a bhaineann leis an

nGaeilge a láidriú agus a leath-
nú sa Ghaeltacht,” a deir an
tUasal O’Toole. “Creidim go
bhfuil sé thar a bheith táb-
hachtach díriú ar na Gaeltach-
taí. Ní hé sin le rá nach dtuigim
an tábhacht a bhaineann leis
na Galltachtaí chomh maith.
Ar shlí éigin cheap cuid de na
cainteoirí eile go raibh mé ag
cur i gcoinne na nGalltachtaí
agus na Gaelscoileanna ach ní
hé sin a bhí i gceist agam ar
chor ar bith. Tá an dá rud
chomh tábhachtach céanna.”

Agus é ag labhairt tráthnóna
Dé Máirt, dúirt an tUasal
O’Toole go raibh sé riach-
tanach a chinntiú go mbíonn
acmhainní do scoileanna
Gaeltachta ar aon chaighdeán
leis na Gaelscoileanna.

“Ó thús na tíre seo, táimid i
gcónaí ag cur níos mó fuin-
nimh isteach sna Galltachtaí
ná sna Gaeltachtaí,” ar sé, agus
é ag labhairt linn i ndiaidh na
díospóireachta. “Ach chun
soiléiriú a dhéanamh ar an
méid a dúirt mé sa Seanad,
nílim claonta ar chor ar bith in
aghaidh na Galltachta nó in
aghaidh na Gaelscoileanna.
Táim ag iarraidh go mbeidh
cothrom na Féinne ann do
lucht na Gaeilge ar fad.”

Le linn na díospóireachta,
tarraingíodh aird ar mholtaí ar
leith, cosúil le múinteoirí óga
agus nua a chur chuig na
Gaeltachtaí chun feabhas a
chur ar a gcuid Gaeilge.

“Smaoineamh iontach é
seo,” a deir an Seanadóir
O’Toole. “Sin a tharla fadó
agus sin ar cheart a bheith ag
tarlú anois agus amach anseo.”

Agus é ag caint faoin
Straitéis 20 Bliain don Ghaeilge
sa Seanad oíche Dé Máirt, bhí
an tAire Gaeltachta Pat Carey

an-dearfach ar fad faoin
Straitéis agus faoi staid na
Gaeilge i láthair na huaire.

“Tá todhchaí na Gaeilge
agus na Gaeltachta an-dear-
fach ar fad, i mo thuairimse. Ó
thaobh na Straitéise de, tá gach
ceann de na moltaí a
bhaineann leis tábhachtach.”

Rinne an tAire Ó Ciardha
tagairt ar leith do scéim na
gcúntóirí teanga agus don
Ionad Tacaíochta Teaghlaigh
in Indreabhán, ag rá gur cheart
go mbeadh muid ag cur le
hionaid mar sin laistigh agus
lasmuigh den Ghaeltacht.

Labhair sé freisin faoin táb-
hacht a bhaineann leis an
oideachas sa Straitéis.

“Caithfimid a bheith cúra-
mach,” ar sé. “Tá tábhacht ag
baint leis an gcuraclam, le
múinteoireacht, le traenáil
múinteoirí agus le seans a
thabhairt do mhúinteoirí óga
an Ghaeilge a fhoghlaim –
ansin is féidir tacaíocht a thab-
hairt do na Gaeltachtaí mar is
ceart.”

Labhair sé faoi
Ghaelscoileanna ach chuir sé
béim ar ghnáth-scoileanna
freisin ó thaobh oideachas na
Gaeilge de. 

Deir an Seanadóir Joe
O’Toole go bhfuil sé táb-
hachtach go ndéanfar plé ar an
Straitéis sa Seanad.

“Ní bheadh a fhios agat cad a
thiocfaidh as seo,” ar sé. “Bhí
fuinneamh láidir le brath
taobh thiar den díospóireacht
agus bhraitheas féin go raibh
na moltaí sa Tuarascáil níos
fearr ná aon chinn eile a bhí
ann leis na blianta fada.”

Beidh le feiceáil an mbeidh
tionchar ag an méid a dúradh
sa Seanad ar an straitéis agus
ar é a chur i bhfeidhm.

Deontais Scéim Phobail
Gaeilge 2011-2013

IARRATASÓIR RATHÚIL CONTAE DEONTAS

Muintir Chrónáin Teo. Baile Átha Cliath €229,287
Gaeilge Locha Riach Gaillimh €225,791
An Droichead Teo. Aontroim £202,375
Cumann Cultúrtha Mhic Reachainn Aontroim £209,031
CnaG, Boirche Íochtar An Dún £118,319
Glór Cheatharlach Ceatharlach €164,301
Ionad Uíbh Eachach Aontroim £124,665
Coiste Forbartha Charn Tóchair Doire £198,803
Cumann Gaelach na hEaglaise Baile Átha Cliath €147,982
Cairde Teo. Ard Mhacha £168,872
Gaelphobal Cheantar an tSratha Báin Tír Eoghain £170,492
Cairde Uí Néill Tír Eoghain £152,310
An Clár as Gaeilge Teo. An Clár €203,174
Gaelfhorbairt na Gaillimhe Baile Átha Cliath €182,804
Glór na nGael, Uachtar Tíre An Dún £143,901
Glór na Móna Aontroim £152,500
CnaG, Craobh an Aonaigh Tiobraid Árann €173,455
Croí Éanna Aontrom €156,568
Coiste Dúiche Mhaigh Eo, C. na G. Maigh Eo £194,257



Scéalta Mhaigh Eo
Le Piaras Ó Raghallaigh

Cuireadh do 
Tháirgeoirí Bia agus 
Ceardaíochta
TÁ cuireadh á thabhairt do tháirgeoirí
bia agus ceardaíochta ar fud Mhaigh
Eo chun páirt a ghlacadh i Margadh
Mór Traidisiúnta na Nollag a bheas ar
siúl i gCathair na Mart ón Aoine 10
Nollaig go dtí an Domhnach 12 Nollaig
ó 10rn go 7 in gach lá.

Is é Gnó Mhaigh Eo i gcomhar le
Cumann Tráchtála Chathair na Mart
atá ag eagrú an mhargaidh seo, áit a
mbeidh na traidisiúin is coitianta san
Iarthar ar taispeáint le linn na dtrí lá.
Beidh scoth an bhia agus na cear-
daíochta le feiceáil agus le ceannach

agus beidh siamsaíocht de gach cineál
ar fáil do pháistí. 

“Is í an phríomhsprioc atá leis an
ócáid seo nó ná traidisiúin agus
nósanna leithleacha ón Iarthar a chur
ar fáil dár gcuairteoirí agus chun
daoine a spreagadh chun táirgí áitiúla
a cheannach agus tacaíocht a thab-
hairt do tháirgeoirí atá lonnaithe sa
chontae” a dúirt Mairéad Ní
Mhaoilchiaráin, Príomhfheidhmean-
nach Ghnó Mhaigh Eo. 

Táthar ag súil go dtarraingeoidh an
margadh seo cuairteoirí ó cheann
ceann na tíre agus beidh neart
siamsaíochta ar shráideanna Chathair
na Mart chun gach uile dhuine a
choinneáil sásta.

“Beidh cuma ‘wonderland’ na Nol-
lag ar an Malla nuair a bheimid
críochnaithe leis agus beidh muintir
na háite agus cuairteoirí in ann bron-
ntanais agus táirgí lámhdhéanta a
cheannach dá gclann ar fad”, a deir
Danny McLoughlin, Uachtarán Chu-
mann Tráchtála Chathair na Mart. “Tá
iarracht ollmhór a dhéanamh againn i
mbliana chun díriú ar shiamsaíocht do
pháistí”, a dúirt sé.

Tá an margadh ag fáil tacaíochta ó
Chumann Tráchtála Chathair na Mart,
Gnó Mhaigh Eo, Comhairle Baile
Chathair na Mart, Comhairle Contae
Mhaigh Eo, Comhlacht Forbartha Iar-
dheisceart Mhaigh Eo faoin gClár For-
bartha Tuaithe 2007-2013, Destination
Westport, Fáilte Ireland agus FÁS.

Scéim Scoláireachtaí
Choláiste UISCE/ISA
FÓGRAÍODH an dara bliain de Scéim
Scoláireachtaí Náisiúnta Choláiste
Uisce an tseachtain seo.  Is é Coláiste
Uisce an t-aon choláiste samhraidh

creidiúnaithe ina múintear
gníomhaíochtaí eachtraíochta. 

Reáchtáiltear an scoláireacht seo i

gcomhar leis an ISA (Cumann
Seoltóireachta na hÉireann) agus
tugann sí an deis do scoláirí taithí ion-
tach na Gaeltachta a fháil, áit a measc-
tar uisce agus oideachas chun blas faoi
leith den Ghaeilge a fháil.

Méadaíodh luach chiste na
scoláireachtaí ó €15,000 go €20,000 i
mbliana, rud a chiallaíonn go bhfuil
fiú tuilleadh deiseanna ann do scoláirí
díograiseacha tréimhse den scoth a
chaitheamh ag cothú measa ar an
nGaeilge i dtimpeallacht shláintiúil
amuigh faoin aer.  

“Creideann Coláiste Uisce nach sa
seomra ranga faoi stiúir foireann de
mhúinteoirí cáilithe amháin a
chothaítear meas ar an nGaeilge.  Ní
mór an fhoghlaim sin a thabhairt
amach faoin spéir freisin, áit ar féidir
an t-eolas sin a chur i bhfeidhm go
praiticiúil,” a deir Jacqui Durnin ó
Choláiste Uisce.

Ní amháin go bhfoghlaimíonn
scoláirí a dteanga dhúchais i gColáiste
Uisce; forbraíonn siad scileanna saoil
freisin, ina measc féinmhuinín,
cumarsáid, idirghníomhú sóisialta
agus corpacmhainn. 

Is féidir teacht ar shonraí iarratais ar
an scoláireacht, maille le tuilleadh
eolais ar chúrsaí, ag www.uisce.ie.

20 Post Nua do
Ghaeltacht Mhaigh
Eo - Bioshell Teo ag
Leathnú
TÁ fógra díreach tugtha ag Bioshell
Teo, déantúsóir táirgí cúram sláinte
atá lonnaithe i nGaeltacht Mhaigh Eo,
go mbeidh sé ag cruthú 20 post nua
agus go gcuirfear tús leis an earcaíocht
láithreach.

Déanann Bioshell Teo raon leathan
táirgí forlíonta vitimíní agus mianraí
óna n-ionad táirgíochta i gCeathrú
Thaidhg in Iarthuaisceart Mhaigh Eo,
ar bhonn conartha dá gcustaiméirí ar
fud an domhain.  Bhronn Bord
Leigheasra na hÉireann (IMB) Údarú
Déantúsóra ar an gcuideachta, a
dhéanann sainsoláthar ar tháirgí
cothaithe spóirt agus cógais luibhe
traidisiúnta, an mhí seo caite.
Ceadaíonn an deimhniú seo don
chuideachta cur lena raon táirgí agus
leathnú amach sa mhargadh
cógaisíochta. Le tacú leis an chomh-
lacht fás agus forbairt, osclaíodh ionad
nua breise le déanaí i bpáirc tionscail
Údarás na Gaeltachta i mBéal an

CONNACHTA
NUACHT

Seoltar scéalta chuig:
nuacht@gaelsceal.ie

2 NUACHTRÉIGIÚNACH
Plean Teanga do Cheantar an Spidéil
Treasa Bhreathnach

FOILSÍODH Plean Teanga do Chean-
tar an Spidéil an tseachtain seo. Is é
an plean teanga cúig bliana do
cheantar an Spidéil an chéad phlean
den saghas seo in aon Ghaeltacht sa
tír.  

Luíonn sé isteach go maith le
critéir choinníollacha an Dréacht-
Straitéis 20 Bliain don Ghaeilge a deir
go bhfuil tréimhse dhá bhliain ag
Gaeltachtaí na critéir sa reachtaíocht
nua a chomhlíonadh le pleananna a
fhorbairt lena chinntiú go gcoin-
neoidh siad a stádas mar phobail
Ghaeltachta.   

Dar le príomhfheidhmeannach
Údarás na Gaeltachta, Pádraig Ó
hAoláin, agus é ag labhairt ag
seimineár an Chonartha ag Oireach-
tas na Samhna an tseachtain seo
caite, beidh dhá bhliain
réamhullmhúcháin ag teastáil sula
gcuirfear polasaithe na Dréacht-
Straitéise i bhfeidhm.  Mar sin más
fíor é, beidh an Spidéal díreach ar tí
torthaí a bplean teanga a fháil bliain
tar éis reachtú na Dréacht-Straitéise.
Mar sin, is léir go bhfuil tús maith
déanta ag Comhlacht Forbartha an
Spidéil Teo agus iad ag fáil faoi réir
don reachtaíocht úrnua seo, mar
chuirfí i reachtaíocht é mar atá sé
faoi láthair.  

Le dhá bhliain anuas a bhí forbairt
á déanamh ar an bplean teanga seo
agus é mar aidhm acu líon na gcain-

teoirí laethúla a ardú ó 67% go dtí
70% taobh istigh de chúig bliana.  Is
iad Aodán Mac Donncha, oifigeach
forbartha pobail as Doire Lochán,
Máire Ní Neachtain, Eoin Ó Droigh-
neáin agus Páid Ó Neachtain an
fochoiste don Phlean Teanga.  

Is tar éis roinnt réamhchéimean-
na atá an plean teanga seo á fhoilsiú,
tar éis taighde, anailíse agus plé
poiblí agus níl ann anois ach an
plean a chur i bhfeidhm agus
monatóireacht a dhéanamh air, ach
tá gach seans ann gurb é anois a
thosóidh an obair uile.  

Tá réimsí leathana dár sochaí agus
moltaí do na grúpa áirithe uile le fáil
sa phlean, idir fhostóirí an cheantair,
theaghlaigh éagsúla an cheantair, an
óige, choistí deonacha, agus an
córas oideachais.  

Chun an plean a chur i bhfeidhm
agus chun go mbeifear in ann an
sprioc a bhaint amach go mbeidh
70% den phobal ina gcainteoirí
Gaeilge laethúla, caithfidh pobal an
Spidéil a bheith ag léiriú tacaíochta
agus dea-thola agus a bheith
réamhghníomhach i leith an phlean. 

Is iad seo roinnt de na moltaí atá á
moladh sa phlean teanga do na grú-
paí áirithe sa phobal:  go mbeadh
fócas á chur ar iompar teanga na
chéad bhliana, go háirithe sa
mheánscoil; go mbeadh plean tean-
ga ag gach uile eagraíocht shóisialta
agus dheonach sa cheantar; polasaí
a dhréachtú agus a fheidhmiú lena

dheimhniú gur imeachtaí i nGaeilge
amháin a bheidh ar bun i gColáiste
Chonnacht;  comhairle teanga a
chur ar údaráis na ndeoisí den
Eaglais Chaitliceach le go n-
eagróidh siad iad féin ó thaobh
polasaí teanga a réiteach; ócáidí
sóisialta a eagrú d’áitritheoirí nach
as an Ghaeltacht iad, mar shampla
grúpaí sóisialta a bhunú i leith
siúlóidí, stair áitiúil is mar sin de; an
Ghaeilge a bheith mar ghnáth-
theanga sa líon is mó agus is féidir
de na réimsí pobail sna gnólachtaí
áitiúla; san ionad oibre buntáiste a
thabhairt d’iarrthóirí le Gaeilge leis
na scileanna cuí sa bpróiseas
earcaíochta; agus a dhearbhú go
mbeidh coinníoll teanga ag baint le
haon deontas fostaíochta a íocann
Údarás na Gaeltachta le fostóir.

Meastar go gcosnóidh an plean
teanga seo timpeall €348,000 ina
iomláine, sin €69,600 gach bliain le
n-íoc ar thuarastal an chomhor-
daitheora pleanála teanga, cíos ar
spás oifige, agus costais eile reatha.
Níl sé cinntithe go fóill agus táthar
ag siúl go mbeidh na Rannaóga Stáit
éagsúla sásta deontais a chur ar fáil
do Chomhlacht Forbartha an Spidéil
chun an plean seo a chur i bhfei-
dhm.  

Mar atá mar réamhrá acu sa
phlean, “Is dúinne é agus is fúinne
é!”

Is féidir an plean a léamh ina iom-
láine ag anspideal.ie. 

Oisín Ó Fátharta & Oisín Ó Cualáin as scoil Sailearna, Indreabhán,
Co. na Gaillimhe i mbun agallaimh bheirte ag an Oireachtas an
tseachtain seo caite.

Doireann Ní
Fhoighil, cailín óg
a bheidh ag 
aisteoireacht sa
seó beo Gugalaí
Gug! an mhí seo.



RÉIGIÚNACH • 9GAELSCÉAL 
Dé hAoine, 5 Samhain, 2010

Mhuirthead chun freastal ar réimsí
trádstórála, rialaithe cáilíochta agus
riaracháin an ghnó.

Ag labhairt dó ag an ócáid fógartha,
dúirt Reiner Eschwey, stiúrthóir na
cuideachta, “Tá Bioshell ag leathnú
chun freastal ar an bhfás ar an éileamh
sa mhargadh cothaithe spóirt agus
forlíonta bia. Cuireann Údarú Déan-
túsóra an IMB le cáil na cuideachta
agus tugann sé seasamh níos
iomaíche di trí dheis níos mó táirgí,
dearbhaithe cáilíochta agus inri-
anaitheachta amhábhar a thairiscint
dá custaiméirí. Tabharfaidh an t-
ionad nua a chuir Údarás na Gaeltach-
ta ar fáil i mBéal an Mhuirthead deis
dúinn tabhairt faoi na pleananna
leathnaithe agus cur le táirgeadh agus
le hacmhainneacht, rud a chinnteoidh
gur féidir leis an ghnó fás sa tod-
hchaí”, a dúirt sé.  

Tá daoine le haghaidh ocht bpost
ardcháilíochta á n-earcú ag an chomh-
lacht faoi láthair, i mbailíochtú, rialú
cáilíochta, teicneolaíocht na faisnéise
agus táirgeadh, dá n-ionaid ghnó i
gCeathrú Thaidhg agus i mBéal an
Mhuirthead agus déanfar na poist eile
a líonadh sa tréimhse dhá bhliain
amach romhainn.

Dúirt Pádraig Ó hAoláin,
Príomhfheidhmeannach Údarás na
Gaeltachta, “Is sampla iontach é
Bioshell den tslí gur féidir le comh-
lacht Éireannach a bhfuil bunáit
tuaithe aici a bheith ina imreoir i lár an
mhargadh domhanda. Is údar mis-
nigh é gnó mar seo a fheiceáil ag fás
agus ag bogadh ar aghaidh lena
bpleananna leathnúcháin ag tráth ina
bhfuil dúshláin ollmhóra os comhair
ghnólachtaí ar fud na tíre. Tá an
tÚdarás ag obair le Bioshell ón gcéad lá
ar chinn siad lonnú in Iarthar na
hÉireann. Tá lúcháir orainn a bheith in
ann tacaíocht a chur ar fáil agus an
fhorbairt nua so a éascú agus fáiltíonn
muid go mór roimhe na 20 post nua
atá á gcruthú dá bharr na forbartha
seo.”

Bhunaigh John Raftery agus Reiner
Eschwey Bioshell i mBaile Átha Cliath i
1996 agus d’athlonnaigh siad go dtí a
mbunáit reatha i Maigh Eo in 2001, áit
a bhfuil 25 duine fostaithe acu.    

Tá Bioshell ina cheannródaí
domhanda maidir le forlíonta spóirt a
thástáil gan drugaí agus tá creidiúnú
faighte aige ó shaotharlanna tástála
ceadaithe Ghníomhaireacht Frithd-
hópála an Domhain (WADA).

An Spidéal, 
Cois Fharraige
“Bronntar Gradam
Ard ar gCnoc Suain”
Dearbhaile Flynn

TÁ Cnoc Suain, an clachan gorta
athchóirithe atá suite in aice leis An
Spidéal, Conamara, tar éis duais
amhra a bhuaigh. Bronnfar an gradam
le haghaidh ‘Tumadh Cultúrtha’ sa
‘Chatagóir Buanchoimeád’ ar an tear-
mann cultúrtha i gConamara sa
chomórtas ‘Travel and Leisure Maga-
zine – 2010 Global Vision Awards’. 

Is tionscnamh é Cnoc Suain atá
bunaithe ag Dearbhaill Standún agus
Charlie Troy. Ba í an aidhm a bhí acu
ná cultúr agus oidhreacht nádúrtha na

hÉireann a chur os comhair an tsaoil, a
spreagadh agus a chaomhnú le cuan-
nacht agus ardcaighdeáin sa tslí go
bhfuil a údaracht agus slánchúis
áirithithe. Cuireann Cnoc Suain
gníomhaíochtaí agus cláir ar fáil do
dhaoine atá ag iarraidh fíornasc a
dhéanamh le cultúr, stair agus teanga
na hÉireann ar bhunús cónaithe agus
neamhchónaithe. Tá an dídean
neadaithe i dtírdhreacha áille Cona-
mara le radhairc sciamhacha lánléar-
gais. Aithníonn na dámhachtainí
‘Global Vision’ daoine nó eagraíochtaí
a bhíonn ag obair go dian chun cistí
nádúrtha agus saorga an domhain a
shábháil. Is duaiseanna iad atá fíord-
heacair a bhuachan le céad caoga ain-
mniúchán agus ní raibh ach naoi
gcinn déag a bhí rathúil sa chatagóir
ina bhuaigh Cnoc Suain. Ba é Cnoc
Suain an t-aon bhuaiteoir Eorpach ina
gcatagóir.  Moladh ar leith an tion-
scadal “Cothú”  - clár oideachais a
tosaíodh ag cnoc suain i mbliana. Is
clár deonach é “Cothú” ina gcuirtear
ceardlanna éiceolaíochta ar fáil do
scoileanna na háite ar an bratphortach
ag Cnoc Suain. 

Deir Dearbhaill agus Charlie “Tá
muid ríméadach agus buíoch as ucht
an ghradam idirnáisiúnta seo a fháil
agus tá muid ag súil, mar thoradh air,
go mbeidh suntas á thabhairt, i bhfad
is i gcéin ní hamháin do Chnoc Suain
ach do shaibhreas an chultúir Gae-
laigh freisin”. 

Ach níorbh é seo an chéad am a
raibh Dearbhaill agus Charlie aithean-
ta de bharr a gcuid nuálaíochta agus
dianobair -  in 2009 bhuaigh siad an
‘Ethical Travel Award’ sa chomórtas a
bhí á reáchtáil ag an bpáipéar
nuachtáin ‘The Guardian’ agus in 2007
bhí an bua acu in Gradam Oidhreacht
Conamara. Le haghaidh tuilleadh
eolais ar Chnoc Suain féach ar an
suíomh idirlíon www.cnocsuain.com
nó téigh i dteagmháil ar 091-555703 nó
info@cnocsuain.com. 

Cathair na Gaillimhe
“Meitheal na mBeag
– An Óige agus an
Amharclann” 
Dearbhaile Flynn

BEIDH comhdháil darbh ainm ‘Ag
Tógáil an Tí á reáchtáil ag an
eagraíocht ‘Meitheal na mBeag’ ar an
19 agus an 20 Samhain in Amharclann
Bhanc na hÉireann, OÉ Gaillimhe.
Díreofar an chomhdháil ar tacaíocht le
haghaidh todhchaí na taibhealaíona
don óige. 

Is éard atá i gceist le ‘Meitheal na
mBeag’ ná scáthgrúpa áiseagraíochta
a fhriothálann ar ealaíontóirí,
oideachasóirí, comhlachtaí, ionaid
ealaíon agus institiúidí atá cromtha go
neart do chur i láthair agus forbairt na
n-ealaíon páiste-lárnach trí Ghaeilge.

Beidh go leor imeachtaí á reáchtáil
mar chuid den chomhdháil chun ceil-
iúradh a dhéanamh ar an sárobair atá
déanta ag an eagraíocht cheana féin
agus chomh maith leis sin beartófar
straitéisí agus pleananna chun forbairt
a dhéanamh amach anseo. 

Tá táille ar an deireadh seachtaine
ar fiú 60 euro agus clúdaíonn an táille
sin gach uile léacht, lón don dhá lá

agus dinnéar ‘Mheitheal na mBeag’
Dé hAoine. Chomh maith leis sin má
bhíonn lóistín de dhíth ar dhaoine
beidh táille speisialta ar fáil dóibh san
‘House Hotel’ má luann siad ‘Meitheal
na mBeag’. Tá clár an deireadh seach-
taine chomh maith le tuilleadh eolais
agus foirm chlárúcháin le fáil ar
www.meithealnambeag.ie, ar
meithealnambeag@gmail.com nó ag
Marianne Ní Chinnéide ar
0879080194. 

‘Cuisle’
Treasa Bhreathnach 

IS grúpa beag de chúigear iad
‘Ealaíontóirí Chois Fharraige’ atá
tagtha le chéile le níos lú ná 6 mhí
anuas agus atá i mbun oíche mhór
bailiúchán airgid a eagrú in Óstán na
Páirce, sa Spidéal don 12 Samhain @
8in.   Beidh scoth na gceoltóirí i
láthair don oíche, ‘The Molly Hicks’,
Johnny Connolly, Micheál Ó hEidhin,
Toner Quinn agus Vinnie Kilduff i
measc eile.  Taobh leo seo beidh
dráma de chuid Fíbín darb ainm ‘An
Rón Dall’ á léiriú don oíche chomh
maith.

Is iad na healaíontóirí sa ngrúpa
seo ná, Dara McGee, Diarmuid Ó
Ruiséal, Andrea Rossi, Lisa Uí Chois-
tealbha, agus Meadhbh Ní Eidhin.   

Deir Meadhbh, “ An aidhm atá
againn ná scileanna agus ealaín a
tharraingt le chéile agus ár saothar
ealaíne a chur ós comhar an phobail
mar thaispeántas ar leith agus grúpa

ealaíontóirí buan a chruthú mar atá
sna Gaeltachta eile.”  Tá spás oibre
aimsithe acu agus tá sé i gceist iar-
racht a dhéanamh chun an ealaín a
spreagadh i measc an aos óg chomh
maith le cuireadh a thabhairt
d’ealaíontóirí idirnáisiúnta teacht ar
chuairt chucu chun oibriú as lámha a
chéile.  Tá sé i gceist acu chomh
maith go mbeidh taispeántais
aonarach agus grúpa curtha acu os
comhar an phobail agus é d’aidhm
acu tús a chuir leis seo i Mí an Mhárta
i gcónasc le hÉigse an Spidéal.  

Tá grúpaí ealaíne den tsórt seo i
nGaeltachta eile timpeall na tíre mar
shampla ealaíontóirí Mhúscraí agus
Ealaíontóirí Oileán Thóraí agus iad ag
feidhmiú mar ghrúpa tacaíochta dá
chéile, idir malartú smaointeoireach-
ta, taispeántais agus go praiticiúil iad
ag feidhmiú i lár ionad ealaíne sna
Gaeltachta agus is mar sin ar mhaith
le ‘Ealaíontóirí Chois Fharraige’ fei-
dhmiú.  

Síleann Meadhbh, ‘go bhfuil sé an-
deacair maireachtáil mar ealaíontóir
gan tacaíocht, cé go bhfuil muid tar
éis a lán tacaíochta a fháil ó Ealaín na
nGaeltachta go dtí seo.  

Táimid tar éis iarratais a dhéanamh
do dheontas ó ‘Visual Arts Ireland’
chomh maith agus táimid fós ag
fanacht le freagra.”  Casann an grúpa
seo le chéile dhá uair sa mhí agus
beidh siad ag úsáid an bhailiúchán
airgid chun íoc ar threalamh, péint,
agus ar chíos a láthair ealaíne.  

Beidh siad ag baint amach €10 in
aghaidh an ticéid agus is féidir ticéid
a cheannach ó shiopa Andrea Rossi sa

Cheardlann sa Spidéal, nó ó Gaela-
cadamh nó ar an doras féin.  

Scanstoc de
Thraein na 
Gaillimhe go dtí an
Chlochán á lorg
Treasa Bhreathnach

TÁ Nemeton Teoranta sa Roinn i bPort
Láirge i mbun léiriú ar shraith úr nua
maidir le línte iarainn na hÉireann
agus iad ag lorg ábhar cartlainne, nó
grianghraf de na traenacha a bhí ag
taistil idir Gaillimh agus an Clochán.
Osclaíodh an 48 míle den líne iarrainn
seo in 1895 ach ní raibh sé ag feidhmiú
ach ar feadh dhá scór bliain go dtí go
ndearna sé a thuras deireanach.
Tógadh an líne iarainn intíre in áit in
aice leis an gcósta, an áit a raibh pobal
mór ina gcónaí agus ba é seo ceann de
na fadhbanna móra a bhí aige.  Cho-
sain an líne £9,000 in aghaidh an
mhíle agus dar le seanchas na háite
nuair a tarraingníodh an líne suas in
1935 díoladh é do rialtas na Gearmáine
agus úsáideadh é mar chlúdach
buama i mBlitz Londain.  

Má tá aon ghrianghraf nó ábhar físe
agat nó ma tá tú ar an eolas cén áit gur
féidir teacht air, téigh i dteagmháil le
Paula Uí Uallacháin ag Nemeton @
058-46686 nó is féidir ríomhphost a
sheoladh chuici @
paula@nemeton.ie.    

Sa phictiúr tá an grúpa a bheidh ag cur an seó mór stáitse, Gugalaí Gug! – Beo i láthair. Beidh siad ag tabhairt cuairte
ar cheithre ionad an mhí seo – trí cinn i gConamara chomh maith le hÁras Pobail Ráth Chairn, i nGaeltacht na Mí.

An Mhí

Féile na Mí
Oisín Mac Donnacha

BEIDH seoladh Fhéile na Mí ar siúl
ar an 13 Samhain in Óstán an Darn-
ley i mBaile Átha Buí, Co. na Mí ag
8.30i.n. 

Seolfar suíomh www.athbui.com
ar an oíche chomh maith le Caifé na
Gaeilge – Ciorcal Cainte. 

Beidh bia ar fáil agus ceol, damh-
sa agus amhránaíocht ar fáil ó
Ceoltóirí Thlachta. Beidh neart
imeachtaí ar siúl i Ráth Chairn ón
Aoine ar aghaidh, le Corn Chuimh-
neacháin Mhaggie Tim, comórtas
amhránaíochta do dhaoine óga, ar
siúl in Áras Pobail Ráth Chairn. 

Beidh comórtas sean-nóis do
dhaoine óga agus fásta ar an
Satharn agus seisiúin ceoil ar an
Domhnach. 

Leanfaidh an fhéile ar aghaidh go
dtí an 27 Samhain le comórtas
bodhráin do dhaoine fásta in Áras
Pobail Ráth Chairn. 

Beidh an chéad Ciorcal Cainte de
chuid Caifé na Gaeilge ar siúl ar an
18 Samhain. Tá an ciorcal cainte
chun clárú le www.languagecafe.eu
mar chuid d’iarrachtaí Ollscoil
Southampton i gcomhar daoine atá
ag iarraidh cleachtadh a dhéanamh
ar teangacha gan freastal a
dhéanamh ar ranganna foirmeálta. 

Scéalta Cheatharlach
Meadhbh Ní Eadhra

Imeachtaí na 
Samhna i 
gCeatharlach
NÍL aon ghanntanas d’imeachtaí
agus d’ócáidí Gaeilge i rith mhí na
Samhna i gCeatharlach. Bí páirteach
agus fáilte. Tá tús curtha arís leis na
ranganna oíche uile tar éis briseadh
na Samhna. Ina measc tá Cúrsaí
Gaelchultúr, Gaeilge Labhartha
agus Rince ar an Sean-Nós faoi lán
seoil. Beidh léacht dar teideal ‘An

Ghaeilge sa Chóras Oideachais sna
18ú agus 19ú haoiseanna’ leis an
iarthaoiseach Garret Fitzgerald, á
thabhairt in Ostán Seven Oaks, ar an
gCéadaoin 3 Samhain ag 8.00in.
Bíonn Tobar an Cheantair, clár irise
uair an chloig, ar siúl ar kclr96fm
gach Céadaoin ag 9.00 le
hathchraoladh gach Domhnach ag
8.00in. Beidh Gaeilge Le Chéile ar
siúl i dteach tábhairne Reddys ar an
Déardaoin, 4 Samhain ag 9.00in, le
neart cainte agus comhrá. Bíonn
colún Gaeilge i gcló sa Carlow
Nationalist gach seachtain agus
beidh Aifreann Gaeilge ar siúl ar an
Satharn, 6 agus 13 Samhain ag
6.15in in Ardeaglais Cheatharlach.
Dé Máirt seo chugainn beidh
moltóirí Ghlór na nGael ag dul ar
cuairt chuig Ceatharlach. I dtreo
dheireadh na míosa, beidh SULT,
oíche shóisialta trí Ghaeilge, ar siúl i
dTeach Dolmain, ar an Déardaoin 25
Samhain ag 9.00in. Tuilleadh eolais
ar www.glorcheatharlach.ie

John Spillane
agus Aspiro ar
stáitse
AR cheann de bhuaicphointí Fhéile
an Fhómhair na bliana seo i
gCeatharlach tá Ceolchoirm na
Féile leis an amhránaí agus
cumadóir John Spillane in Amhar-
clann G.B. Shaw. Is iomaí cam-
chuairt atá déanta ag an
Spealáineach ar fud na hÉireann
agus an domhain agus éiríonn leis
an slua a mhealladh cibé áit a
dtéann sé. 

Níorbh aon eisceacht é Ceathar-
lach, áit a raibh an amharclann lán
don ócáid. Is iontach an t-
ambasadóir é an Corcaíoch don
cheol tíre agus traidisiúnta gan
trácht ar na hamhráin ghleoite as

Gaeilge a foghlamaíodh ar scoil
agus a thugann sé chun cuimhne dá
lucht éisteachta. Cuir leis sin na
hamhráin as Béarla a bhfuil ráchairt
orthu i gcónaí, leithéidí Dunnes
Stores Girl, Beautiful Ballincollig
agus Hey Dreamer.

Seoid na hoíche áfach ná teacht
an chóir Aspiro ar stáitse le Spillane
chun Báidín Fheilimidh, An Maidrín
Rua, Óró Sé do Bheatha, An Poc ar
Buile agus go leor eile a chanadh ina
theannta. Nach iad a bhí lán-sásta
leo féin agus iad ag ceol le réalt na
hoíche gan trácht ar an bpíotsa
blasta Papa John’s a fuaireadar ag
leath ama le dea-mhéin ó Superma-
cs!

Ceolchoirm den scoth a bhí ann a
chuaigh i bhfeidhm go mór ar gach
duine a bhí i láthair. Ba léir go raibh
ardoíche chomh maith ag an
Spealáineach féin agus é ag cur
clabhsúr spleodrach leis an oíche le
leagan bríomhar de Follow me up
to Carlow le cabhair nach beag ó
Emmet Mac Seoin.

Ceardlann 
Amhrá-
naíochta na
Scoileanna
REÁCHTÁLADH ceardlann amhrá-
naíochta do bhunscoileanna mar
chuid d’Fhéile an Fhómhair le
déanaí i gCeatharlach agus b’ion-
tach mar a d’éirigh leis an ócáid.
Faoi stiúir Mary Amond O’Brien
agus le Ollie Hennessy ag déanamh
tionlacan draíochtúil ar an méarch-
lár, bhí  Amharclann G.B.Shaw lán
go doras le daltaí ó rang a cúig i
nGaelscoil Átha Í, Scoil Mhuire gan
Smál agus Gaelscoil Eoghain Uí
Thuairisc.

Bhí réimse leathan suimiúil
d’amhráin ar an gclár ag Mary dóibh
agus i measc na gceann ba mhó a
chuaigh i bhfeidhm ar na daltaí bhí
Seoithín Seó, Fáilte Isteach,
Buachaill Bó, The Lion King agus An
Tuar Ceatha. Bhain idir bhuachaillí
agus chailíní an-taitneamh as an
gceardlann agus b’iontach iad a
chloisteáil ag canadh in aon chór
aontaithe amháin. Ócáid iontach
spraoiúil agus cheolmhar ina raibh
gach duine a bhí i láthair páirteach.

Bhaile Átha Cliath

Deis Cainte
Daoibh
Meadhbh Ní Eadhra

TÁ foireann agus bainistíocht Citibar
ag tabhairt cuiridh don phobal chuig
seoladh an Oíche Ghaelach sheach-
tainiúil atá á heagrú acu. Beidh an
chéad Oíche Ghaelach ar siúl Dé
Luain, 8 Samhain óna 8 a chlog san
oíche. Is féidir triail a bhaint as na
'tapas' a bheidh ar fáil agus beagán
Guinness a ól freisin. Craolfar 'GAA
2010' ar an oíche agus beidh neart
ceoil agus comhrá ann. Ní gá Gaeilge
líofa a bheith agat ach a bheith toil-
teanach cúpla focal a labhairt agus
spraoi a bhaint as an oíche. Tá tuil-
leadh eolais ar fáil ó Ghráinne Ní
Raghallaigh ag
grainne.a.oreilly@nuim.ie.

Comhpháirtíocht
Sléibhte Bhaile
Átha Cliath
Oisín Mac Donncha

TÁ Comhpháirtíocht Sléibhte Baile
Átha Cliath (DMP) tar éis bealach

nua, Bealach Sléibhte Bhaile Átha
Cliath a bhunú. 

Is bealach 43 ciliméadar é ón
tSeanchill san oirthear go dtí Tamh-
lacht in iarthar Bhaile Átha Cliath. 

Is comhpháirtíocht de Choillte,
Comhairle Chontae Dhún
Laoghaire - Ráth an Dúin, Comhair-
le Chontae Átha Cliath Theas,
Comhairle Chathrach Bhaile Átha
Cliath, agus an tSeirbhís Páirceanna
Náisiúnta agus Fiadhúlra é Comh-
pháirtíocht Sléibhte Bhaile Átha
Cliath. Rinneadh an bealach i
ndlúthchomhar leis na páirtithe ar
fad agus 300 oibrí deonach. 

Tionscadal 16 – 
Lárionad
Náisiúnta na
Gaeilge
Treasa Bhreathnach

TÁFondúireacht na Gaeilge Teo agus
Conradh na Gaeilge i lár obair forbartha
anois do ‘Tionscadal 16’agus iad ar tí
feachtas bailiúcháin maoinithe
idirnáisiúnta a sheoladh. Deir Breandán
Mac Cormaic, príomhfheidhmeannach
Fhondúireacht na Gaeilge, “Tá muid
chun ár gcéad chruinniú eile a reáchtáil
ag deireadh na míosa seo chun na son-
raí forbartha uile dár bhfeachtas
idirnáisiúnta a chinntiú.”  Is éard is
‘Tionscadal 16’ann ná Lárionad
Náisiúnta na Gaeilge i mBaile Átha
Cliath chun freastal ar phobal na Gaeilge
agus foghlaimeoirí na Gaeilge agus chun
iliomad áiseanna do phobal na Gaeilge a
chur ar fáil mar naíolann agus naíonra,
stiúideo raidió agus teilifíse, spás drá-
maíochta/ceolchoirmeacha, agus tá sé i
gceist go mbeadh oifigí de chuid Con-
radh na Gaeilge lonnaithe ann
chomh maith.  Is é spriocdháta an
tionscadail ná an Cháisc 2016. 

LAIGHIN
NUACHT

Seoltar scéalta chuig:
nuacht@gaelsceal.ie

Cór Aspiro ar an stáitse le John
Spillane i rith Fhéile an Fhómhair i
gCeatharlach le déanaí. Ceolchoirm
den scoth a chuaigh i bhfeidhm go
mór ar chuile dhuine a bhí i láthair.



Béal Átha ‘n
Ghaorthaidh 

Gaisce déanta
ag Nell ag an
Oireachtas
Le Seán Ó Loingsigh

THÁINIG laoch amhránaíochta chun
cinn ag an Oireachtas an deireadh
seachtaine seo caite nuair a bhuaigh
Nell Ní Chróinín ó Bhéal Átha ’n
Ghaorthaidh dhá chomórtas d’ard-
cháil san INEC i gCill Áirne.

Gaisce ann féin ab ea é don bhean
óg 20 bliain d’aois Corn Cuimh-
neacháin Sheáin Óig Uí Thuama a
bhuachaint i gcomórtas cáilithe
amhránaíochta faoi 35 oíche Déar-
daoin, agus chuaigh an sár-amhránaí
ar aghaidh chun Comórtas na mBan
agus Corn Phádraig Mhic an Rí a
thabhairt léi an oíche dár gcionn san
ionad céanna.

Níorbh é an chéad uair a bhuaigh
Nell Ní Cróinín comórtas amhrá-
naíochta ag an Oireachtas – bhain sí
Corn Sheosaimh Uí Éanaigh sa
chomórtas faoi 15 i Leitir Ceanainn
in 2004 agus bhí sí sa chéad áit san
amhránaíocht ar an sean-nós faoi 18
i gCathair na Mart in 2007. An bhli-
ain dár gcionn i gCorcaigh bhí sí sa
dara háit i gcomórtas na mban faoi
35.

Tá féith na hamhránaíochta ag
Nell óna hathair Teddy ó Bhéal Átha
’n Ghaorthaidh, agus óna máthair
Síle as Cúil Aodha ó dhúchas agus de
shliocht mhuintir cheolmhar Uí
Ríordáin agus Uí Mhuirithe.

Cúis áthais chomh maith í éacht Uí
Chróinín do lucht Ghaelscoil Osraí i
gCill Chainnigh mar a thosnaigh an
t-amhránaí óg ó Ghaeltacht
Mhúscraí ag múineadh i mí Mheán
Fómhair seo caite, agus cúis eile
cheiliúrtha ná gur bronnadh an
chéim mhúinteoireachta ó Choláiste
Mhuire Gan Smál Luimnigh uirthi
coicíos ó shin.

Ciallaíonn bua Nell i gComórtas na
mBan go mbeidh sí ag glacadh páirte
i gCorn Uí Riada an bhliain seo
chugainn i gCill Áirne, comórtas ina
raibh Máire Ní Chéileachair ó
Mhúscraí sa dara háit an deireadh

seachtaine seo caite. 
Seo an ceathrú huair ó 2005 do

Mháire a bheith sa dara háit sa
phríomhchomórtas amhránaíochta
ag an Oireachtas, éacht ann féin agus
muintir Mhúscraí ag tnúth fós go
mbuafaidh sí an corn.

Ba í Máire Ní Chéileachair a mhúin
Nell Ní Chróinín faoi choimirce
scéim amhránaíochta Aisling Gheal i
Múscraí tamall de bhlianta ó shin.
Bhí an múinteoir i measc scata a
thréaslaigh lena hiardhalta nuair a
thúirling sí den stáitse tar éis di
comórtas amhránaíochta na mban a
bhuachaint oíche Dé hAoine seo
caite, agus chun tosaigh sa lucht éis-
teachta chomh maith bhí aoibh an
áthais ar Mháire Ní Cheocháin Uí
Chrualaoi ó Chúil Aodha ó dhúchas,
a bhuaigh bonn óir sa phríomh-
chomórtas amhránaíochta ag an
Oireachtas i 1951.

An Daingean

Piongainí le
teacht go dtí
An Daingean
Meadhbh Ní Eadhra

AG cruinniú de Bhord Údarás na
Gaeltachta i gCill Airne Dé hAoine
seo caite (29 Deireadh Fómhair)
cheadaigh an Bord deontas caipitil
de beagnach €100,000 do Mara Beo
Teo le tacú leis an chomhlacht ionad
nua taispeántais a fhorbairt.

Tá sé beartaithe ag Mara Beo ionad
taispeántais speisialta do phiongainí
a fhorbairt ar an suíomh díreach
taobh thiar den Ionad Mara atá ann
faoi láthair. Beidh ar a laghad 10 bpi-
ongain le feiceáil san ionad taispeán-
tais, ina mbeidh aeráid fhuar mar a
bheadh san Antartach. Tá sé i gceist
tús a chur leis an fhorbairt seo go
luath agus tá sé beartaithe go mbei-
dh an t-ionad réidh le hoscailt don

phobal ag aimsir na Cásca 2011. 
Dúirt Éamonn Ó Neachtain, Bain-

isteoir Réigiúnach an Deiscirt,
Údarás na Gaeltachta “Tá Mara Beo
Teo ar cheann de na tionscnaimh
turasóireachta is straitéisí sa tír.
Téann timpeall 100,000 cuairteoir
tríd an ionad gach bliain agus
cuideoidh an fhorbairt nua seo,  ina
bhfuil infheistíocht de os cionn
leathmhilliún Euro á dhéanamh,
cuairteoirí nua a mhealladh chomh
maith le daoine a thug cuairt cheana
a mhealladh ar ais. Tá sé thar a bhei-
th tábhachtach go ndéanfadh comh-
lachtaí infheistíocht i bhforbairtí
agus i dtáirgí nua agus is cinnte go
gcabhróidh an infheistíocht nua seo
an tionscal turasóireachta ar leithi-
nis Chorca  Dhuibhne a chur chun
cinn. Is léir go gcuirfear leis an líon
fostaíochta agus leis an eacna-
maíocht áitiúil dá bharr”.

Beidh cineálacha éagsúla pio-

ngaine le feiceáil san uisceadán sa
Daingean san athbhliain, cosúil le
Piongain Gentoo, agus b’fhéidir Rock
Hoppers. Beidh teochtaí aeir pho-
laigh, uisce fuar agus oighear ann
ionas go gcoinneofar na piongain ina
dtimpeallacht nádúrtha. Chomh
maith leis na piongain, beidh eolas
ar Tom Crean, Shakelton, Scott agus
Keohane ar fáil mar chuid den tais-
peántas. Tá foireann an uisceadáin,
Mara Beo, ag súil go dtarraingeoidh
an taispeántas nua tuilleadh airde
orthu agus go mbeidh níos mó cuair-
teoirí fós ag teacht chun na héisc
agus na piongain a fheiceáil.

Múscraí 

Sárthaispeán-
tas ag an
Oireachtas de
thoradh
scéimeanna i
Múscraí
Le Seán Ó Loingsigh

CHUIR iomaitheorí ó cheantar
Mhúscraí sár-thaispeántas i láthair
ag an Oireachtas i gCill Áirne mar a
bhuadar gabháil de dhuaiseanna i
gcomórtais éagsúla.

Bhí muintir Uí Mheachair ó Chúil
Aodha chun cinn i gcomórtais do
dhaoine óga - bhuaigh Diarmuid Ó
Meachair Corn Sheosaimh Uí
Éanaigh sa chomórtas amhrá-
naíochta ar an sean-nós faoi 15, corn
a bhuaigh a deirfiúr Aoife cheana ag
an Oireachtas i gCorcaigh i 2008.

Bhí Aoife Ní Mheachair sa dara
háit i gcomórtas amhránaíochta ar
an sean-nós faoi 18 an babhta so i
gCill Áirne, agus bronnadh duais
speisialta ar Shíle agus Colm Ó

Meachair dá n-agallamh beirte Mo
Dheirfiúr Beag i gcomórtas faoi 12,
gradam a roinneadar le Tadhg Ó Cor-
cora agus Liam Ó Conaill ó Chill na
Martra.

Is col ceathracha iad ceathrar Uí
Mheachair le Nell Ní Chróinín Bhéal
Átha ’n Ghaorthaidh a rinne gaisce
sna comórtais amhránaíochta ar an
sean-nós do dhaoine fásta. Bhuaigh
Nell agus a cara Eibhlís Ní Shúilleab-
háin ó Bheanntraí duais speisialta
chomh maith i gcomórtas na Lúibíní.

Tá dhá scéim ag cabhrú go mór
leis an dtraidisiún i nGaeltacht
Mhúscraí - scéim amhránaíochta
Aisling Gheal a bunaíodh deich
mbliana ó shin agus scéim eile de
chuid an Ionaid Chultúrtha a
bunaíodh le déanaí – Béal Beo – chun
scileanna na n-agallamh beirte agus
na lúibíni a mhúineadh do dhaoine
óga.

Is é an t-iarmhúinteoir scoile Seán
Ó Muimhneacháin ó Chúil a’B-
huachaigh atá i mbun na scéime Béal
Beo sna scoileanna agus bhí rian an
dá scéim le fescint i gCill Áirne an
deireadh seachtaine seo caite. Bhain
Méabh Ní Dhuinnín ó Bhéal Átha ’n
Ghaorthaidh duais speisialta chomh
maith sa chomórtas amhránaíochta
ar an sean-nós faoi 12.

Bhuaigh daltaí ó Choláiste Ghob-
natan Bhaile Bhúirne an chéad agus
an dara duais i gcomórtas Agallamh
Beirte faoi 18 – Katie Ní Thuama agus
Hannah Ní Scanaill  a bhuaigh na
boinn airgid agus a gcairde Séamus
Ó Súilleabháin agus Jamie Mac Giol-
la Bhríde a fuair na boinn chré-
umha. Fuair Caoimhe Ní Charra agus
Chloe Racine duais speisialta i
gcomórtas na Lúibíní faoi 12, agus
bhí Cailín Ní Fhaoláin agus Róisín Ní
Chéilleachair sa dara háit sna Lúibíní
faoi 15. Bhuaigh Hannah Nic Éibhín
agus Shauna Willems ó Choláiste
Ghobnatan an comórtas faoi 18.

Bhí an múinteoir féin, Seán Ó
Muimhneacháin, agus a chomhgh-
leacaí ó Mhúscraí, Seosamh Ó
Críodáin, sa chéad áit i gcomórtas na
n-agallamh beirte do dhaoine fásta
agus bhíodar beirt i dteannta iníon

Kevin Flannery, Bitheolaí Muirí, agus Máire Griffin ó Uis-
ceadán an Daingin, i ndiaidh dó a bheith fógartha go
mbeidh piongainí le feiceáil san uisceadán an bhliain seo
chugainn. PIC: DON MACMONAGLE.

An t-amhránaí Nell Ní
Chróinín, Béal Átha 'n
Ghaorthaidh, tar éis di
Corn Phádraig Mhic an
Rí, bonn airgid agus
€500 a bhuachan i
gcomórtas Sean-Nós na
mBan ag an Oireachtas i
gCill Áirne.
(PIC: Ó LOINGSIGH)



Béal Feirste

Gaeltique
seolta i
mBéal Feirste
Meadhbh Ní Eadhra

LAINSEÁIL Forbairt Feirste Gael-
tique inné i gColáiste Ollscoile
Naomh Muire i mBéal Feirste. Is
líonra úr é Gaeltique a bhfuil sé
d'aidhm aige próifíl agus
féidearthacht eacnamúil phobail
mionteangacha an Aontais Eor-
paigh, cosúil leis an nGaeilge, a
uasmhéadú. 

Bhí an ócáid seo á reáchtáil mar
chuid de Sheachtain an Dearaidh
2010, féile a dhéanann ceiliúradh ar
dhearadh ar oileán na hÉireann
agus a dhéanann taifeadadh ar ról
an dearaidh in Éirinn, ról fíortháb-
hachtach ar fad. 

Maidir le Líonra Gaeltique, déan-
faidh sé straitéisí comónta mar-
gaíochta a aithint do mhiontean-
gacha agus dá gcultúir éagsúla
chun iad a chur chun cinn agus a
fhorbairt mar stórais de thraidis-
iún. Freisin, cuirfidh an líonra béim
ar eiseachas na mionteangacha
agus a stádas i ndomhan an lae
inniu. Táthar ag súil gur fóram a
bheidh in Gaeltique chun meoin
dhomhanda a ghríosú agus ionas

go mbeidh an rud atá uathúil á chur
os comhair na margaí domhanda. 

Seoladh
‘Fleadh
Feirste’, Féile
na Ceathrún
Gaeltachta
2010
Meadhbh Ní Eadhra

SEOLADH Clár ‘Fleadh Feirste
2010’ 2ú Féile na Ceathrún
Gaeltachta i gCultúrlann McAdam
Ó Fiaich maidin inné. Déanfaidh
Fleadh Feirste spiorad, fuinneamh
agus ilghnéitheacht na Ceathrún
Gaeltachta a cheiliúradh, idir an 24
agus 28 Samhain. “Is ceantar í an
Cheathrú Ghaeltachta le dearcadh
“is féidir” agus is léiriú é an seoladh
seo ar an bhfuinneamh sin,” a deir
Frainc Mac Cionnaith, eagraitheoir
na féile. “Táimid ag súil go mór le
cúig lá de shár-imeachtaí, a thais-
peánfaidh spioraid na háite seo, an
tallann go léir atá againn agus ár
gcultúr comhaimseartha urbach
Gaelach. Is céim eile chun tosaigh
don Cheathrú Ghaeltachta é Fleadh
Feirste agus déanann sé ceiliúradh
ar an méid atá le tairiscint againn
do Bhéal Feirste nua-aimseartha na
linne seo.”

Ar bhuaicphointí na Féile tá an
cheolchoirm mhór ‘Blaisín Béil’,
‘An G Spota’ Daidí na Nollag, léacht
agus dinnéar bliantúil. Chomh
maith le tallann Bhéal Feirste,
beidh an scothamhránaí Albanach
Maeve McKinnon, buaiteoirí ó
chomortais an Oireachtais chomh
maith le filí agus ealaíontóirí eile
inár gcuideachta le linn na féile. Tá
An G-Spota ar ais, club oíche do
ghaeilgeoirí le ceol beo ann ar
Aoine agus Satharn na féile sa Bee-
hive. Reáchtálfar os cionn 30
imeacht éagsúil thar an cúig lá,
agus beidh Raidió na Gaeltachta,
Raidió Fáilte agus Féile FM ag crao-
ladh beo ón bhFleadh. Tá an clár
iomlán le fáil anois ar an suíomh
gréasáin www.culturlann.ie.

an Mhuimhneachánaigh, Siobhán,
chun comórtas sceitse a bhuachaint
lena saothar An Spásaire gur
baineadh ana thaitneamh as i mBall-
room Óstán Ghleann an Iolair. Bhí
Seán agus Seosamh sa dara háit i
gcomórtas Lúibíní san ionad céanna.

Baineadh sult chomh maith as an
amhrán Thierry Henry le Nóirín Ó
Dálaigh ó Chúil Aodha ó dhúchas a
bhí sa dara háit sa chomórtas
d’amhráin nuachumtha, agus ó
thaobh ceoil thraidisiúnta de bhain
Caitríona Ní Luasa ó Chúil Aodha
Corn Bhean Uí Chrotaigh, gradam
cuimhneacháin an bhailitheora ceoil
P.J. Giblin agus seic de €600 agus í sa
chéad áit sa chomórtas veidhlín ag
imeachtaí an Oireachtais in Óstán an
Brehon béal dorais. 

Scéalta Chorca 
Dhuibhne
Breandán Mac Gearailt

Na Duibhnigh
ag an 
Oireachtas
IS fada go bhfacthas oiread daoine de
mhuintir Chorca Dhuibhne is a bhí
ann an babhta seo aon Oireachtas is a
bhí an babhta seo.

Níl fhios agam ach oiread an bhfaca
oiread daoine riamh ag freastal ar aon
Oireachtas agus a bhí i gCill Airne an
tseachtain seo caite.  

Labhras le cuid acu siúd ó Dhuibh-
neach a bhí ar an láthair. Bhí gach
duine ar aon fhocal go raibh teacht ar
bhia agus deoch gan dua san óstán
agus go raibh ardiarracht déanta ag
bainistíocht Ostán Ghleann an Iolair,
freastal trí mheán na Gaeilge a chur ar
fáil ar bhonn cúirtéise. 

Dar le Feargal Mac Amhlaoidh ó
Dhún Chaoin, bhí Óstán Ghleann an
Iolair agus  Ostán an Bhrehon, a
leathchúpla, ana-shásúil mar go raibh
soláthar iontu leis na comórtais ar fad
a reáchtáil.

Bhí, dar leis, cúpla fadhb bheag i
gcás chomórtais na scéalaíochta. Bhí
na comórtais ar an gcúigiú hurlár agus
lonnaithe i seomraí a bhí i bhfad rób-
heag don slua. Mar bharr ar an mí-ádh
ar an Aoine, bhí an t-ardaitheoir as fei-
dhm an lá sin. Ach bhí ábhar sóláis ag
na Duibhnigh mar gur ghnóthaigh
Dómhnall Mac Síthigh an dara duais
sa phríomhchomórtas scéalaíochta
agus bhuaigh Tomás Ó Lúing corn
agus an chéad duais sa chomórtas eile
sinsir scéalaíochta. B’fhiú braon allais
na gcúig staighre!

Bhain Feargal ana-shásamh as
formhór na gcomórtasí agus ba thrua
ná raibh breis iomaitheoirí i gcomór-
tas na sceitseanna, a bhí ar fheabhas
mheas sé, “díreach mar a bhí comór-
tais na n-agallamh beirte.” 

Ag tagairt don rince ar an sean-nós,
a bhí ar fheabhas, ach tá an baol ann
go bhféadfaí féachaint air seo agus ar
an Oireachtas mar Oireachtas Chona-
mara tar éis tamaill. “Ní gearán é sin,”
arsa Feargal, “ach caithfear a bheith
aireach.”

“Ba chóir”, arsa Cáit Uí Chonchúir ó
Bhaile an Fheirtéaraigh, “fógraí a

bheith ar fuaid na háite san óstán ag
cur ar a súile do chách gur é seo
mórfhéile cultúrtha na nGael agus na
Gaolainne agus go mbeifí ag súil go
labhródh gach éinne Gaeilge.”

Bhí Cáit agus go leor eile go mór in
aghaidh an ‘Bréagfheisteas’, mar gur
chruthaigh sé fadhb ólacháin agus
drochiompar i gcásanna áirithe. ‘Ba
mhó díobhála ná do mhaitheas é’ dar
léi.

Bhí sí diombách go mór mhór fé
oíche Dé hAoine fé iompar cuid acu
siúd a tháinig ar bhusanna mar gur ól
agus ragairne a bhí ar bord acu agus
gan aird dá laghad ag a bhformhór
mór ar Ghaolainn. 

Ar an Satharn, dar léi, bhi an-
mhaoirseacht san óstán agus pé acu
an imithe nó nach ea a bhí na daoine
úd  bhí ord agus eagar ar gach ní. 

Bhí bean ó Chorca Dhuibhne fé
náire dar léi, nuair a chuir freastalaí óg
ó Bangladesh ceist uirthi an raibh sí
“críochnaithe” ag ithe agus gur fhrea-
gair sí i mBéarla é, “mar gur baineadh
an oiread san de gheit asam” ar sí. 

Mhol Uachtarán Chonradh na
Gaeilge, Pádraig Mac Fhearghusa, a
raibh le rá ag Pádraig Ó hAoláin,
Príomhfheidhmeannach Údarás na
Gaeltachta, agus Muireann Ní
Mhóráin, Príomhfheidhmeannach na
Comhairle um Oideachas Gaeltachta
agus Gaelscolaíchta, ag Seimineár an
Oireachtais ar an Satharn. D’aontaigh
sé go mb’ait é mar scéal go raibh
daoine ag tuilleamh a mbeatha de
thoradh na Gaeilge agus go rabhadar
ag tógaint a gclainne le Béarla. “Dá
mbeadh meon na bhfreastalaithe
eachtrannacha san óstán,” arsa Mac
Fhearghusa, “ní bheadh fadhb againn
le Gaeilge a chur chun cinn.”

Mheas Colm Ó Bric ó Dhún Chaoin,
a rug duais de €400 leis sa chomórtas
Agallamh Beirte le Bríd Ní Chri-
omhthain, go mba cheart comhordú
níos fearr a bheith ar chlár-leabhar an
Oireachtais. “Bheifeá coitianta ag
póirseáil sa leabhar” ar sé. 

Tuigeadh dó leis, go raibh an iomad
comórtas cosúla ar bun ag an am
céanna, rud dar leis a d’fhéadfaí a
réiteach.

Mheas Cathaoirleach Chumann
Cearta Sibhialta Ghaeltacht Chorca
Dhuibhne, Seosamh Ó Conchúir, go
mba cheart dos na heagraisí Gaeilge
sna coláistí tríú leibhéal eagraíocht
mar ‘An Comhchaidreamh’, a bhí, a
bhunú le teacht ar thuiscint cheart ar
thábhacht féiltí mar an tOireachtas. 

Is beag an mhaith scoláirí gan
tuiscint cheart ar an Oireachtas a
scaoileadh isteach go féile mar an
tOireachtas, nuair ná fuil Gaolainn
mhaith acu, dar leis. Dá leanfaí de nós
mar sin beadh “an dála céanna do
thubaist” i ndán don Oireachtas agus
atá i gcás na Gaolainne i gComórtas
Peile na Gaeltachta, ar sé. 

“Ainneoin crua-obair an lucht
eagair tá an Béarla in uachtar bea-
gnach ar fad anois in go leor de
chluichí an chomórtais caide mar go
bhfuil foirne ag glacadh páirte gan aon
aird acu ar an nGaolainn, rud atá tru-
amhéalach”, dar leis.

Bhí sé ag súil go mbeadh na laigí
beaga a bhí i gCill Airne i mbliana réi-
tithe an bhliain seo chugainn. 

Bhí sé den tuairim, leis, go mba
cheart coiste láidir tacaíochta áitiúil a
bheith ann an bhliain seo chugainn,
rud ná raibh i mbliana.

Bratach
CHUAIGH lán bus ó Dhún Chaoin go
dtí an tOireachtas i gCill Airne le lán a
súl a bhaint as scannán a dhein Bren-
da Ni Shúilleabháin, mar léargas ar
an scannán The Village [Dún Chaoin]
a deineadh i lár na seascaidí.

“Bhaineamair ana-shásamh as an
scannán agus as an lá ag an Oireach-
tas,” arsa Máirín Ní Dhálaigh ó Pho-
tadóireacht Dhún Chaoin.

Bhí scéal fíor-shuimiúil ag Feargal
Mac Amhlaoidh. 

“Cheistigh Mícheál Ó Laoire mé,
fear a ghlac páirt sa Village, conas go
raibh bratach na hÉireann ag foluain
i measc bratacha tíortha atá ina
mbaill de NATO in Istanbul?’ 

Ní raibh fhios agam ach tá sé
tagtha chun solais de réir dealraimh
go bhfuil cead ag an Aire Cosanta
saighdiúirí a chur ar fáil mar seo gan
cead ón Rialtas faid is ná téann an
líon thar dáréag.” 

An bhfuil saighdiúirí Éireannacha
san Afganastáin nó san Iaráic? N’f-
headar.

Slacht
BHÍ Coiste Bhailte Slachtmhara
Bhaile an Fheirtéaraigh ana-shásta
leo féin an tseachtain seo mar gur
ghnóthaíodar duais €500 sna torthaí
a fógraíodh Dé hAoine seo caite.

“Cabhróidh sé seo go mór le mis-
neach a chur orainn,” arsa Máire Uí
Shíthigh, Rúnaí an Choiste. Ba é
Seosamh Ó Conchúir a ghlac leis an
nduais ag ócáid bhronnta na ndu-
aiseanna i gCill Airne. 

Cathair Chorcaí

Oíche Cheoil
Ghaeil-Laoi i
gcathair 
Chorcaí
Treasa Bhreathnach 

TÁ an grúpa ‘Gaeilgeoirí Cois-Laoi’ ag
eagrú oíche de scoth an cheoil,
amhránaíocht agus deis chainte agus
caidreamh Gaeilge. Is i lár cathair
Chorcaí a bheidh an oíche á reáchtáil
ar an gCéadaoin seo chugainn ag
tosú ar an 8.30in san ‘Flying Enter-
prise Bar’.  Bunaíodh i Mí an Mhárta
2009 an grúpa agus táthar ag fei-
dhmiú ar bhonn deonach ó shin i
leith agus é mar aidhm acu seans a
thabhairt do Ghaeilgeoirí bailiú le
chéile go rialta sa chathair.

Cé nárbh é seo ach an chéad oíche
den chineál seo á reáchtáil acu, má
éiríonn leis beifear ag leanacht ar
aghaidh le hoícheanta mar seo go
rialta.   

Is grúpa de thimpeall scór duine
iad ‘Gaeilgeoirí Cois-Laoi’ a bhfei-
dhmíonn go hiomlán deonach.  Cuir-
fear fáilte roimh chách ar oíche an
Chéadaoin agus más mian libh tuil-
leadh eolais a fháil mar gheall ar
‘Ghaeilgeoirí Cois-Laoi’ téigí chuig an
suíomh idirlíon www.gaeil-laoi.com

Cuid den slua a bhí i láthair ag Fleadh Feirste anuraidh. Bhí na cailíní ag baint suilt
agus spraoi as an bhFleadh, a bheidh ar siúl arís i mbliana ón 24-28 Samhain.

Gaoth Dobhair

Dea-Scéala do
Scoil Chonaill
i nGaoth 
Dobhair
Meadhbh Ní Eadhra

TÁ sé tugtha le fios ag an Roinn
Oideachais agus Scileanna, tar éis
scrúdú a dhéanamh ar an tuairisc
fhorlíontach, go bhfuil cead anois ag
Bord Bainistíochta Scoil Chonaill, sa
Bhun Beag i nGaoth Dobhair, litir
ghlactha a sheoladh ar aghaidh chuig
an gConraitheoir cuí (Mc Cann Broth-
ers Ltd., an Ómaigh) agus an conradh
a bhronnadh orthu, ionas gur féidir
tús a chur le tionscnamh tógála agus
athchóirithe na scoile. Beidh an con-
radh á shíniú inniu, an 5 Samhain.

Is cor cinniúna agus tuar dóchais é
an dea-scéala seo, do phobal iomlán
na scoile agus fáiltíonn Bord Bain-
istíochta Scoil Chonaill roimh an
bhforbairt dhearfach seo. I ndiaidh
feachtais a mhair corradh agus cei-
thre bliana déag, beidh tús á chur leis
an obair faoi cheann cúpla lá eile.
Dhá mhí dhéag an tréimhse ama atá
leagtha síos don tionscnamh tógála
agus athchóirithe seo agus tá
praghaslipéad de chothrom le mil-
liún Euro ina iomláine ar an obair. Tá
an sprioc dheiridh seo bainte amach
tré chomhpháirtíocht ar leibhéal
áitiúil, náisiúnta agus idirnáisiúnta

agus ar an ábhar sin, molann Bord
Bainistíochta na scoile na rannpháir-
tithe uilig, idir lucht polaitíochta,
fhoireann teagaisc, dhaltaí, thui-
smitheoirí agus chaomhnóirí i
gcuideachta chiorcal leathan cairde
na scoile, as a gcomhpháirtíocht leo
ina gcuid iarrachtaí leanúnacha le
tionscnamh tógala agus athchóirithe
na scoile a thabhairt go dtí an chéim
chinniúnach seo.

Scéalta Thír Chonaill 

Boscadóirí
cáiliúla le
bheith ar
stáitse i nDún
Lúiche
Le Judy Ní Ógáin

TÁ Tionscnamh Lugh chun ceol-
choirm mhór a reáchtáil in Ionad
Chois Locha i nDún Lúiche ar an
Déardaoin seo chugainn (11
Samhain). Is iad na ceoltóirí a bheas
ar stáitse ná an dá bhoscadóir cnaipe
is fearr ar domhan i saol an cheoil
Éireannaigh - Máirtín O'Connor agus
Dermot Byrne, i dteannta an
ghiotáraí cháiliúil Steve Cooney.

Chomh maith le bheith ina bhall
den ghrúpa mór cáiliúil tradisiúnta
‘Altan’, sheinn Dermot Byrne ó Bhun
Cranncha le roinnt de na ceoltóirí is

fearr ar an domhan. Ina measc tá Sea-
mus agus Manus McGuire ó na Chief-
tains, Frankie Gavin, Dezi Donnelly
agus an fidléir ó Ontario Cheanada -
Pierre Schryer.

Tá albam Mháirtín O’Connor dar
teideal ‘Perpetual Motion’ aitheanta
mar cheann de na halbam ‘bhosca’ is
fearr ariamh.

Sheinn Máirtín, go dtí seo, le
ceoltóirí mór le rá - ar nós Rod Stew-
art, Elvis Costello, Mark Knopfler,
Tanita Tikaram, Townes Van Zandt,
The  Chieftains, The Dubliners, Davy
Spillane, Máire Brennan, The Water-
boys, chomh maith le neart ceoltóirí
eile.

Aitheanta mar ghiotáraí den chéad
scoth sa cheol Éireannach, is é Steve
Cooney an tríú ceoltóir a bheas ag cur
siamsaíochta ar fáil le linn na ceol-
choirme. 

Sheinn Cooney leo ar fad – Stock-
ton’s Wing, Seamus Begley, Altan,

Dónal Lunny agus Sinéad O’Connor.
Osclóidh na doirse ag 8.00i.n.,

tosóidh an cheolchoirm ag 8.30i.n. Tá
ticéid ar díol sna gnáthshiopaí áitiúla
agus ag an doras ar an oíche. 

Is féidir breis eolais a fháil, ach
glaoch ar an uimhir 086-6050110.

Láithreacha
ceamaraí luais
do Dhún na
nGall foilsithe
TÁ na láithreacha i gContae Dhún na
nGall ina mbeidh ceamaraí luais á
gcrochadh suas foilsithe anois agus
beidh beagnach 900 ciliméadar de

bhóithre sa Chontae faoi rialú ag na
ceamaraí luais soghluaiste seo, atá le
crochadh ag Comhairle Chontae
Dhún na nGall, an mhí seo chugainn.

Le roinnt míonna anuas, rinne an
Garda Síochána i gcomhar leis An
tÚdarás um Bóithre Náisiúnta anailís
fhorleathan ar stair na dtimpistí
bóithre ar fud na tíre. Ag éirí ón
staidéar sin, rinneadh iomlán de 120
láthair faoi leith ar na bóithre a
aithint, inar tharla na timpistí bóthair
is mó i gContae Dhún na nGall de
bharr luais ard.

Tá stráicí bóthair aitheanta sa
staidéar, ó stráicí gairide bóthair ar
nós an 1.3 ciliméadar ó Dhroichead
an Phoirt go Timpeallán Bháinigh i
Leitir Ceanainn go stráicí níos faide ar
nós an 12.69 ciliméadar ó Thimpeal-
lán Cheann an Droichid go dtí an tim-
peallán ag teacht isteach go Bun
Cranncha.

Féile Gaeilge le Bród ag dul ó neart go neart
Meadhbh Ní Eadhra

NUAIR a bunaíodh Féile Gaeilge le
Bród in 2005, chun ceiliúradh a
dhéanamh ar athbheochan na
Gaeilge i gceantar Uachtar Chluanaí
agus ceantair máguaird i mBéal
Feirste, céim mhór chun cinn a bhí
ann agus thug sé borradh mhór don
Ghaeilge agus don chultúr Gaelach
san áit. Anois i mí na Samhna 2010,
tá pobal Uachtar Chluanaí agus
pobail eile nach iad, ag fanacht go
mífhoighneach leis an bhféile ion-
tach seo a bheidh ag tosú Dé Luain
seo chugainn agus ag leanacht ar
aghaidh go dtí an Domhnach 14
Samhain. 

“Is cuid lárnach í an fhéile seo don
obair dhíchóilínithe agus athb-
heochana a bhíonn ar siúl chun ran-
npháirtíocht, cumhachtú, muinín
agus dlúthpháirtíocht a chothú i
measc an phobail,” a deir Feargal
Mac Ionnrachtaigh, Cathaoirleach ar
Ghlór na Móna, an grúpa cultúrtha a
bhunaigh an fhéile. “Níl amhras ar
bith gurb é seo an clár féile is fearr a
bhí againn go dtí seo agus muid ag
freastal ar níos mó daoine agus níos
mó téamaí oibre i rith an ama,” ar sé. 

Beidh an banna ceoil BRÉAG ar an
ardán i gClubtheach Naomh Eoin ar
an Aoine 12 Samhain agus iad ag ceol

‘Babylon Gaeilgeoir’, ‘Lá Jah’, agus
roinnt amhráin eile.

‘Fís na bPoblachta Nua – Cén
chuma a bheadh uirthi is cén
bhealach chun cinn?’ an teideal atá

ar an léacht bhliantúil in ómós do
Harry Holland le Feilim Ó hAdhmaill
ag labhairt  Déardaoin 11 Samhain,
8.30in, i gClubtheach Gort na Móna.

Go díreach i ndiaidh na léachta,

beidh an t-amhránaí clúiteach
Seoirse Ó Dochartaigh ag canadh. Is
as Béal Feirste de Sheoirse ó dhúchas
ach tá sé lonnaithe i nDún na nGall
sna laethanta seo.

Is ealaíontóir den chead scoth é
fosta agus beidh taispeántas Seoirse,
darbh ainm An Saol Rúnda, le
feiceáil i gColáiste Feirste, Bóthar na
bhFál, idir an Luan agus an Aoine seo
chugainn.

Beidh Lá Teaghlaigh ar siúl Dé
Sathairn 13 Samhain le dhá cheard-
lann don teaghlach uile i nGaelscoil
na Móna le Seoirse Ó Dochartaigh.
Ceardlann Péintéireachta a bheidh
ann ar dtús idir 10 agus 11rn agus
ansin ceardlann amhránaíochta idir
12 agus 1.30in ach tá na spásanna
teoranta do na himeachtaí seo. 

Bhí gach rath ar Paddy Cunning-
ham, captaen Aontroma, nuair a
ghlac sé an Cheardlann Spórt anu-
raidh agus mar sin de, beidh sé ar ais
arís i mbliana!

Dírithe ar dhaltaí gaelscoileanna,
beidh an cheardlann ag dul ar
aghaidh i mBunscoil an tSléibhe
Dhuibh ar an Chéadaoin 13 Samhain,
3.30in, agus maireann sé 90
bomaite. Ní stopann na himeachtaí
spóirt ansin! Ar an Domhnach, 14
Samhain, beidh Comórtas CLG an
Iarthair ag tarlú don chéad uair. Is

comórtas nua é a bhunaigh coiste
Ghlór na Móna go speisialta do na
Gaeil óga sa cheantar.

Comórtas Peil Gaelaigh faoi 10 atá i
gceist agus beidh sé ag tarlú i bPáirc
Mhic Ionnrachtaigh (Páirc Gort na
Móna) ar a 12 agus 2in. Ag imirt ar an
lá, imreoirí óga ó chlubanna in
Iarthar Bhéal Feirste. 

Beidh amhránaí den chead scoth,
Róise Nic Corraidh agus a hathair
Sean, ag seinm ar an lá fosta. Beidh
Imeacht na bPinsinéirí ag tarlú ar an
Chéadaoin 10 Samhain idir 1 agus 3in
sa teach tábhairne The Sliabh Dubh
Bar (Sloans), Bóthar na Carraige
Báine. Ag caint faoi na himeachtaí,
dúirt Fionnuala Nic Thom, Oifigeach
Forbartha Ghlór na Móna, go bhfuil
Féile Gaeilge Le Bród ag dul ó neart
go neart.

“Tá rud éigin ann do gach duine. Is
ceantar í an Uachtar Chluanaí atá
bródúil as a hoidhreacht agus tá go
leor againn le bheith bródúil as. Is
deis í Féile Gaeilge Le Bród chun raic a
thógáil fan phobal glórmhar Gaelach
atá againn sa cheantar seo.”

Den chéad uair, tá an clár ar fáil ar
líne agus tá gach eolas a bhaineann le
Féile Gaeilge Le Bród le fáil ar
www.glornamona.com. Tá achan
rud saor in aisce ag an fhéile, rud atá
iontach tábhachtach ar fad!

Feargal Mac Ionnrachtaigh, Cathaoirleach Ghlór na Móna agus Fionnuala
Nic Thom, Oifigeach Forbartha, le clár úr Fhéile Gaeilge le Bród. Tá Féile
Gaeilge Le Bród ar ais arís le gach cineal imeacht cultúrtha ar fáil. Beidh
an fhéile ag tarlú idir Luan 8 agus Dé Domhnaigh 14 Samhain in Uachtar
Chluanaí, iarthar Bhéal Feirste.

Louise Hayes, Bridie Sharkey, Ryan Gillespie, Kelly Moy agus Ruth O'Donnell
seó faisean sa Mhachaire i nDún na nGall. (Pic. Eoin Mc Garvey)

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ghlac 27 gasúr as scoil Sailearna, Indreabhán, Co. na Gaillimhe, páirt i gcomórtais agallaimh
bheirte, lúibíní, amhránaíocht ar an sean-nós agus damhsa ar an sean-nós ag an Oireachtas. Seo
hiad na gasúir ar fad a ghlac páirt sna hagallaimh bheirte agus lúibíní. 

Eilís Ní Fhearnáin ó Acadamh na hOllsco-
laíochta Gaeilge ar thaithí oibre le Conradh na
Gaeilge ag Oireachtas na Samhna 2010 agus í
ag déanamh mainicíneachta ar bhandaí caol-
láimhe an fheachtais Aitheantas chun airgead
a bhailiú do Ghaelscoil Ráth Tó, Co. na Mí, a
d’oscail gan aitheantas oifigiúil ón Roinn
Oideachais agus Scileanna i mbliana.

Veronica O’Connor,
Oifigeach Seirbhíse
Fáilte Ireland, an tAire
Comhshaoil,
Oidhreachta agus 
Rialtais Áitiúil, Michael
Finneran, Seosamh O
Conchuir, Baile an
Fheirtéirigh, Co. Chiar-
raí agus Donal Horgan,
Stiúrthóir Bain-
istíochta, i rith Sear-
manais Buaiteoirí 
Réigiúnacha na
mBailte Slachtmhara
iardheisceart na hÉire-
ann sa Brehon, Cill
Airne, an Aoine seo
caite. (Pic. Michelle
Cooper Galvin)

Caitríona Ní Luasa, Cúil Aodha, a bhain Corn
Bean Uí Chrotaigh, Gradam P.J. Giblin agus
€600 mar an chéad duais sa Chomórtas Vei-
dhlín ag an Oireachtas. (PIC: Ó LOINGSIGH)

Ciarán Mac Aodhagáin agus Damien O'Reilly, Baile Átha Cliath,
a bhuaigh an chéad duais de €600 sa chomórtas Ceol Beirte ag
an Oireachtas i gCill Áirne. (PIC: Ó LOINGSIGH)

Mary Amond  O’Brien agus 200 páiste ag baint taitnimh as Ceardlann Amhránaíochta i rith Fhéile an
Fhómhair. Reáchtáladh ceardlann amhránaíochta do bhunscoileanna mar chuid d’Fhéile an Fhómhair le
déanaí i gCeatharlach agus b’iontach mar a d’éirigh leis an ócáid. Faoi stiúir Mary Amond O’Brien agus le
hOllie Hennessy ag déanamh tionlachain draíochtach ar an méarchlár bhí  Amharclann G.B.Shaw lán go
doras le daltaí ó rang a cúig i nGaelscoil Átha Í, Scoil Mhuire gan Smál agus Gaelscoil Eoghain Uí Thuairisc.

Muintir Uí Mheachair, Cúil Aodha, a bhuaigh
duaiseanna ag an Oireachtas - Aoife a bhí sa
dara háit sa chomórtas amhránaíochta ar an
sean-nós faoi 18, Diarmuid a bhuaigh an
comórtas amhránaíochta faoi 15,  Colm agus
Síle a fuair duais speisialta sa chomórtas
Agallamh Beirte faoi 12. (PIC: Ó LOINGSIGH)

Lámh ag Thierry Henry san Oireachtas
- amhrán nuachumtha le Nóirín Ó
Dálaigh, Trá Lí agus Cúil Aodha ó
dhúchas, a bhain bonn cré-umha agus
€400 sa dara háit ag Oireachtas na
Samhna i gCill Áirne, Co. Chiarraí. 
(PIC: Ó LOINGSIGH)

BBC NI agus a bpoipíní
Eoghan Ó Néill

Tá ceann ar Louis Walsh.
Agus ar Nadine Coyle.
Agus go fiú ar X-Factor bíonn

ceann ar Mary Byrne. 
An síleann tú go gcaitheann oiread

is duine acu sin poipín dearg arm na
Breataine agus iad ar ais sa bhaile i
Maigh Eo, i nDoire ná i mBaile Átha
Cliath?

Ní baol. 
Ar a laghad lig Nadine Coyle dá

gruaig luascadh sa dóigh is gur cheil
sé an poipín níos minice ná a mha-
lairt! 

Tá an ceart ag an láithreoir teilifíse
Jon Snow, (a chaitheann poipín bán
frithchogaidh), tá an ceart aige go
bhfuil ‘poipín-fhaisisteachas’ i réim i
meáin na Breataine.

Ach tá meáin na Breataine in áit na
leathphingine le taobh BBC North-
ern Ireland.  Más craoltóir thú ag
BBC NI agus nach gcaitheann tú an
poipín beidh daor ort.

An rud is lú a tharlóidh duit ná
cosúil le Donna Traynor, a raibh sé
de dhánacht inti cúpla bliain ó shin
gan poipín a chaitheamh, imeoidh
tú ón scáileán teilifíse go dtí go
bhfuil béasaí curtha ort!

Tá de chúram ar BBC NI iomlán na
héagsúlachta atá le sonrú i bpobal na
Sé Chontae a léiriú.

Mar shampla, cionn is go bhfuil
siad leochaileach faoi thuairim an
phobail aontachtaigh tugann siad
‘Londonderry’ ar Dhoire a mhinice is
a thugann siad ‘Derry’ air.

Ach ní chuireann siad go fiú cuma
na neodrachta orthu féin nuair a
bhíonn an poipín i gceist.

Is cuma leo go ndiúltaíonn
leathchuid de phobal an tuaiscirt an
poipín a chaitheamh ná go bhfe-
iceann siad é mar shiombail d’arm a
chéas is a chiap iad le 35 bliain.

Tá an BBC ar nós cuma liom.
Mura nglacann tú le harm na

Breataine is a éachtaí bhuel, gabh
agus amharc ar chainéal teilifíse eile.

Amharcaim! 
Seachas a bheith ag iarraidh an

goimh a bhaint as an aighneas faoin
phoipín tá an BBC ag cur leis. 

Agus is mór an náire acu é.
Nó is éigean a bheith leochaileach

faoin cheist seo.  Ar thaobh na n-
aontachtach caithfear spás a ligean
leis na daoine sin sa tuaisceart ar

mhaith leo poipín a chaitheamh.
Ní gá duit ach breathnú ar an

‘Shankill Mirror’ nó ar an ghlacadh
iontach a bhí leis an dráma ‘Black
Watch’ (a léiríodh ag Féile Bhéal
Feirste an tseachtain seo caite) le
tuiscint go bhfuil bunús an phobail
Aontachtaigh mórtasach as arm na
Breataine.

Tógann sé a gcroí is cuireann sé
lena muinín go bhfuil an ghaol seo
acu le harm s’acu.

Tá mise i bhfách le haon rud
réasúnta a thógann muinín an
phobail aontachtaigh.

Nó is mó seans go ndéanfaidh
pobal comhréiteach leat nó go nglac-
faidh siad le hathrú má bhíonn siad
muiníneach astu féin.

Mar sin caithfidh náisiúnaigh spás
a ligean le haontachtaithe ar mhaith
leo poipín a chaitheamh.

Agus ní mór dóibh féacháil le
talamh comónta a aimsiú idir iad
agus aontachtaithe ar an cheist seo.

Nó maraíodh oiread náisiúnach ó
cheantar na bhFál ag troid cogaí

Shasana is ar maraíodh aontach-
taithe. 

Agus ar ndóigh na saolta seo is
Éireannaigh as na 26 Chontae líon
nach beag de shaighdiúirí na
Breataine atá ag troid leo i gcúige
Helmand.  

Ach seachas a bheith ag cuimh-
neamh orthu sin an tseachtain seo is
mó m’aird ar na híobartaigh gan
iomrá a d’fhág saighdiúirí na
Breataine sínte sa chré.

Leithéidí Baha Mousa (26).
In 2003 ghabh buíon de

shaighdiúirí na Breataine é agus
chaith siad 36 uair a chloig á bual-
adh, á batráil is á chéasadh go dtí go
bhfuair sé bás.

Nó Frank Rowntree, (11) cara liom
féin a réabadh an chloigeann de
nuair a scaoil saighdiúir de chuid
arm na Breataine piléar rubair lena
chloigeann ar 20 Aibreán 1972. 

Cé a inseoidh scéal s’acu?
Tá a fhios agam nach bhfuil agus

nach raibh gach saighdiúir Sasanach
ina bhithiúnach déanta. 

Agus níl fadhb agam le gnáthd-
haoine a chaitheann suaitheantas a
chuimhníonn na Sasanaigh nó na
hÉireannaigh sin a chuaigh ag troid i
gcogaí na Breataine sa bhaile nó i
gcéin. 

Ach cuireann sé olc orm údaráis
craolta agus áisíneachtaí stáit a bhei-
th ag tabhairt orainn a bheith
páirteach i gcomóradh bhliantúil
arm na Breataine. 

Ba cheart do rialtas na Breataine
foghlaim ó rialtas na hÉireann.

Gach bliain i mí Iúil bíonn ócáid
sollúnta ann ag Ospidéal Chill
Mhaighneann, a  dhéanann
comóradh ar gach Éireannach a fuair
bás agus iad ag troid i gcogaí sa
bhaile nó i gcéin. 

Cé nach bhfuil leagan amach na
hócáide seo foirfe tá sé iontach
cuimsitheach is oscailte.

I bhfad níos fearr ná an iarracht a
bheidh ar bun ó thuaidh an tseach-
tain seo chun stair náireach arm na
Breataine a cheilt le caint faoi
laochra agus faoi laochas.

In 2003 ghabh buíon de
shaighdiúirí na Breataine
é agus chaith siad 36 uair a
chloig á bualadh, á batráil
is á chéasadh go dtí go
bhfuair sé bás. Nó Frank
Rowntree, (11) cara liom
féin a réabadh an
chloigeann de nuair a
scaoil saighdiúir de chuid
arm na Breataine piléar
rubair lena chloigeann ar
20 Aibreán 1972. Cé a
inseoidh scéal s’acu?

Conall Ó Móráin 

Mí na Samhna, oíche
Shamhna, tinte
cnámh, uair an
chloig caillte agus na
cloig dá gcasadh siar,

aimsir ag éirí fuar, crainn loma, báis-
teach, tús le brú mór siopadóireachta
na Nollag, tuairimíocht dhíomhaoin
maidir leis an mbuiséad,....ó agus
mic léinn ag léirsiú. 

Tá mic léinn tríú leibhéal na tíre
tagtha thar n-ais óna gcuid laethanta
saoire samhraidh cúpla seachtain ó
shin agus tá sé in am acu dul amach
ar na sráideanna anois chun cur i
gcuimhne dúinn nach ndíolann siad
táillí teagaisc cé gurb iad a gheob-
haidh an buntáiste iomlán as a n-
oideachas sna blianta atá amach
rompu. 

An argóint a dhéantar i bhfabhar
an tsaoroideachais ag an tríú leibhéal
ná go bhfaigheann an Stát foireann
oibre atá dea-oilte. Is fíor an méid sin
ach sin rogha a dhéanann an té a lor-
gaíonn an t-oideachas dó féin nó di
féin. Is buntáiste indíreach don Stát é
go bhfuil na daoine seo ar fáil le dul
ag obair sa gheilleagar anseo. 

Dá mb’fhíor é gur ar son an Stáit nó
an gheilleagair go roghnaíonn mic
léinn dul le staidéar do bheadh an
Stát in ann a rá leo siúd, atá ag lorg
oiliúna ag an dtríú leibhéal,  cén
cúrsa le roghnú. 

Dá mbeadh ganntanas innealtóirí
sa tír, dar leis an teoiric sin, bheifí in
ann brú a chur ar dhaltaí meánscoile
dul le hinnealtóireacht ar an
gcoláiste. Ach ní sin mar atá agus is
féidir le daoine cúrsaí a dhéanamh
ina rogha ábhair, an-mhinic gan aon
seans post d’fháil ag éirí as an méid
atá foghlamtha acu. 

Agus ní haon drochrud an méid
sin, má ghlacann tú le tuairimíocht
an Chairdinéil Newman, go bhfuil ar
shlí na naofachta na laethanta seo,

mar b’eisean a chreid gur oideachas
ann féin an rud tábhachtach. An
teoiric a bhí aige nuair a nocht sé a
thuairimí agus é ag bunú na
hOllscoile Chaitlicí (An Coláiste
Ollscoile, Baile Átha Cliath sa lá atá
inniu ann), ná nach gairmoiliúint is
cóir a bheadh ar siúl ag Ollscoil ach
gur chóir oideachas a chur ar
dhaoine ar son an oideachais féin.

Rinne mise mo chuid léirsithe agus
agóidí breis agus tríocha bliain ó shin
agus mé mar Uachtarán ar Aontas na
Mac léinn ar m’Ollscoil. Cosúil leis an
lá atá inniu ann is thart ar an am seo
bliana a d’imigh muid amach ar na
sráideanna agus mé ag lorg ísliú ar
tháillí mar, ar ndóigh, bhí táillí le díol
againn sna laethanta sin. 

Nach ait an rud é gurb í Aire
Oideachais an Lucht Oibre, Niamh
Bhreathnach, a thug an faoiseamh
caiteachais mór do na meánaicmí
nuair a chuir sí táillí coláistí tríú leib-
héal ar ceal. Deir mé gurb iad na meá-
naicmí a fuair an faoiseamh mar gurb
iad is mó a théann ar choláistí tríú
leibhéal. 

Dea-scéal ar fad dóibh siúd ar na
coláistí agus dóibh siúd ar tí dul ar
choláiste ab ea an cealú sin ach
drochlá iomlán ab ea é dóibh siúd go
raibh (agus go bhfuil fós) an fíor-ghá
acu le hacmhainní oideachais. 

Seo iad  na daoine a fhágann an
bhunscoil gan léamh ná scríobh. Is
beag an seans a bheidh acu siúd sa
saol ginearálta ná sa gheilleagar gan
trácht ar dhul le hoideachas ag an
tríú leibhéal.

Is féidir linn ar fad a bheith féinlár-
naithe ach tuigfidh sibhse go bhfuil
déagóirí nó iad siúd atá díreach tar
éis na déaga d’fhágáil, gur féidir le
muintir na haoise sin buaicphointe i
bhféinspéis a shroicheadh mar go
bhfuil siad, faoi dheireadh, in ann a
gcuid tuairimí a nochtadh go soiléir,
tá siad éirimiúil, tá siad in ann
díospóireacht a dhéanamh agus tá
ábaltacht acu freisin poiblíocht
d’fháil dá gcás. 

Ach níl ceachtanna crua an tsaoil
tar éis a gcroíthe a bhriseadh fós.
Ach ní mar sin dóibh siúd i ranganna
na naíonán.  Go bunúsach, má tá
orainn roghanna caiteachais a

dhéanamh sa tír seo, agus caithfidh
muid, an bhfuil sé níos cirte airgead a
lorg uathu siúd atá ag fáil buntáiste
fadtéarmach oideachais ná an t-
ualach a chur orthu siúd nach mbei-
dh an seans sin acu go brách?

Tá socrú simplí go leor ar an bhfad-
hb thuasluaite.  Más easpa airgid i
measc na n-institiúidí tríú leibhéal
atá mar bhunfhréamh ar an iarracht
táillí a ghearradh ar mhic léinn
b’fhéidir go bhfuil sé in am ag na hin-
stitiúidí céanna, nó acu siúd atá dá
mbainistiú, a bheith níos réadúla
faoin bhliain acadúil? 

Tosaíonn an bhliain acadúil i mí
Dheireadh Fómhair, caitheann na
mic léinn seachtain ag ól chun aithne
a chur ar a chéile, níl léachtaí ag a
bhformhór ar an Aoine a thuilleadh

mar, deirtear, nach dtagann na mic
léinn chun ranganna ar an Aoine de
bharr na dí ón oíche roimh ré.  Ansin
tá briseadh acu um Nollaig, um
Cháisc agus tá siad saor arís i mí an
Mheithimh. Dá mbeadh na coláistí
dáiríre faoi chúrsaí airgid d’fhéad-
fadh siad bheith macánta, aitheantas
a thabhairt don bhfíric nach bhfuil
ach leathbhliain (ar a mhéid) múin-
teoireachta ar siúl acu agus d’fhéad-
fadh siad tráinse eile de mhic léinn a
mhúineadh i rith an dara leath den
bhliain. De réir mo chuid mata-
maitice d’fhéadfadh an tseift shimplí
seo costas na dtáillí a ghearradh ina
leath?

Rud eile, níos conspóidí dóibh siúd
nach bhfuil fonn orthu díol astu féin,
b’fhéidir gur chóir do na mic léinn

Na mic
léinn agus
a gcuid
airgid

Tosaíonn an bhliain
acadúil i mí Dheireadh
Fómhair, caitheann na mic
léinn seachtain ag ól chun
aithne a chur ar a chéile,
níl léachtaí ag a
bhformhór ar an Aoine a
thuilleadh mar, deirtear,
nach dtagann na mic léinn
chun ranganna ar an
Aoine de bharr na dí ón
oíche roimh ré. 

Mic léinn na hÉireann i mbun agóide ar an
gCéadaoin taobh amuigh d'oifigigh an Roinn
Airgeadais ar Shráid na Súdairí i mBaile Átha Cliath i
gcoinne na harduithe a bhí beartaithe sna táillí
chlárúcháin. Bhí caismirt ann idir na mic léin agus na
Gardaí. (Pic. Sasko Lazarov/Photocall Ireland) 



Páidí Ó Lionáird

Tá an saol anois iomlán
difriúil ag óige na tíre le
hais mar a bhí saol an óg-
Éireannaigh nuair a
bhíos-sa im’ dhéagóir. Níl

dabht ann ach gur chun feabhais atá
formhór mór na n-athruithe seo
agus gur chun leasa na n-óg atá siad.
Tá sé nach mór sothuigthe anois
nach bhfuil i gcáilíocht na hArd-
Teistiméireachtha ach an chéad
chéim ar bhóithrín aicearrach an
oideachais. 

Tá na laethanta ina bhféadfadh
duine an scoil a fhágaint le teastas
na hard-teiste agus siúl isteach i
bpost saoil imithe i bhfad ó shin, gan
trácht ar a leithéid leis an Teastas
Sóisearach. Fiú dá mb’fheirmeoir nó
iascaire a bhí mar athair agat, tá cúr-
saí tríú leibhéal ann dóibhsean anois
freisin a chuirfeadh le feabhas na
ngnóanna sin agus a chuidíonn leo a
gcuid taithí a dhaingniú. Glactar
leis, go forleathan, go gcaithfidh
duine tréimhse a chaitheamh ag
staidéar in institiúid éigin tríú leib-
héal, bíodh sé ina ollscoil nó ina
institiúid teicneolaíochta, nó ar
choláiste speisialtóireachta éigin
sara féidir leo dul i mbun gnó.

Ar ndóigh, cuireann an taithí
oideachais seo go mór le hinoib-
ritheacht agus le gairmiúlacht a
ngnóanna dá réir. Osclaíonn sé aigne
an té atá ag glacadh seilbhe ar an
eolas agus treoraíonn sé iad i dtreo
freastal níos oiriúnaí agus níos
cuimsithí a dhéanamh dá gcúram.

Agus nach bhfuil cúrsaí ann do
chách anois? 

Nuair a bhíos-sa ag féachaint ar
chúrsaí ollscoile agus mé ar tí an
mheánscoil a fhágaint siar sna ‘80í,
bheadh sé deacair dul thar na
céimeanna innealtóireachta, ealaíne
agus bun-mhúinteoireachta nó,
dóibh siúd a bhí an-uaillmhianach
(rud nach rabhas féin beag ná mór),
bhí cúrsaí dlí, leighis agus tréidliach-
ta. Anois, áfach, is féidir cúrsaí
staidéar scannán nó staidéar leanaí
agus ealaíne a bhaint amach, each-
eolaíocht nó gnó agus Seapáinis fiú.
Níl iontu siúd ach blas an-bheag dá
bhfuil ar fáil agus le blas a fháil
orthu ó réamheolairí na n-institiúid
féin. 

Nach maith ann iad na roghanna
seo ar fad? Níor ghá a rá nach
mbeadh aon ní mar an rogha seo
ann murach go bhfuil éileamh orthu
agus os cionn ceathrú milliúin mac
léinn ag freastal orthu (ollscoileanna
agus institiúidí teicneolaíochta). 

Is maith ann iad cinnte. Agus go
háirithe anois nuair nach bhfuil aon
fhostaíocht ar fáil do na céimithe le
taithí gan trácht ar mhic léinn
réamh-chéime. 

Caithfimid a chinntiú go
bhfanann na mic léinn ag staidéar is
ag foghlaim an fhaid’s gur féidir leo
ionas, nuair a chasfaidh an taoide,
go mb’fhéidir go mbeadh post éigin
ann dóibh nuair a cháilíonn siad. Is
breá agus is deas bheith ag caint
faoin fhoireann oibre ard-scile seo
atá á maíomh againn agus atá á
moladh ag an rialtas mar chnámh
droma bisigh na heacnamaíochta,
ach is uafásach an scéal é bheith ag
cur oideachais ar ghlúnta óga na tíre
mura féidir leis an tír leas a bhaint as
a gcuid oiliúna ina dhiaidh. 

Cosnaíonn sé isteach’s amach le
€60,000 an duine, gach aon bhliain
traenála a chuirtear ar ábhar
dochtúirí na hÉireann. 

Is cuimhin liomsa am nuair nár
cháiligh éinne dem’

dheartháireacha ná deirfiúracha do
dheontas ar bith ollscoile. Bhí am
ann nuair a bhí triúr ar an ollscoil in
aon am amháin ar feadh tréimhse de
chúig nó sé bliana. Gan aon deontas.
Níos measa fós, bhí táillí len' íoc.
B’shin íobairt.

Nuair a cuireadh deireadh le táillí
tríú leibhéal, bhí sé i gceist go gcin-
nteofaí rochtain do dhaoine nach
mbeadh sé ar a n-acmhainn freastal
ar institiúid tríú leibhéal dá uireasa.
Tá fianaise ann a thabharfadh le fios
gur oibrigh sé agus tá taighde ann a
deir nár oibrigh sé. Tá táillí
clárúcháin dulta i méid le blianta
beaga anuas. Ní fada ó shin go rab-
hadar ag thart fá €800 sa bhliain ach
anois íocann mic léinn (OÉ Gaillimh
mar shampla) €1,750 sa bhliain agus
cad chuige? 

Ceapadh táillí clárúcháin d’fhonn
costas fótachóipeála agus riaracháin
eile a ghlanadh. Pé rud iad na
“riaracháin eile”, is beag
fótachóipeáil a fhaigheann mic léinn
ollscoile anois in aois an idirlín. Is
beag léachtóir nach gcuireann a
c(h)uid nótaí ar fáil ar chóras “LAN
(gréasán áitiúil)” éigin inmheánach. 

Tá a fhios agam go bhfuil
Uachtaráin Tríú Leibhéal i bhfabhar
táillí. Is bealach iad le cinntiú go
bhfuil teacht isteach cinnte acu.
Bronnann sé ábhar neamh-
spleáchais ar an institiúid freisin. 

Más iad sin na hargóintí atá ina
bhfabhar agus má tá na táillí
clárúcháin seo le dúbailt, creidimse
go gcealófar an rochtain atá bronnta
orthu siúd gan aon teacht ar mhaoin
dá leithéid agus gur céim eile chun
cúil a bheadh ann.

Creidim freisin, áfach, gur measa i
bhfad an tuairim atá ann táille suas
le €500 a ghearradh ar chúrsaí Iar-
Ardteiste (PLC). Is iad seo na chéad
chéimeanna dóibh siúd go mór in
uireasa deis foghlamtha agus ba
mheasa go mór ár scéal dá bharr.

Caithfidh an
tua titim ar
mhuineál
éigin, ach ar
mhic léinn?

smaoineamh ar phoist laethanta
saoire a ghlacadh chun airgead a
thuilleamh. 

Coincheap réabhlóideach tá fhios
agam ach rud a rinne na mílte duine
ar choláistí leis na glúine siar.  Ach tá
cuma air nach bhfuil rófhonn ar an
nglúin seo an méid seo a dhéanamh
ar eagla go gcuirfeadh sé isteach ar na
sé seachtainí saoire shamhraidh a
ghlacann siad sa nGréig nó sa
Téalainn. Agus sula ndeir sibh nach
bhfuil aon phost ann dóibh tá muid
ar fad aontaithe go bhfuil na daoine
seo cliste. 

Lig dóibh poist a lorg sna Stáit Aon-
taithe, sa Ghearmáin, sa Ríocht Aon-
taithe nó fiú is féidir leo fanacht sa
bhaile chun féar a ghearradh. Ó, agus
táillí a dhíol leis an méid a chruin-

Nuair a bhíos-sa ag
féachaint ar chúrsaí
ollscoile agus mé ar tí an
mheánscoil a fhágaint siar
sna ‘80í, bheadh sé deacair
dul thar na céimeanna
innealtóireachta, ealaíne
agus bun-mhúinteoireach-
ta nó, dóibh siúd a bhí 
an-uaillmhianach (rud nach
rabhas féin beag ná mór),
bhí cúrsaí dlí, leighis agus
tréidliachta. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Tacaíocht do
Mhicheál Ó Conghaile
A Chara,
Ní duine mé a bhíonn ag scríobh
litreacha chuig nuachtáin ach nuair
a léigh mé an t-alt “Gnéithe d’fhoil-
sitheoireacht na Gaeilge” le Mícheál
Ó Conghaile i Gaelscéal 29/10/10,
mheas mé go raibh sé mar dhualgas
orm mar scríbhneoir tacaíocht a
thabhairt do na firicí atá san alt sin
agus níl baint ar bith agam le Cló
Iar-Chonnachta.  

Deir sé go bhfuil foilsitheoirí
“spíonta ag an riarachán, riarachán
ar díth céille agus cur amú ama go
leor de”.  Más sin mar atá leis na
foilsitheoirí caidé an seans atá ag na
scríbhneoirí.  Tugann sin chun cinn
an éigcinnteacht atá ann go háithrid
ó tháinig cás Bhord na Leabhar
Gaeilge faoi chúraim Foras na
Gaeilge – maoiniú d’fhoilsitheoirí
éigcinnte, suimeanna scallta €750
leagtha síos do scríbhneoir do leab-
har nach bhfuil idirdhealbhú idir
ábhar nó méid an leabhair.  Is cosúil
gur ionann leabhar 20 leathanach
agus leabhar 600 leathanach, gan
córas cinnte ann do dhíolaíocht
scríbhneoirí, moilledóireacht, córas
aisteach pointí luaite do

choimisiúin a bheadh tairbheach
agus gan duine ar bith údarásach i
gceannas a bhfuil tuigbheáil cheart
acu ar litríocht na Gaeilge.  Aontaím
sa fosta leis an méid a dúirt Eoghan
Ó Néill san iris seo le gairid.  “Tá
atheagar ó bhonn de dhith ar an
bhForas féin”.

Ba dheacair domh gan aontú le
Mícheál fán chur síos atá aige ar
chur amú ama atá le páipéarachas
agus tuairisciú, rudaí a thug go leor
crá croí domh féin ó oifigí an
Bhoird.  Is náire shaolta an
paipéarachas agus an tuairisciú
seafóideach seo atá ag eagrais eile
fosta mar M.F.G. agus an Chomhair-
le Ealaíon féin.  Má tá foilsitheoirí
aitheanta mar an Canónach Pádraig
Ó Fiannachta agus Pádraig Ó
Snodaigh ciapaithe ag a leithéid seo
dá réir an ailt is bocht an scéal é
agus is cás é go mbeadh áthrach go
luath a dhíth.

Tá lúchair orm go bhfuil an
dáileachán luaite ag Mícheál nó tá
an cheist seo tógtha agamsa le trí
bliana leis an Aire Ó Cuív agus le
Príomh Fheidhmeannach an Fho-
rais, fá Bhainisteoir Margaíochta
lán aimsireach a bheith ceapaithe
do A.I.S.  Bhí an tIarAire fábharach
do mo chuid moltaí ach gur dhúirt

sé go raibh sé mar chúram ar an
Fhoras.  Tá mé cinnte go dtuigfidh
Príomh Fheidhmeannach an Fho-
rais caidé chomh míshásta agus atá
mé fán neamart seo agus níl mé
sásta glacadh le leithscéil den
chineál a chuir sé os mo chomhair.
Dar linn go bhfuil an iomarca eagras
faoi chúraim an fhorais ach is iad
atá freagrach anois as Áis agus ba
chóir tacaíocht a thabhairt do Áis sa
dóigh go mbeidh leabhair Gaeilge i
ngach siopa leabhar in Éirinn
thuaidh agus theas agus seirbhís
rialta ó thaobh dáileachán agus
poiblíochta.  Blianta ó shin bhí
dáileachán den chinéal sin ar bun
ag Tomás Mac Gabhann agus
Comhdháil Náisiúnta na Gaeilge
agus toradh air.

Ní bheidh mé a scríobh níos mo
litreacha.  Mar scríbhneoir lán aim-
searach le seacht mbliana déag is
cur amú ama deacrachtaí don
chineál seo agus ní saibhreas a
dhéantar as scríbhneoireacht
Ghaeilge.  Blianta fada ó shin bhí ar
fhear mo bhaile Seosamh Mac Gri-
anna go leor sclábhaíochta a
dhéanamh agus é ag troid le Gúm
an ama sin.  San 21ú aois níor chóir
do dhearcadh diúltach eascaird-
each a bheith ann do lucht pinn ach

polasaí dearfach spreagtha le
litríocht na Gaeilge a chur san áit is
dual dó.

Le meas,
Pádraig Ó Baoighill
Rann na Feirste,
Tír Chonaill.

Cén Géarchéim? 
A chara,
Maidin inné, i Sráid Grafton, do
chonaic mé déirceoir ina shuí ar an
gcosán, é cosnocht, agus ag
creathadh leis an bhfuacht & an t-
ocras.

Fear óg ab ea é agus ba léir nach
raibh aon chleasaíocht ná eagrú ag
baint lena cruachás. Bhí sé ag
fulaingt go mór mar go raibh sé
bocht agus tréigthe. Níl aithne
agam air agus níl a fhios agam go
díreach cad a d’fhág ar thaobh na
sráide é, mar dhuine.

An rialtas atá againn, an rialtas a
thógamar, an rialtas a thréig an
muintir a thogh iad is cionsiochair
leis an t-eolas seo & a lán cásanna
nach é. 

An rialtas a thaobhaigh leis na
bithiúnaigh móra d’fhorbróirí, a
thaobhaigh leis na cleachtairí caim-

iléireachta bainceanna a thug cúl
láimhe dá ndaoine féin.   

Deireann siad nach féidir éalú as
an ngéarchéim seo. Cén
Géarchéim? Nach bhfuil Conradh
Liospóin ann chun daonra na tíre a
shábháil ón ngátar? Tá Cowen agus
Bertie Ahern agus Fianna Fáil/IBEC
scartha ón tír go hiomlán.

Níl na meáin móra, RTÉ go
háirithe, ag cabhrú leis an fhírinne a
nochtú. Nuair a dúirt Joe Higgins,
an oíche cheana & é ag labhairt ón
Eoraip nach raibh gá ar bith ann na
billiúiní a íoc chun na forbróirí a
sábháil.

Ní thuigeann na boic móra seo an
difir idir cóir agus éagóir ach tá an
dlí ar bhárr a dteanga acu áfach. Tá
cúrsa fada Caolagróireachta ag
teastáil go dóite acu sa chaoi is go
dtuigfidh siad go bhfuil moráltacht
níos treise ná dlí.

Cáin uisce ar an bacáin acu, agus
níl na tuillte a thit anuraidh agud a
thiteann chuile geimhreadh imithe
fós. Táimid i mbaol ár mbá le h-
uisce. An bhfuil oiread agus duine
amháin atá ionraic inár measc?

Is mise
Antóin Breathnach
Inse Chaor
B Á C 8

Oireachtas na Gaeilge
BA mhaith linn comhghairdeas ó
chroí a ghabháil le gach duine a
bhain duais agus a ghlac páirt ann
in Oireachtas na Gaeilge 2010.

Ba mhaith linn ár mbuíochas a
chur in iúl d’fhoireann an Oireach-
tais agus comhghairdeas a ghabháil
leo as Oireachtas den chéad scoth a

chur ar fáil do Ghaeil na hÉireann,
arís. 

Seoid d’imeacht cultúrtha atá
ann agus is féidir linn ar fad a bhei-
th thar a bheith bródúil as.

Is maith an rud é go bhfuil lámh
in uachtar ag an Ghaeilge ann i gcó-
naí i measc idir óg agus aosta agus

is sin mar is ceart dó a bheith
choíche. 

Is mór an trua nach bhfuil mórán
eolais ag Éireannaigh nach bhfuil
aon Ghaeilge acu faoi cheann de na
himeachtaí cultúrtha is tábhachtaí
in Éirinn áfach. 

Tríd is tríd, níl neart air sin ach

b’fhéidir gurbh fhéidir le clúdach
cuimsitheach ar TG4 agus / nó RTÉ
an fhadhb sin a réiteach go dtí
pointe áirithe, agus cultúr na nGael
a chur i láthair ar dhóigh thar-
raingteach do dhaoine nach dtu-
igeann an saibhreas sin go hiom-
lán. 

Scéim Phobail na Gaeilge 
TÁ an liosta de na grúpaí atá chun
maoiniú a fháil ó Fhoras na Gaeilge
faoin Scéim Phobail Gaeilge thar
na chéad trí bliana eile anois foil-
sithe. 

Is scéim thábhachtach é seo agus
is maith an rud é go bhfuil airgead
ag dul do ghrúpaí atá ag obair ar an
talamh, ag tógáil Gaelphobal agus
ag díriú ar athbheochan na Gaeilge

mar theanga bheo. Seo an obair is
tábhachtaí dá bhfuil ar siúl taobh
amuigh de na Gaeltachtaí ó thaobh
na Gaeilge de. 

As an 19 eagraíocht a fuair deon-
tas, ba as Cúige Uladh, agus as na
Sé Chontae le bheith níos cruinne
arís faoi, deich gcinn acu. Níos mó
ná leath. 

Bhí ceithre cinn ann ó Chúige

Laighean, le trí cinn acu sin as
Baile Átha Cliath. Ní raibh ann ach
dhá ghrúpa i gCúige Chonnacht
agus dhá cheann i gCúige
Mumhan. 

Níl aon cheist ann faoi chothro-
maíocht na dtorthaí. 

Mar sin is léiriú é seo ar an bhor-
radh faoin Ghaeilge atá ar siúl in
Ultaibh agus an meon áitiúil atá ag

tiomáint na hathbheochana ann. 
Is ábhar buairimh an easpa airgid

atá ag dul go Cúige Mumhan agus
go Cúige Chonnacht. 

Táthar ag súil gur féidir leis na
heagraíochtaí Gaeilge agus eile
níos mó grúpaí áitiúla a bhunú sa
dá chúige seo agus go mbeidh
Foras na Gaeilge toilteanach tacú
leis an obair sin amach anseo. 



TUAIRIMÍ • 19GAELSCÉAL 
Dé hAoine, 5 Samhain, 2010

An Claidheamh Soluis – 22 Deireadh
Foghmhair 1910

Cumann
Na Fírinne
Caitice
BHÍ cruinniughadh mór ag
Cumann na Fírinne Caitlice i
mBaile Átha Cliath an
tseachtmhain seo caithte. Cain-
ntigheadh ar go leor rudaí a
bhaineas leis an gcreideamh agus
leis an eaglais ann. Bhí Seán
Leisle ag cur síos an

sgáthmhaireacht Chaitliceach i
measg Protustúntach agus ar an
gcaoi cheileann cuid aca a gcrei-
deamh agus a dtír i measg
seoiníní labhair Monsignoir Ó
hAilgheanáin ar na sgoltacha
tosaigh agus d’innir an tAthair
Mac Fhinn (an fear a bhaineas le
Cumann Iosa) sgéal  chuirfeadh
buaidhreadh ar aoinne i dtaobh
saoghail buachaillí agus caillíní na
sráide. 

Páistidhe iad seo nach raibh sé
d’ádh ortha aithreacha agus
máithreacha maithe do bheith
aca. Fágadh cuid aca gan athair
gan mathair de bhárr an óil agus
na drochshláinte. Cuid eile aca
cuirtear amach ag iarraidh déirse
iad ionnus go mbeadh luach an
leanna ag na pótairidhe

d’aithreachaibh. Tá droch-chaoi
ar na páistíbh bochta ar fad. Ní
bhíonn biadh maith ná cótaí agus
bróga teodha le fághailt aca, agus
ní léir dóibh comhluadar taith-
nea,hach thar droch comhluadar.
Ní fhágann siad acht
drochmhúineadh agus is iongan-
tach chomh deas cineálta. Is a
bhíodh cuid aca ina dhiadh sin.
Má labhartar go cineálta le
buachaillí sráide Bhaile Átha
Cliath is iondamhail go mbíd féin
deas múinte.

Is truagh liom nach raibh aon
Ghaedhlig le clos ag an gcomhd-
háil. Níl baill an Chumainn seo
gan suim aca san nGaedhilg ; níl
siad gan grádh aca dí, acht tá an
iomarca grádha do’n Bhéarla.

Dearmad mór iseadh é sin. Tá
daoine ann agus ceapann siad
nach féidir teagasc ar bith a
dhéanamh sa tír seo. Acht tríd an
mBéarla Is mór an díol truaighe
iad. Buaileadh buille feille ar an
teangain dúthchais nuair do
cuireadh an teagasc críostaighe
Gaedhilge i leathtaobh, agus cé
déarfadh nach ndearnadh mórán
dochair do’n chreideamh san am
céadna? Ag seo baramhail sha-
gairt ar an sgrios do rinneadh an t-
am sin :-

“Im’ óige ní raibh teach ar bith
nach ndeirfí an paidrín ann gach
oidhche feadh bliadhna. Nuair a
tháinig mé do’n pharáiste seo tá
ocht nó naoi mbliadhna ó shoin
bhí an gnás so tughtha suas ag

urmhór na ndaoine. D’fhi-
afruigheas go minic an fáth, agus
ní fuair mé acht freagra amháin ó
gach uile dhuine – “Ní thig linn-
ne é a rádh i mBéarla agus ní
habrócháidh an t-aos óg linn é i
nGaedlig.” Ní hé an paidirín
amháin do tugadh suas le teacht
isteach an Bhéarla. Tugadh suas
freisin na hurnuighthe agus na
dánta diadha do chum agus do
chleacht ar sinnsear naomhtha,
do tháinig ó chroidhe an té a
chum iad agus chuaidh díreach ó
chroidhe an té a dubhairt iad
isteach i gcluais Dé. 

Agus cad tá again ina n-áit ? –
Ráiméir nach dtuigeann a leath
dá mbíonn dá rádh agus nach
bhfuil toradh ná tairbhe aca dá
bhárr”. 

SÚIL SIAR na Seachtaine

“Tuigim an fhearg ... ach
bhuail trua mór mé”
Bernie Ní Fhlatharta 

Cé nach bhfuil aon tóir
agam ar an Aire Mary
Harney, bhí trua agam di
nuair a caitheadh péint
dearg léi an tseachtain

seo. Bhí saghas náire orm freisin
gur comhairleoir a rinne é mar gur
cheart go mbeadh níos mó tuis-
ceana aici ar an gcóras atá againne
anseo agus gurb iad státseirbhísí
atá ag rith na tire.

Is cinnte go bhfuil dualgas ar
Harney a chinntiú go bhfuil an
córas sláinte sláintiúil ach ní uirthi
amháin atá an locht. Tá freagracht
ar i bhfad níos mó daoine, an rial-
tas ar fad.

Bhíodh an-mheas agam uirthi
nuair a d’fhág sí Fianna Fáil le dhul
isteach sna PDs. Bhí mé an-tógtha
leis an mbean agus an chaoi a raibh
sí in ann óráid a thabhairt gan
script ar bith. 

Bhí mé éadmhar go raibh sí
chomh soiléir, chomh cliste agus
go raibh sí ar a bealach suas i saol
na bpolaiteoirí mar gur fir is mó a
bhí chun cinn sa tír seo sa Dáil.

Níl fhios agam cén uair go
díreach a thosaigh meon na
ndaoine ag athrú ach inniu tá an

ghráin ag tromlach an phobail
uirthi.

Ach is dóigh go bhfuil muid ag
cur an mhilleáin uirthi sin faoi na
ciorruithe atá déanta i gcúrsaí
leighis sa tír seo.

Caithfidh sé go bhfuil sí faoi an-
bhrú. 

Níor mhaith liomsa dá mbeadh
an oiread sin aighnis i mo shaol.

Ní amháin sin ach ansin thosaigh
an preas ag foilsiú pictiúr di agus ag
déanamh tagairt dá meáchan - an
raibh sé curtha suas aici nó ar chaill
sí é? 

Gach uile uair a rinne sí aon cheo
nua le stíl a cuid gruaige bhí tagairt
déanta dhó. 

Is mór an t-ionadh nach bhfuil an
cloigeann caillte aici ar fad!

Ach ar ais go dtí an tseachtain
seo agus an phéint dearg. Tar éis na
heachtra sin, choinnigh Harney
uirthi leis an rud a bhí le déanamh
aici agus an phéint fós ag sileadh
síos ar a muineál agus a cuid
lámha. 

Nuair a chonaic mise na pictiúir
sna páipéir nuachta bhuail trua
mór mé.

Tuigim an fhearg a bhí ar an
gcomhairleoir sin ach ní raibh aon
ghá leis an ghníomh.

Cheapfá má tá tú sásta páirt a
thógáil i ndaonlathas go mbeadh
bealaí eile le teachtaireacht a thab-
hairt don Aire ach ansin chuimh-
nigh mé nach n-éisteann sí agus
gurb shin é an fáth le frustrachas
chomhairleoir Bhaile Átha Cliath.

Buaiteoirí  Oireachtas  

Máire Ní Chéil-
leachair ó
Ascaill Thobar
an Chaipín i
gCorcaigh, a
tháinig sa dara
háit i gCorn Uí
Riada ag
Oireachtas na
Samhna i gCill
Airne. 

Nollaig Ní Laoire ó Bhaile Átha Troim i gCo na Mí, a bhuaigh Corn Uí
Riada ag Oireachtas na Samhna i gCill Airne. Grianghraf: Clive Wasson

mé féin fiú.  Nó
b’fhéidir gur
féidir linn
comhairle a chur
orthu gur féidir
leo a bh-
foghraíocht a fhe-
abhsú.”  Deir Nan
chomh maith,

“Ceann de na rudaí nach
dtuigeann daoine ná nach
bhfuil cead ag na moltóirí
labhairt lena chéile, is
moltóireacht iomlán neamh-
spleách ar a chéile a bhíonn
á dhéanamh. Bíonn muidne
chomh in the dark leis an
lucht féachana  faoi
bhuaiteoir Chorn Uí Riada go
dtí go ndéanann Máirtín
Tom Sheáinín é a fhógairt ón
stáitse.”

Pól Ó Gallchóir ó na Doirí
Beaga i Leitir Ceanainn le
Corn Cuimhneacháin Amhrá-
naithe Sean-Nóis Mhúscraí a
bhuaigh sé dá chuid amhrá-
naíochta ar an sean-nós ag
féile an Oireachtais.

Nan Tom Taimín,
Moltóir Chorn Uí
Riada: “Bhuaigh
mé Corn na mBan
in 1977, agus arís

in 1986 agus arís an oíche
sular bhuaigh mé Corn Uí
Riada in 1998. Caithfidh an t-
iomaitheoir ar Chorn Uí Riada
Corn na mBan a bhuachan ar
dtús agus ansin tá cúig bliana
agat chun Corn Uí Riada a
bhuachan nó bíonn ort cur is-
teach ar chomórtas Chorn na
mBan arís.”  Is í Nan Tom
Taimín duine de na moltóirí a
bhí ar Chorn Uí Riada na
bliana seo i dteannta Sheo-
saimhín Ní Bheaglaíoch agus
Tomás Ó Canainn. “Do na
héisteoirí, tá
comórtas Chorn
Uí Riada iomlán
difriúil ná mar
atá sé do
mholtóir. Mar
mholtóir caith-
fidh tú éisteacht
le ‘chuile fhocal,
cinntiú go bhfuil
an Ghaeilge cru-
inn agus blasta,
go bhfuil focail
na n-amhráin
ceart agus caith-
fear éisteacht go géar le gach
uile iomaitheoir,” a deir Nan.
Tar éis an chomórtais bíonn
deis ag iomaitheoir tuairisc i
scríbhinn a fháil ó choiste an
Oireachtais, scríofa ag na
moltóirí ar an chéad amhrán
dá gcuid. “Tá sé cabhrach don
dream óg go mór mór.  Más
féidir linn iad a threorú nó
comhairle a chur orthu,
b’fhéidir éisteacht le Joe Éin-
niú, nó Maití Joe Sheamúis nó

Jimmy Ó Ceannabháin ó
Ros Muc, a tháinig sa
tríú háit i gcomórtas
Chorn Uí Riada ag
Oireachtas na Samhna i
gCill Airne. 

Nell Ní Chroinín ó Bhéal Átha
an Ghaorthaidh a bhuaigh
Comórtas na mBan san
Amhránaíocht ar an Sean-Nós 

Páid Ó Cualáin agus
Dómhnall Ó Braonáin ó
Indreabhán, a bhuaigh
an comórtas Agallamh

Beirte F.12 don dara bli-
ain as a chéile 

Joseph, Hugh
Anthony agus Selina
Mhic Shuibhne ó
Anagaire i nDún na
nGall a bhuaigh 5
duais eatarthu ag na
comórtais
Scéalaíochta agus
Dreas Cainte. Suzanne Uí Ghallchóir ó

na Doirí Beaga i Leitir
Ceanainn le Corn Mháire
Nic Dhonnchadha a
bhuaigh dá hamhrá-
naíocht ar an sean-nós

IS san INEC i gCill Áirne a bhí Oireachtas na Samhna ar bun i mbliana. Bhí  na sluaite ann agus iad ag baint suilt as na                           
an Sean nós. Ní hamháin go raibh na sluaite i láthair ag na comórtais ach bhí  Clubanna na Féile lán go béal gach uile oíche 
dhaoine áirithe. Tá roinnt de na socruithe cinntithe ag an bpointe seo d’Oireachtas na Samhna 2011 agus is i gCill Áirne arí s             

Aingeal Uí Chathasaigh, Moltóir ‘Steip’ 2010

Is as Cathair Chorcaí dom agus táim ag rince ó bhíos i mo pháiste. Tá an-thaithí agam air. Comórtas iontach a bhí
ann inniu, bhí sé an-taitneamhach ar fad. Bhí rinceoirí an-dhifriúil ann agus nuair a bhí an comórtas ag dul ar
aghaidh bhíos ag rá, “Ó tá sé siúd go maith” nó “tá sí siúd go maith”, ach nuair a tháinig Gearóid amach ar an
stáitse, bhíomar go léir ar aon fhocal. Ach bhí triúr nó ceathrar ann a d’fhéadfadh teacht sa dara háit. Bhí
stíleanna difriúla ann agus rinne an ceol difríocht ollmhór. Tá sé tábhachtach don rinceoir go bhfuil an rithim i

gceart agus go bhfuil an ceol go maith ionas gur féidir leo taispeántas maith a thabhairt. Seo an séú nó seachtú bliain
dom a bheith ag moltóireacht ag an Oireachtas ach déanaim moltóireacht ar Scór agus ag Fleadh Cheoil na hÉireann
freisin. Is breá liom é, bainim an-taitneamh agus sásamh as. Ní aontaím le torthaí gach éinne eile i gcónaí agus ní
aontaíonn siadsan liomsa i gcónaí ach an oiread. Táim an-sásta leis na buaiteoirí inniu agus le buaiteoirí na gcomór-
tas eile freisin.”

Róisín Seoighe ó Bhaile na
hAbhann, Co. na Gaillimhe a
bhuaigh an comórtas ‘Steip’
faoi 12. 

Mícheál Seoighe, Leitir Móir, Co. na Gaillimhe, a
tháinig sa dara háit sa chomórtas ‘Steip’ 15-18 bliana.

Buaiteoirí an chomórtais damhsa ar an sean-nós 'Steip' ag Oireachtas na
Samhna i gCill Airne. Sa phictiúr ar deiseal:
Breandán Ó hIarnáin, buaiteoir sa chatagóir 15-18 
Ruadhán Ó Flatharta, buaiteoir sa chatagóir 12-15
Mícheál Seoighe, a fuair an dara háit sa chatagóir 15-18
Róisín Seoighe, buaiteoir sa chatagóir F.12 
Ríona Ní Flatharta, a fuair an dara háit sa chatagóir 12-15
Chloe Feeney, a fuair an dara háit sa chatagóir F.12 
Catherine Ní Shúilleabháin, a fuair an dara háit sa chatagóir sinsearach

Breandán Ó
hIarnáin ó Charna,
Co. na Gaillimhe.
Buaiteoir  ‘Steip’
15-18 bliana.
Grianghraf: Clive
Wasson 

Ruadhán Ó Flatharta,
Buaiteoir ‘Steip’ 12-15
“Is as an Trá Bháin mé,
bíonn mé féin is mo dheir-
fiúr ag damhsa agus fuair sí
féin an dara háit. An bheirt
againn amháin a bhíonn ag
damhsa sa chlann. Seo é an
chéad uair a bhuaigh mé
agus táim ag glacadh páirte
ar feadh 4 bliaina. Airím
‘Proud’ faoi.  Bhí iomaíocht
an-ghéar i  mbliana.”

Ríona Ní Fhlatharta, Dara háit Steip 12-15
“Tá mé an-sásta gur bhuaigh mé, tá iontas
orm! Bhí mé ag cleachtadh thart ar trí seach-
taine. Táim ag damhsa le thart ar seacht
mbliana anois, thosaigh mé i rang a haon agus
choinnigh mé orm ó shin. Beidh mé ag rince
arís ag an Oireachtas an bhliain seo chugainn.
An rud is fearr faoi na comórtais ná go mbíonn
píosa chraic agat agus bíonn tú in éineacht le
do chairde. Bhí mé cineál neirbhíseach ach ní
raibh mé ró-dhona i ndáiríre!”

Gearóid Ó Dubháin,
Buaiteoir ‘Steip’ 2010
“Táim ag aireachtáil thar cionn, bhí an caighdeán iomaíochta sách
géar, bhí caighdeán deas damhsóirí istigh air i mbliana. Is dóigh go
cheapaim go ndearnadar an cinneadh ceart i mbliana. Níl jab éasca ag
moltóirí, ach nuair atá an lucht féachana ag breathnú agus formhór
den lucht féachana ag insint duitse go raibh sé ag dul duit, agus an
triúir moltóir ag déanamh cinneadh difriúil, bhuel, cé atá mícheart?
An lucht féachana nó na moltóirí? Ach, bhí sé ag dul chugam le cúpla
bliain agus tá sé faighte agam i mbliana.  Táim ag glacadh páirte i
gcomórtais le 6 nó 7 mbliana.

          comórtais uile, idir na comórtais Luibí ní, Agallaimh Beirte, Scealaíochta, Damhhsa ar an Sean nós, agus amhránaíochta ar
le scoth an cheoil ag leanacht ar aghaidh ó dhul faoi na gréine go dtí  breacadh an lae agus in amanna ina dhiaidh sin do

         a bheidh sé lonnaithe. Mar sin, bígí ag smaoineamh ar bhur gcuid lóistín a chur san áireamh go luath!       Pictiúir uile le Clive Wasson

Ré nua i ndán do Microsoft
Is minic a deir daoine a leithead de rud, ach an uair seo, ag teacht ó Phríomh-ailtire
Bogearraí an chomhlachta, Ray Ozzie, seans go bhfuil beagán níos mó fírinne leis. 
Diarmuid Ó Muirgheasa 

Tháinig an ráiteas úd i
meamram a sheol an
tUasal Ozzie go luath i
ndiaidh dó fógairt go
bhfágfadh sé an comh-

lacht uair éigin ar an bhliain seo
chugainn. Istigh ann, dúirt sé go
raibh sé iontach bródúil as an méid a
bhí déanta sa chomhlacht le cúig
bhliain anuas, ó ghlac sé an post ó
Bill Gates. Dúirt sé gur bhlianta
dochreidte a bhí iontu don earnáil i
gcoitinne, rud atá deacair argóint a
dhéanamh leis, ach d’admhaigh sé
chomh maith go raibh iomaíocht
Microsoft i ndiaidh an-chuid a
dhéanamh níos fearr ná Microsoft.

Dar ndóigh, an dordfhocal mór atá
ann le cúpla bliain anuas ná
“inréimniú” (convergence), agus is
ann is mó ar theip ar Microsoft. Cé
go bhfuil ag éirí go geal le Windows
7, atá anois mar an córas oibriúcháin
is scioptha díol riamh, tá mórán de
na seirbhísí eile a bhfuil acu i ndi-
aidh titim go mór taobh thiar den
iomaíocht. 

Amharc ar Windows Mobile, mar
shampla. Cé go bhfuil dóchas éigin
ann do roinn so-ghluaiste Microsoft

anois, i bhfoirm an chóras-oib-
riúcháin nua-eisithe Windows
Mobile 7, tá céadtadán margaidh
Microsoft san earnáil ag titim mí ar
mhí ó gur eisíodh an iPhone agus
Google Android cúpla bliain ó shin.
Áit a raibh Microsoft agus RIM
(Blackberry) in iomaíocht díreach, tá
Microsoft anois i ndiaidh titim go
mór taobh thiar, ní hamháin taobh
thiar de RIM ach taobh thiar de na
hiomaitheoirí nua, Google agus
Apple, chomh maith. Níos measa ná
sin, is earnáil é atá ag fás iontach
tapa ar fad, agus ní hamháin go
bhfuil céadtadán margaidh á chail-
liúint ag Microsoft ach tá níos lú
aonad á dhíol acu chomh maith.

An fhadhb do Microsoft anois ná
conas an bád, atá imithe chomh fada
sin ar strae, a chasadh. Níl aon dabht
ach go bhfuil na hachmhainní acu é
a dhéanamh – beagnach $40 billiún
acu sa bhanc – ach tá teipthe orthu
go minic le cúpla bliain anuas. 

Labhair Ray Ozzie go fadálach faoi
thodhchaí na hearnála, agus ba
chosúil óna raibh le rá aige go
mbeadh i bhfad níos mó béime ar
néalríomhaireacht (cloud computing)
ó Microsoft as seo amach. 

Bhí sé sin suimiúil ach go háirithe i

ndiaidh do Steve Ballmer,
príomhoifigeach feidhmiúcháin an
chomhlachta, rá go mbeadh
Microsoft ag dul sa tseans go mór le
Windows 8, atá le teacht uair éigin in
2011 nó in 2012. 

Ba dheacair feiscint conas go
mbeadh aon bhaol ann do Microsoft

tógáil ar bhogearra ar nós Windows
7, ach más ag casadh i dtreo néal-
ríomhaireachta atá siad, seans gur
mhíniú é sin. 

Is eard atá i gceist le néal-
ríomhaireacht ná go rithfeadh cláir i
do bhrabhsálaí (Internet Explorer nó
Mozilla Firefox, b’fhéidir) níos mó ná
ar an ríomhaire féin (smaoinigh ar
Gmail nó Hotmail á úsáid in áit Out-
look, mar shampla). Tá an t-idird-
healú rud beag teicniúil, ach is é an
pointe atá tábhachtach ná go
mbeadh Microsoft ag bogadh isteach
i ndomhan ina bhfuil saineolas gan
chomhleacaí ag Google. Le córas
oibriúcháin Google, Chrome OS, ag
teacht go luath, is deacair samhlú cé
mhéid de thubaist a bheadh ann do
Microsoft dá mbuafadh Chrome OS
ar Windows 8. Go dtí seo bhí Win-
dows mar bhunchloch an chomh-
lachta, a bhí ann in ainneoin cad a
tharlódh do Windows Mobile, nó
Zune, nó pé rud eile. Gan é, bheadh
tús dheireadh feicthe againn.

Is deacair é a chreidiúint, b’fhéidir,
ach le cúpla seachtain anuas tá ísliú
20% tagtha ar an líon ríomhphoist
turscair (‘spam’) atá á sheoladh
mórthimpeall an domhain. Agus an
chúis leis an laghdú tobann seo? Más

féidir iontaoibh a bheith agat sna
tuairiscí atá ag síolrú ón Rúis, bunús
an laghdaithe ná go ndearna póilíní
na Rúise ruathar ar árasán Igor
Gusev.  Deirtear sna tuairiscí úd go
raibh an tUasal Gusev freagrach as
suas le 50 billiún ríomhphost
turscair a sheoladh gach uile lá, agus
iad ag déanamh fógraíochta dá
bhréag-chógaslann. Dar leis na
tuairiscí céanna, shaothraigh sé suas
le $2 milliún ón tionscnamh.

Más fíor an scéal, b’fhéidir gur léir-
iú é go bhfuil dóchas éigin ann sa
troid i gcoinne na dteachtaireachtaí
úd. D’fhéadfá samhlú, sa chás gur
fíor na figiúirí thuasluaite, nach
bhfuil ach dream fíorbheag, b’fhéidir
cúpla dosaen duine, freagrach as an
mór-chuid de theachtaireachtaí
turscair mórthimpeall na cruinne.
Muna bhfuil i gceist ach sin, ní dea-
cair samhlú go bhféadfar teacht ar
na daoine sin uile. Idir an dá linn, ó
go mbraitheann na daoine seo ar líon
mór ríomhairí gan chosaint ceart, is
féidir an saol a dhéanamh iontach
deacair ar fad dóibh trí chóras frith-
spiadóireachta ar nós Spybot Search
& Destroy (http://www.safer-net-
working.org) a úsáid ar do
ríomhaire.

Bhí sé sin suimiúil ach go
háirithe i ndiaidh do Steve
Ballmer, príomhoifigeach
feidhmiúcháin an chomh-
lachta, rá go mbeadh
Microsoft ag dul sa tseans
go mór le Windows 8, atá
le teacht uair éigin in 2011
nó in 2012. Ba dheacair
feiscint conas go mbeadh
aon bhaol ann do
Microsoft tógáil ar
bhogearra ar nós Win-
dows 7, ach más ag casadh
i dtreo néalríomhaireach-
ta atá siad, seans gur
mhíniú é sin. 

Blúirín Gnó
Oisín Mac Donncha

An Tuirc ar Youtube
I ndiaidh 2 bhliain tá an Tuirc tar éis
an toirmeasc ar an suíomh idirlín
Youtube a bhaint. 

Dhá bhliain ó shin cuireadh fís
suas ar an suíomh a mhaslaigh
Mustafa Kemal Ataturk, bunaitheoir
stát na Tuirce, agus chultúr na
Tuirce. 

Tugadh
dlíthe isteach
chun bac a
chur ar an
suíomh agus

faoi dheireadh, in 2008, cuireadh
toirmeasc ar an suíomh. 

Cháin cuid mhaith de mhuintir na
Tuirce, chomh maith le hUachtarán
na Tuirce, Abdullah Gul, é seo. Deir
Youtube nár bhain siad an fhís, ach
go ndeachaigh siad tríd córas
gearáin cóipchirt.   

Athrú ar bith ar
phraghas fuinnimh
De réir innéacs fuinnimh Bhord Gáis
níor tháinig aon athrú ar phraghas
mórdhíola fuinnimh i mí Dheireadh
Fómhair. 

Tháinig ardú de 12% i rith na
míosa  ar chostas gáis nádúrtha de
bharr gur thit an teocht faoi na
meáin a bhíonn ann de ghnáth i lár
na míosa, ach d’ísligh praghas ola i
rith na míosa. Tá an t-innéacs
bunaithe ar chostas leictreachais,
ola, gáis agus guail agus cuireann sé
athruithe san airgeadra  san áireamh
chomh maith.  

Ísliú ar líon na
ndaoine ag tarraingt
piontaí

De réir Ghrúpa Thionscal na
nDeochanna, Éire (DIGI), tháinig
ísliú de 25% ar líon na ndaoine atá
fostaithe san earnáil ó níos mó ná
100,000 go dtí 78,000 . 

Chomh maith leis sin thit líon
tomhaltas alcóil 16.7% in aghaidh an
duine faoi leibhéal 2007.

Tá DIGI ag iarraidh go n-ísleofaí
cáin ar alcól agus bac a chur ar alcól
faoi chostas. Tá siad ag lorg ísliú ar
an CBL go dtí 13% a thosú agus CBL
ar mhál a chealú.

Brabús Ryanair
D’fhógair Ryanair gur ardaigh a
nglanbhrabús leath-bhliantúil 17%
go dtí €453
milliún. 

Tháinig
ardú de 10%
ar an líon
paisinéirí go
dtí 40.1 milliún duine ón mbliain
seo caite. 

Tháinig ardú de 12% ar mheán-
chostas ticéid na haerlíne, go dtí
€44, thar an samhradh chun freast-
al a dhéanamh ar na haerbhealaí
agus bunáit nua in Faro, Malaga
agus i Málta agus ar an ardú a
tháinig ar chostas ola. 

Tháinig ardú de 44% ar chostas
breosla go dtí €660 milliún.

An Ríomhaire is
cumhachtaí ar
domhain
Tá an tSín tar éis an tsár-ríomhaire is

cumhachtaí a dhéanamh. An Tian-
he-1A is ainm do agus tá sé tar éis an
Cray XT5 nó an ‘Jaguar’ mar is fearr
aithne air a shárú chun tús áite a
fháil. 

Tá 262 teiribheart cuimhne ag an
ríomhaire seo. 

Dearadh an ríomhaire in Ollscoil
Náisiúnta na Teicneolaíochta
Cosanta sa tSín. Úsáideann an
ríomhaire 7,168 NVIDIA® Tesla™
M2050 GPU and 14,336 CPU.
Úsáideann sé 4.04 meigeavata
d'fhuinneamh. 

Gan na GPU bheadh orthu 12
meigeavata a úsáid, sin dóthain
fuinnimh chun 5,000 a rith ar feadh
bliana.  

Fáiltíonn Bord Stiúrtha COMHAR roimh iarratais
don chúram páirtaimseartha mar  Eagarthóir leis
an iris COMHAR ó 1 Eanáir 2011 go 31 Nollaig
2013, nó le hiarratais ar thrian nó dhá thrian den
chúram thuasluaite faoi na teidil thíos:

Cúram eagarthóireachta Faisnéise 
Cúram eagarthóireachta Liteartha 
Cúram Cóipeagarthóireachta

Tá COMHAR ar cheann de na teidil is so-aitheanta
agus is mó cáil i saol na Gaeilge ó 1942 i leith. Duine
(nó daoine) freagrach, fuinniúil, beoga, seifteach
atáthar a iarraidh. 

Tá pacáiste eolais ar fáil ó: 
www.iriscomhar.com nó comhar.iris@gmail.com 

Cuirtear litir iarratais, mar aon le CV, sampla d’obair
eagarthóireachta an iarrthóra (más ann dá leithéid),
agus ráiteas físe an iarrthóra don iris, chuig an 
seoladh ríomhphoist thuas roimh Luan 15 Samhain
2010. Beidh agallaimh ar bun Dé Céadaoin 24
Samhain

EAGARTHÓIR(Í) AR COMHAR
faoi réir ag maoiniú ó Fhoras na Gaeilge

www.nuigalway.ie

Léachtóir (Téarma Seasta) le hEolaíocht Cluas-Srón-Laraing
/ Cláraitheoir le hEolaíocht Cluas-Srón-Laraing

Tuarastal: €62,059 - €81,431 sa bhliain 
An spriocdháta le haghaidh iarratas ná Déardaoin an 11
Samhain, 2010.

Sonraí / nós imeachta le haghaidh iarratas:

Is féidir tuilleadh eolais a fháil agus iarratas a dhéanamh ach cuairt
a thabhairt ar www.publicjobs.ie

Is fostóir comhionannas deiseanna í Ollscoil na hÉireann, Gaillimh.

Comharchumann Mhic Dara Teo., 
An Cheathrú Rua

Oifigeach Forbartha
Is eagraíocht phobail nuabhunaithe é Comharchumann Mhic Dara Teo ag a bhfuil sé mar
aidhm aige forbairt pobail agus acmhainní áitiúla a chur chun cinn i gceantar feidhme na
Ceathrún Rua.

Is post bliana ar conradh atá i gceist ach d’fhéadfaí síneadh a chur leis seo i gcúinsí áirithe
agus maoiniú a bheith ar fáil.  Bheadh sé ina bhuntáiste go mbeadh na
scileanna/cáilíochtaí seo a leanas ag iarratasóirí:
• a bheith ábalta oibriú as a stuaim féin
• taithí ar fhorbairt pobail tuaithe
• taithí ar fhorbairt tograí pobail
• sárscileanna idirphearsanta, cumarsáide agus scileanna bainistíochta ar 

thograí 
• scileanna ríomhaireachta agus cruinneas i scríobh agus i labhairt na Gaeilge
• ceadúnas iomlán glan tiomána

Cuirtear iarratais, mar aon le CV roimh 12 Samhain 2010 chuig:

An Rúnaí
Comharchumann Mhic Dara Teo

An Oifig Forbartha
An Cheathrú Rua
Co. na Gaillimhe

Is féidir breis eolais a fháil faoin bpost trí theagmháil a dhéanamh leis an rúnaí 
ag an seoladh thuas nó trí ríomhphost a sheoladh chuig:

comharchumannmhicdara@gmail.com

Bhfuil
folúntais

agat?
Tóg fógra le
Gaelscéal, 

lascaine le fáil
ar leathanach

folúntais.

Déan teagmháil le
Patricia ag 

086–0234251 nó 
fograi@gaelsceal.ie

Rúnaí na Scoile
Is Scoil lán-Ghaeilge é FIONTAR i nDámh na nDaonnachtaí in Ollscoil 
Chathair Bhaile Átha Cliath (DCU) a chuireann céim BA Gnó agus 
Gaeilge; BA Gaeilge agus Iriseoireacht agus MSc/ Dioplóma i nGnó agus 
i dTeicneolaíocht an Eolais agus MA Gaeilge (Teanga agus Sochaí) ar fáil 
chomh maith le tionscadail taighde: focal.ie, logainm.ie, ainm.ie agus 
an tionscadal Lex.

Tá obair cheannródaíoch déanta ag FIONTAR le cúig bhliana déag 
anuas in oideachas 3ú leibhéal na hÉireann. Déantar obair na Scoile go 
hiomlán trí Ghaeilge.

Tá folúntas lánaimseartha i FIONTAR do dhuine ardcháilithe a bhfuil 
taithí aige / aici i réimse an riaracháin.  Déanfar an ceapúchán ar 
bhonn chonradh seacht/ocht mí ag tosnú i lár mhí na Samhna. 

Ba cheart go mbeadh an t-iarrthóir ábalta oibriú mar dhuine 
d’fhoireann, agus go maith ag déileáil leis an bhfoireann acadúil agus 
riaracháin. Teastóidh ardchaighdeán eagrúcháin agus riaracháin, 
mar aon le cumas maith sa chumarsáid i scríobh agus i labhairt. Ba 
bhuntáiste é taithí ríomhaireachta/cuntasaíochta.

Tá sé inmholta go mbeadh bunchéim ag an iarrthóir agus taithí 
ábhartha trí bliana.

Ní mór d’iarrthóirí Gaeilge mhaith a bheith acu agus fonn orthu í a úsáid.

Eolas ar fáil: 
An Dr. Peadar Ó Flatharta Fiontar, Ollscoil Chathair Bhaile Átha 
Cliath, Glas Naíon, Baile Átha Cliath 9.

Teil (01) 700 7590 r-phost: peadar.oflatharta@dcu.ie

Scála Tuarastail: 31,704 - 40,718.

Foirmeacha iarratais ar fáil ó: 
Human Resources Office Ollscoil Chathair Bhaile Átha Cliath, 
Glas Naíon, Baile Átha Cliath 9. R-phost: hr.applications@dcu.ie 
Spriocdháta: 12 Samhain 2010.

Fostóir comhionannais deiseanna is ea DCU.

Fia nua in Éirinn – an muinseac
Tá trí speiceas fia againn in Éirinn: an fia rua, an fia buí agus an fia Seapánach.  Ach gach
seans go mbeidh orainn ‘boc’ eile a chur san áireamh leo siúd anois: an ‘muinseac’.  
Pól Mac Cana

Is fia beag é an muinseac (ainm
eolaíochta:  Muntiacus reevesi)
atá ar mhéad mhadra labradór,
agus is as an tSín ó dhúchas é.
Ní bhíonn beanna craobhacha

aige, ach beanna beaga bioracha.
Bíonn starrfhiacla ag an phoc
chomh maith a úsáideann sé le
troid.  Síltear gur féidir leis a líon a
iolrú faoi dhó gach ocht mbliana;
agus nuair atá an ghnáthóg oiriú-
nach dó, is féidir le 50 ceann acu cur
fúthu in aon chiliméadar cearnó-
gach amháin.  Staitisticí iontacha
faoi fhia beag nach gcruinníonn i
dtréada amhail fianna eile, ach is
fearr leis a chuideachta féin.  

Ach an féidir le créatúr dá mha-
casamhail bheith i gcoillte na hÉire-
ann?

Le deich mbliana anuas, tá ráflaí
ann go bhfuil an fia beag seo ag
imeacht scaoilte saor amuigh faoin
tuath in Éirinn, ach gan fianaise
chrua leis na ráflaí sin a fhíorú.  Is
cuimhin liom féin bheith ag éis-
teacht le sealgaire leis an British
Deer Society, in 2004, ag insint
dúinn faoi chogar ina chumann féin
faoin mhuinseac bheith i gContae
Aontroma.  Dá mbíodh eolas ag aon
dream fúthu, bhí sé ag na sealgairí,
shílfeá.  

Ansin, sa bhliain 2007, tharla sé
gur scaoileadh marbh fia in Abhóca,
Contae Chill Mhantáin – áit a raibh
na ráflaí beo.  

Dhearbhaigh saineolaithe gur
phoc munseaic a bhí ann.  Lena
chois sin, sa bhliain 2009, bhuail
gluaisteán fia beag ar an bhóthar ar
an Aird, Contae an Dúin – áit eile lán
ráflaí.  Arís, dhearbhaigh saineo-
laithe gur mhuinseaic a bhí ann.  

Mar sin, bhí feoil ar chnámha na
ráflaí.  Tá an muinseac linn gan aon
amhras.  

Ach, cá mhéad acu atá ann?  Agus
an leor an líon atá acu faoi láthair go
mairfidh siad beo chun pobal buan a
bhunú in Éirinn?  Ní ghlacann sé
mórán acu ar dtús faoina choinne
sin.  I Sasain,  in 1901, scaoil an Diúc
Bedford 11 ceann acu saor ar a chuid
tailte.  Céad bliain agus giota ina
dhiaidh sin, in 2008, creidtear go
raibh 52,000 acu i Sasain, 250 sa
Bhreatain Bheag, agus pobail bhea-
ga éagsúla acu in Albain chomh
maith.  

Ach anois go gcluintear, lá i ndi-
aidh lae, na gearáin faoi chailliúint
bithéagsúlachta, nár chóir bheith

sásta le fia sa bhreis i
mbithéagsúlacht na hÉireann?

Ní hé sin mar a amharcann an
Northern Ireland Environment
Agency (NIEA) nó an tSeirbhís
Páirceanna Náisiúnta agus Fiadhúl-
ra (SPNF) ar an scéal.  Bhunaigh an
dá dhream seo gníomhaireacht in
2006 darb ainm Invasive Species Ire-
land agus é mar chuspóir acu dul i
ngleic leis na saincheisteanna a
bhaineann le speicis eachtrannacha
in Éirinn.  De réir na gníomhaireach-
ta seo, tá an muinseac ar an liosta
‘Most Unwanted’.

Tá eolaithe ann – mé féin ina
measc – a bhfuil imní orthu faoin
loighic eolaíochta taobh thiar de
roinnt cinntí atá glactha ag Invasive
Species Ireland go dtí seo, agus imní
orainn faoi neamhréireachaí ina
cuid tátal nach réitíonn leis an fhi-
anaise i gcónaí.  Ach seans go bhfuil

údar imní mar is ceart acu an tráth
seo.

Is í an imní atá ar Invasive Species

Ireland go ndéanfaidh an muinseac
ró-iníor i gcoillte sa dóigh is go n-
athróidh sé flóra na gcoillte
dúchasacha agus go n-ísleoidh sé
bithéagsúlacht na gcoillte céanna.
Agus de réir an taithí atá acu sa
Bhreatain, is féidir sin tarlú má
bhíonn a líon tiubh sa choill.
Amhail fia ar bith!

Tá dualgas ar na stáit in Éirinn iar-
racht a dhéanamh an fia seo a
ruaigeadh amach as an tír.  Is mithid
dóibh dul i mbun oibre más amh-
laidh atá, mar níl sé furasta a lei-
théid a dhéanamh gan mórán airgid
má tá cúpla bliain abhus ag an
mhuinseac cheana féin.

Beidh tionchar ag an mhuinseac
seo ar chomhshaol na hÉireann.
Ach ní de dheasca an fhia bheag féin
amháin a dhéanfaidh sé sin; ach de
dheasca riocht ár dtimpeallachta –
comhshaol atá as riocht le heaspa

creachadóirí nádúrtha ar fhianna. 
Tá bealach eile le hamharc ar an

scéal in Éirinn, chomh maith.  Is é
sin i dtéarmaí ghnáthéiceachóras na
hEorpa.  Tá bearna in éiceachóras na
hÉireann i gcomparáid leis an chuid
eile den Eoraip.  

Tá fia eile atá ar fud fad na hEor-
pa, nach bhfuil againn in Éirinn.  Is é
sin ‘an earb’ mar a chuireann Gaeil
na hAlban air – nó i nGaeilge na
hÉireann: an fia odhar. 

Is féidir a rá go bhfuil forluí i
gceist idir an earb agus an muinseac
sa Bhreatain go pointe.  Ach níl an
earb abhus agus a nideog éiceo-
laíochta folamh in Éirinn.    

An é gur líonadh nideoige folmha
atá i gceist agus gurb iad riocht ár
ngnáthóga agus ár gcomhshaoil na
mórcheisteanna a chaithfear a
réiteach?  Ní bhíonn na cúrsaí seo
dubh is bán choíche.  

An é an aimsir is cúis leis an fhliú?
Míníonn Conn Ó Muineacháin cén dóigh a thagann an fliú agus an slaghdán orainn

Anois tá drochaimsir an
gheimhridh tagtha, agus
cuimhnímid ar dhea-
chomhairle na
máithreacha: “Seachain

an droch aimsir agus gléas tú féin go
maith nó gheobhaidh tú slaghdán”.

Ach, rith sé liom agus mé ag cean-
nach feisteas an gheimhridh don
gclann: cén chosaint iad péire
buataisí ar fhrídíní? An gcoinníonn
veist víris amach?

Is é is cúis le slaghdán nó fliú ná
víreas. Tá na céadta cineál éagsúil
víreas slaghdán ann, ach tá iarmhairt
chosúil acu go léir.

An smuga agus an sraothartach,
sin iad na comharthaí go bhfuil do
chorp ag troid in aghaidh an víris.
Agus éiríonn leat, ag deireadh an lae.
Tar éis roinnt laethanta, braitheann
tú níos fearr. Tá an cath buaite ag do
chóras imdhíonachta.

Tá an cath buaite, ach leanann an
cogadh síoraí. Is cogadh faisnéise é,
thar aon rud eile. Aithníonn an córas
imdhíonachta a naimhde: frídíní atá
coitianta i measc an phobail. Tá na
frídíní seo againn, ach formhór an
ama ní thagann tinneas orainn mar
go gcoinníonn an córas imdhíonach-
ta faoi smacht iad.

Maireann an víreas slaghdáin nó
fliú i gcomhshaol atá naimhdeach
dó. Sa cholainn, bíonn antashub-
staintí an duine nó an ainmhí ag iar-
raidh é a mharú. Uaireanta caitear
amach as an gcolainn é, san aer le
sraoth, nó i mbraon smuga ar lámh.

Sa chás seo, caithfidh sé
maireachtáill go dtógfar isteach in
ainmhí arís é, áit a mbeidh sé in ann
atáirgeadh arís.

Níl víris in ann atáirgeadh las-
muigh den gcorp, murab ionann
agus baictéir, nach bhfuil de dhíth
orthusan ach foinse bia ar nós braon
bainne dortaithe ar chúntar salach.
An tslí a dhéanann víreas atáirgeadh
ná go nglacann sé seilbh ar chill
duine nó ainmhí agus athraíonn sé
an chill in a monarcha víreas, ag
úsáid acmhainní na cille chun cói-
peanna nua den víreas a dhéanamh.

Le víreas atá coitianta sa phobal,
aithníonn an córas imdhíonachta é.
Bíonn soláthar antasubstaintí ag an
gcorp atá in ann an víreas a chloí
agus coinnítear an galar faoi smacht.

Ach tá na víris ag síor-athrú. Ar
nós orgánaigh bhitheolaíochta d’aon
tsaghas, uaireanta deintear botúin
san atáirgeadh sa mhéid is go
mbíonn difríochtaí beaga idir an
bun-víreas agus an chóip nua. Go
minic, ní haon bhuntáiste é an
sóchán seo don víreas, nó is míb-
huntáiste é. Ach uaireanta, tugann
an sóchán buntáiste don víreas nua
agus bíonn rath ar a shliocht sa
mhéid is go scaipeann athraitheach
nua den víreas.

Is minic gurb é an buntáiste a
bhíonn ag athraitheach nua ná go
bhfuil sé nua. Is é sin le rá: ní aith-
níonn an córas imdhíonachta é ar
nós na víris a bhfuil sean-taithí orthu
cheana. Ní bhíonn antasubstaintí ag
an duine don víreas nua, agus
faigheann an víreas an lámh in
uachtar, ar feadh tamaill ar aon nós.

Tarlaíonn sé uaireanta go bhfuil
víreas áirithe in ann aistriú ó spe-
iceas amháin go dtí speiceas eile,
mar shampla ó mhuca go daoine.

Uaireanta éiríonn níos fearr leis an
víreas sa chomhshaol nua.

Ach cén bhaint atá aige seo go léir
leis an bhfuacht? Agus cén fáth go
mbíonn ‘séasúr fliú’ againn gach
geimhreadh? Sin iad na ceisteanna a
chuireas ar an Ollamh Joe Barry,
ceannasaí Roinn Sláinte Phoiblí
Choláiste na Trionóide, atá lon-
naithe in Ospidéal Thamhlachta i
mBaile Átha Cliath.

Mhínigh an tOllamh Barry go
bhfuil go leor fachtóirí i gceist maidir
le galar a thógáil. Cinnte, tá víris
freagrach as slaghdáin agus fliú, ach
níl iontu ach fachtóir amháin. Go
deimhin, bíonn na frídíní linn an t-
am ar fad, ag síorchogaíocht lenár
gcórais imdhíonachta, ach coin-
nítear faoi smacht iad don gcuid is
mó.

Ach an féidir leat an fliú a fháil mar
thoradh ar a fháil fuar nó fliuch? Ní
féidir, mura bhfuil an víreas agat
cheana. Ach fiú má fhaigheann tú an
fliú, tá sé deacair a rá arbh é an
fuacht, nó fachtóir éigin eile a lagh-
daigh do chóras imdhíonachta agus
a thug deis don víreas.

Le bheith fírinneach, níl mórán
fianaise ann faoin bhfuacht agus
tógáil ghalar, bealach amháin nó an
bealach eile. Ach ní hionann sin agus
a rá nach dtuigeann eolaithe cad is
cúis le nádúr séasúrach an fhliú.

Tá sé an-shimplí, deir an tOllamh
Barry. Sa gheimhreadh caitheann
daoine i bhfad níos mó ama i gcón-
gar a chéile, i seomraí iata seachas
amuigh faoin aeir. Roinntear an spás
céanna, agus an t-aer céanna, le níos
mó daoine ná mar a dheintear sa
tsamhradh.

Nuair a thagann feabhas ar an
aimsir, osclaítear na fuinneoga agus
laghdaítear go mór an seans go
scaipfear an galar. Ní mhaireann na
víris i bhfad lasmuigh de cholainn
daonna, agus tagann deireadh arís le
séasúr an fhliú.

Ach ní bhíonn ann ach sos
cogaidh. Nuair a bhíonn sé ina
shamhradh anseo, bíonn sé ina
gheimhreadh i ndeisceart an
domhain, áit a mbíonn víris an fhliú
fós ag fás agus ag forbairt, ag ullmhú
cleasanna nua do bhliain úr.

“Ar Strae sa tSaotharlann”, clár na
heolaíochta agus na timpeallachta ar
RTÉ Raidió na

Gaeltachta, Dé Sathairn, 10:30rn.

Gluais:
smuga - snot
sraothartach - sneezing
córas imdhíonachta - immune
system
cogadh faisnéise - intelligence
war
antasubstaint - antibody
atáirgeadh - reproduction
athraitheach - variant
sóchán - mutation
speiceas - species

Diarmuid Johnson

Idtreo na hIar-Iúgslaive a chuaigh
mé ar fhágáil na Rómáine dom.
Tá críocha na Seirbe teorannach
leis an Rómáin, agus tá
príomhchathair na Seirbe, Béal-

grád – An Lios Geal – ar mhachaire
mór réidh a shíneann ó thuaidh go dtí
an Ungáir. Ar bhruach na Danóibe atá
Béalgrád, ach oiread le Buchairist soir,
agus le Búdaipeist agus Vín ó thuaidh.
Ach is beag moill a rinne mé i measc
na Seirbeach. Sarajevo an sprioc a bhí
agam, príomhchathair na Boisnia.

Is réigiún carrach, sléibhtiúil atá i
gcuid mhór de thír na hIar-Iúgslaive.
Is amhlaidh freisin an Bhoisnia. Tim-
peall ar na harda ó Bhéalgrád a
chasann an bóthar, agus ó dheas arís i
dtreo Sarajevo ina dhaidh sin. Ba léir
an t-athrú cultúir tar éis dúinn dul
thar theorainn na Boisina isteach. Idir
dhá néal a bhí mé féin, nuair a thug
mé faoi deara gur ceol Turcach a bhí á
sheinm ar an raidió ag an tiománaí
bus. Bhí comharthaí sóirt an athrú
cultúir le feiceáil inár dtimpeall sna
bailte beaga a bhí ar feadh an
bhealaigh chomh maith. Reilgí Mosla-
macha go leor, dhá leacht ar gach
uaigh, ceann in uachtar agus ceann in
íochtar os cionn na gcos.

Chuir mé mo lámh síos i mo phóca
lena dheimhniú go raibh mo phas
slán. Bhí uimhir fóin agam chomh
maith: an uimhir atá  ag misean
Caitliceach na Cróite in Sarajevo. Is é
an file Cróiteach Mile Pešorda a thug
dom í i gCill Dara ar fhéile. Arsa sé,
“Mura mbeidh duine romhat sa
stáisiún, glaoigh ar an uimhir seo.”

Is beag solas a bhíonn i gcuid de
chathracha oirthear na hEorpa tar éis
titim na hoíche. Amach liom as an
mbus. Bhí fear romham  i
meathsholas an stáisiúin agus fios an
scéil aige. Ar aghaidh linn go ceann
scríbe, áit a raibh seachtar sagart
romham ag súil le proinn na hoíche.
Shuigh mé ina measc agus bean-
naíodh an t-arán. Is i nGearmáinis a
bhí an comhrá an oíche sin, nó is in
München na Gearmáine a cuireadh
léann ar chuid mhaith den chomhlu-
adar. 

Ar mo dhúiseacht dom ar maidin,
bhí an ceo ag éirí de bharr na sléibhte
móra máguaird. “Déanfaidh Mikael
turas na cathrach leat,” arsa fear an tí.
Ceithre chineál teampaill a taispeá-
nadh dom in Sarajevo an lá sin: ard-
eaglais na Rúiseach, an tsionagóg, an
dá ardeaglais Chaitliceacha idir shean
agus nua, agus thar aon chineál eile,
an mosc. 

Le linn an chogaidh sna naochaidí,
bhailigh Moslamaigh na tíre le chéile
in Sarajevo agus faoin am seo is
Moslamaigh atá i mbunáite na
ndaoine sa gcathair. Bíonn folach cinn
nó folach éadain ar na mná, feictear
cuid de na fir ag ól tobac úll ón nargi-
lah – hookah an t-ainm eile ar an
bpíobán fada sin – agus tá an bazaar
ina mhargadh chomh gléigeal, ilgh-
néitheach le rud a d’fheicfeá sna
tíortha Arabacha. Thuig mé gurb iad
seo Sean-Mhoslamaigh na hEorpa.
Cúig huaire sa ló in Sarajevo, ó cheann
ceann na cathrach, cloistear glór
creathánach, cráifeach an muezzin ag
gairm na bhfíréan chun urnaí.  

Tá lorg na cogaíochta ar Sarajevo.
Lorg na n-urchar go follasach ar chuid
de na foirgintí. Lorg na hatógála ar lár
an bhaile. I mo sheasamh ar choirnéal
na sráide a bhí mé nuair a bhreath-
naigh mé i leataobh. Bhí scríbhinn ar

leacht ar an mballa, í scríofa as Slavais
agus as Béarla: Is ar an láthair seo ar 28
Meitheamh 1914 a rinne Gavrilo Prin-
cip lámhach ar oidhre choróin na
hOstaire agus na hUngáire Franz Fer-
dinand agus a bhean Sofia. Is ar an leic
faoi mo chois a caitheadh na chéad
urchair sa gCéad Chogadh Domhanda. 

D’fhág mé Sarajevo lá arna
mháireach. Lean mé an gleann siar ó
dheas go Mostar – Baile an Droichid. Is
cúng, casta an bóthar é, ach tamall
roimh an gcósta tá machaire breá
torthúil ann agus é faoi oráistí agus
faoi thorthaí. Forlámhas ar Sarajevo, is
ionann é  agus forlámhas ar an
ngleann sin agus a bhfuil ann, ceann
de na gleannta is torthúla dá bhfaca
mé san Eoraip. Ag bun an ghleanna tá
Muir Aidriad ina seoid aoibhinn. Is leis
an mBoisnia 8 gciliméadar den chósta
sin. Ding i ndoras na Cróite. Sin é an
fáth a raibh oiread díograise ar na Seir-

bigh le linn chogadh na naochaidí.
Santú farraige. Mar is tír gan chósta
gan chalafort atá sa tSeirb. Ach sheas
na Cróitigh an fód in Dubrovnik. Agus
choinnigh an Bhoisnia ceannas ar
ghleann Mostar.

Tá trí phríomhchreideamh san Iar-
Iúgslaiv, agus tá trí dhúiche ar leith
ann dá réir. Is faoi na hOrtadocsaigh
Sheirbeacha atá an machaire. Is faoi
na Moslamaigh Bhoisniacha an gleann
faoi scáth na sléibhte. Agus – seachas
an 8 gciliméadar – is faoi Chaitlicigh
na Cróite an stríoca tanaí cósta ó Split
anuas go Dubrovnik. Is ansiúd ar
chósta na Boisnia a sheas an bus le
dhul trí na custaim. Bhí mé féin idir
dhá néal ag dul ó thuaidh trasna na
teorann dúinn. Nuair a dhúisigh mé,
bhí ceol na Tuirce múchta ag an
tiománaí, agus cóistí móra lán le
turasóirí gréine ón Ostair agus ón
nGearmáin ag dul an bealach gan stad. 

Sarajevo –
Cathair
Mhoslamach
na hEorpa

Seó álainn don teaghlach ar fad!

Ar chamchuairt i mí na Samhna:
Dé hAoine, 12ú Samhain @ 7.30pm – Halla Chomhar Chuigéil, Leitir Mealláin
Dé Domhnaigh, 14ú Samhain @ 3.00pm – Áras Shorcha Ní Ghuairim, Carna

Dé hAoine, 26ú Samhain, @ 7.30pm - Seanscoil Sailearna, Indreabhán
Dé Domhnaigh, 28ú Samhain @ 3.00pm – Áras Pobail, Ráth Chairn

Cead isteach: Gasúir €5, daoine fásta €10, ticéad teaghlaigh 
(beirt duine fásta agus beirt ghasúr) €25

Áirithint: Roimhré ó oifig Futa Fata – 091 504612 nó ag an doras

Le tacaíocht ó: Futa Fata – dúchas as an nua

www.futafata.com

Litríocht na Gaeilge ag an Oireachtas
Meadhbh Ní Eadhra

AG Oireachtas na Samhna thíos i gCill
Airne i gContae Chiarraí an tseachtain
seo caite, bhí litríocht na Gaeilge le
feiceáil thart fán áit agus bhí seoltaí
leabhair agus mar sin de ann chun aird
a tharraingt ar leabhair nua i saol na
Gaeilge. Trasna ó chlub na Féile, áit a
raibh craic agus spraoi i rith na hoíche,
bhí seastán ag An Siopa Leabhar agus
bhí Daragh Ó Tuama, bainisteoir nua
an tsiopa, ag déanamh gach iarrachta
na leabhair a dhíol agus litríocht na
Gaeilge a chur chun cinn i measc cain-
teoirí Gaeilge ó gach áit in Éirinn agus
thar lear freisin. Ba é Oireachtas 2010
an t-ochtú Oireachtas ar fhreastail an
tUasal Ó Tuama air. “Caithfidh go
bhfuil mé ag éirí sean!” ar sé, ag gáire. 

“Is breá liom an tOireachtas. Tá
rudaí ag dul ar aghaidh go breá, táimid
gnóthach go maith agus tá daoine ag
teacht ag an siopa. Agus ansin nuair a
dhúnann muid na doirse is féidir linn
dul amach agus ár scíth a ligean agus
sult a bhaint as an ócáid.”

“Ceapaim go bhfuil suim ag daoine

ag an Oireachtas sa litríocht. Bhí dhá
sheoladh leabhair againne ag an
Oireachtas cheana féin agus bhí neart
seoltaí leabhair eile ann. Chomh
maith leis sin, bhí daoine sa siopa don
deireadh seachtaine ar fad, cé go

bhfuil mé ag iarraidh an áit a dhúnadh
faoin am seo!!”

“Is maith an rud é sin. Tá suim ag
Gaeilgeoirí agus daoine le Gaeilge i
leabhair Gaeilge. Táim ag baint sult as
a bheith mar bhainisteoir ar an siopa.

Táim thar a bheith gnóthach an t-am
ar fad, agus tá neart le déanamh.
Táimid fós ag plé le scoileanna i láthair
na huaire, ag líonadh orduithe agus
mar sin de. Tá siad fós ag cur orduithe
isteach agus dar ndóigh tá na
hollscoileanna ar fad ar ais anois
freisin. Nílim mar bhainisteoir ach le
b’fhéidir trí nó ceithre mhí anuas, mar
sin cuir an ceist chéanna orm i gceann
bliana agus beidh mé in ann tuilleadh
eolais a thabhairt duit air.”

“Faigheann muid an-chuid airgid ó
na scoileanna agus seo an t-am is
gnóthaí den bhliain dúinn ón taobh
sin de. Is é sraith Séideán Sí an tsraith
is mó díol atá againn. Ó thaobh na
Gaeilge de, sin an curaclam beag ná
mór atá ag Gaelscoileanna na tíre seo
agus úsáideann neart scoileanna Béar-
la iad fosta mar go bhfuil siad chomh
maith sin. Is é an cúrsa is mó atá ann
faoi láthair, agus tá sé ag nach mór
gach Gaelscoil ó na naíonáin bheaga
suas go rang a sé. De ghnáth má
chuireann comhlacht foilsitheoireach-
ta neart ama agus suime sa leabhar,
bíonn cuma dheas air agus ciallaíonn

sé sin de ghnáth gur leabhar maith é.
Bíonn a fhios agat go bhfuil rud éigin
maith ann.” Tá plean trí bliana ag
Daragh don Siopa Leabhar.

“Tá ár suíomh idirlín beagnach
réidh. An spriocdháta ná an 18
Samhain agus le cúnamh Dé beidh sé
réidh don dáta sin, ach táimid faoi
bhrú. Chomh maith leis sin, tá sprio-
canna eile ann. Táimid ag déanamh
athchatagóiriú ar an siopa agus ag iar-
raidh córas ISBN a thabhairt isteach
ionas go mbeidh top tens cearta ar fáil
amach anseo de na leabhair is mó díol.
Freisin táimid ag iarraidh cur leis an
méid stoc atá sa siopa agus an siopa
féin a athrú thart agus cuma níos fearr
a chur ar an siopa,” a mhíníonn sé.

Seoladh cnuasach gearrscéalta nua
Mhichíl Uí Ruairc, Daoine ag Ithe
Daoine, ag an Oireachtas Dé hAoine,
agus bhí neart seoltaí eile ann thar an
deireadh seachtaine freisin. Is cinnte
gur deis mhaith é an tOireachtas le
litríocht na Gaeilge a chur chun cinn
agus gach seans go mbeidh tuilleadh
litríochta le feiceáil agus le léamh ag
Oireachtas na bliana seo chugainn. 

Gugalaí Gug! – Beo

Meadhbh Ní Eadhra

NUAIR a d’fhoilsigh comhlacht an
Spidéil an dlúthdhiosca agus leab-
har Gugalaí Gug! i bhfómhar na
bliana 2006, cuireadh dhá mhíle
cóip i gcló. Sé seachtainí ina dhi-
aidh sin, ní raibh cóip ar bith
fágtha. Ó shin i leith, tá tóir leanú-
nach ar Gugalaí Gug! agus bea-
gnach 8,000 cóip díolta go dáta.

Anois, tá deis ag glúin nua
gasúr an draíocht a bhaineann leis
an gcnuasach rannta seo ó thrai-
disiún Chonamara a bhlaiseadh ar

bhealach nua nuair a bheidh an
seó mór stáitse, Gugalaí Gug! –
Beo ag tabhairt cuairte ar cheithre
ionad an mhí seo – trí cinn i
gConamara chomh maith le hÁras
Pobail Ráth Chairn, i nGaeltacht
na Mí.

Deichniúr atá páirteach sa lea-
gan stáitse seo, ceathrar duine
fásta agus seisear gasúr. Tá an
ceathrar duine fásta ar fad le clois-
teáil ar thaifeadadh 2006 – sin iad
Tadhg Mac Dhonnagáin (glór agus
giotár), Caitlín Ní Chualáin (glór),
John Ryan, léiritheoir an dlúthd-
hiosca (méarchlár) agus Paul Kelly
(maindilín, bainseó, basúcaí agus
fidil). Maidir leis an seisear gasúr
páirteach, is glórtha nua iad, cé go
bhfuil cuid acu le cloisteáil ar an
dlúthdhiosca a lean Gugalaí Gug,
an bailiúchán amhrán ón traidis-
iún, Peigín Leitir Móir, a foilsíodh
in 2008. Sin iad Joe Ó Conghaile
(glór agus bodhrán), Domhnall Ó

Braonáin (glór), Tadhg Óg Mac
Dhonnagáin (glór agus bodhrán),
Iseult Ní Fhoighil (glór) agus Róise
Nic Dhonnagáin (glór). Cúig
bliana d’aois atá an duine is óige sa
bhanna – sin í Doireann Ní
Fhoighil. Is cuimhin le Tadhg Mac
Dhonnagáin í a fheiceáil i Scoil
Sailearna in Indreabhán lá go
raibh Gugalaí Gug! á thaifeadadh
ann, agus gan í ach cúpla seach-
tain ar an saol. “Sin é an draíocht a
bhaineann leis an gcineál seo
oibre” a deir sé. “Tá daoine nua ag
teacht chun cinn an t-am ar fad,
mar lucht éisteachta agus léite,
agus mar cheoltóirí agus aisteoirí
chomh maith, le páirt a ghlacadh
sna tograí taifeadta agus stáitse a
bhíonn ar siúl againn.”

Beidh Gugalaí Gug! – Beo le
feiceáil sna hionaid seo a leanas
idir seo agus deireadh mhí na
Samhna: Halla Chomhar Chuigéil,
Leitir Mealláin – Dé hAoine, 12
Samhain @ 7.30in, Áras Shorcha
Ní Ghuairim, Carna – Dé Domh-
naigh, 14 Samhain @ 3.00in,
Seanscoil Sailearna, Indreabhán –
Dé hAoine, 26 Samhain @ 7.30in
agus Áras Pobail, Ráth Chairn – Dé
Domhnaigh, 28 Samhain @
3.00in. €5 atá ar thicéad gasúir,
€10 do dhuine fásta, €25 ar
thicéad teaghlaigh (beirt ghasúr
agus beirt fhásta) Is féidir áirithin-
tí a dhéanamh roimh ré ó oifig
Futa Fata ar 091-504612.

Seó álainn don
teaghlach ar
fad, ar an
mbóthar i mí
na Samhna

Na Léamhanna Peregrine
BEIDH fáilte is fiche roimh
chách ag an gcéad léamh
próis eile sa tsraith Na
Léamhanna Peregrine a
bheas ar siúl in Áras na Scríb-
hneoirí, 19 Cearnóg Pharnell,
B.Á.C 1 ar an gCéadaoin 10

Samhain ag tosú ag 7.30in. Is
iad na scríbhneoirí Seán Mac
Mathúna agus Anna
Heussaff a bheidh ag léamh
agus is í an file cáiliúil Nuala
Ní Dhomhnaill a bheidh mar
bhean a’ tí ar an ócáid.

Pádraic Ó Ciardha (TG4), Mícheál Ó Ruairc, Gearóid Denvir agus Micheál Ó
Conghaile. Seoladh cnuasach gearrscéalta nua le Mícheál Ó Ruairc, Daoine
ag Ithe Daoine, agus leabhar nua le Gearóid Denvir, Sé an Saol an Máistir:
Filíocht Learaí Phádraic Learaí Uí Fhínneadha, ag an Oireachtas Dé Sathairn
seo caite. Pic: Seán Ó Mainnín.

TEILIFÍS agusRAIDIÓ
Le Treasa Bhreathnach

Féach ar 
TG4:  ‘Triúr Ban Óg’ Seo sraith
clár faoi Thriúr Ban Óg a
thugann léargas dúinn ar an
saol atá ag mná óga in Éirinn ó
Thuaidh is ó Dheas sa lá atá
inniu ann. I gclár a 2 labhraíonn
Niamh lena hathair faoin
tréimhse a chaith sé sa Cheis
Fhada, glacann Róise páirt i
gComórtas an Chailín Ghaelaigh
i Ros Muc agus faigheann muid
tuilleadh eolais ar shaol Krystal
lena teaghlach altrama i nGaoth
Dobhair. Dé Céadaoin @ 8.30in

RTÉ: ‘Scannal – Triail na nArm’ i
Mí Bealtaine 1970 a cuireadh
smuigléireacht ghunnaí i leith
Airí Rialtais na hÉireann agus
mar thoradh air thug Jack Lynch
bata agus bóthar do bheirt aire
sinsireacha, Charley Haughey
agus Neil Blaney.  Díríonn an
clár seo ar an eachtra seo agus ar
an triail ba pholaitiúla, stairiúla,
cinniúnaí i stair chomhaim-
seartha Éireann sa Fichiú hAois.  

BBC TÉ: ‘Pop Goes Northern
Ireland’ Sa tsraith seo d’ábhar
cartlainne beidh súil á
chaitheamh ar an 40 bhliain
dheireanach de stair Thuais-
ceart Éireann.  Is ar cúig bhliain
chinniúnach a bheifear ag díriú,
1969,1974,1981,1985 agus 1994.
Cé gur ar eachtraí móra
polaitiúla staire ar a mbeidh
léiritheoirí an clár ag díriú beidh
siad fite fuaite le píosaí greann
agus clibeanna chun stair
sóisialta an Tuaisceart a léiriú.
Dé Domhnaigh @ 7.10in

40 Bliain de mhuintir Dhún Chaoin 
SCANNÁN gleoite a thug léar-
gas dúinn ar mhuintir Dhún
Chaoin le 40 bliain anuas is ea
Dún Chaoin, 40 Bliain . Tá an
scéalaíocht agus an fhísiúlacht
chomh maith le stair agus
oidhreacht na háite fite fuaite
tríd an scannán uile.  

Seoladh an scannán seo, a
bheidh le feiceáil mar chuid de
sceideal Nollag TG4, ag
Oireachtas na Samhna na
bliana seo agus an halla lán do
thaispeántas an scannáin agus
in amanna lán le gáirí chomh
maith.  Ní hamháin go ndearna
an comhlacht Dovinia
taifeadadh ar mhuintir Dhún
Chaoin sa lá atá inniu ann ach
d’úsáid siad píosaí cartlainne
as an scannán The Village a
taifeadadh i nDún Chaoin 40
bliain ó shin agus é fite fuaite
thríd scéalaíocht an chláir féin
.  

D’inis Brenda Ní Shúilleab-
háin ón gcomhlacht Dovinia,
léiritheoir agus stiúrthóir an
scannáin, dom faoi stair an
scannáin.  “Déanadh scannán
ar Dhún Chaoin sa bhliain
1967, tháinig criú ó UCLA agus
chuadar timpeall na hÉireann
ag lorg áit éigin oiriúnach chun
pobal beag tuaithe a
thaifeadadh agus fuaireadar
Dún Chaoin agus dhearnadar
an scannán.  Sa bhliain 2008
bhíos ag rá liom féin, n’fheadar
an bhfuil na daoine a dhein an
scannán sin fós timpeall,
chuas ag tochailt agus aim-
síodh an stiúrthóir Paul Hock-
ings.  Dúirt seisean go dtioc-
fadh sé go Dún Chaoin arís
agus go ndéanfadh sé an dara
clár, mar sin tháinig sé agus
dheineamar é.  An rud atá ann
ná go bhfeiceann tú an dá
thaobh de Dhún Chaoin agus

feiceann tú na hathruithe agus
gur athruithe chun feabhais an
chuid is mó acu.  Bíonn daoine
i gcónaí ag rá ‘ó bhí na sean-
laethanta i bhfad níos fearr,’
ach feiceann tú ag deireadh an
scannáin, tá leaid óg a deir,
‘Níl a fhios agam faoi sin, bhí
na seanlaethanta an-bhocht,
agus tá na rudaí a bhí go maith
againn fós’, agus is dóigh le
Paul go bhfuil an ceart aige.

Rinneadh taifeadadh ar an
scannán The Village dhá bhli-
ain roimh Ryan’s Daughter a
raibh tionchar mór aige ar eac-
namaíocht na háite.  Ba é The
Village an dara scannán
antraipeolaíoch a rinne
taifeadadh ar shaol tuaithe
agus bocht na nÉireannach, an
chéad cheann acu seo ná Man
of Aran le Robert Flaherty a
bhfuil scannán Gaeilge
bunaithe air déanta do TG4 ag

Mac Dara Ó Curraidhín, An
tÉireannach Fáin, faoi
stiúrthóir an bhunscannáin.
Ní raibh aon radhairc
réamhshocruithe don scannán
The Village, ní hionann agus
Man of Aran, agus ní raibh aon
tráchtaireacht ann, rud a fhá-
gann faoin lucht féachana a n-
intinn féin a dhéanamh suas
faoi shaol na nÉireannach.
Rud amháin a sheas amach do
léiritheoirí Dún Chaoin, 40 bli-
ain faoin scannán The Village
ná an tionchar a bhí ag Béar-
lóirí na háite, turasóirí ar
ndóigh, agus a gcur síos ar
mhuintir na háite, ar an lucht
féachana agus iad ag breathnú
ar gnáthphobal Dhún Chaoin.
Deir Brenda, “Is dóigh liomsa
go pearsanta gurb é Paul Hock-
ings a bhí ag caitheamh anuas
ar mhuintir Dhún Chaoin.
Mhothaigh mé go raibh sé

beagán drochmheasúil ar
phobal tuaithe gan oideachas,
gan scileanna sofaisticiúla  go
mbeadh taithí aige orthu, agus
nár aithin sé iad toisc nach
raibh an teanga aige. Ní raibh
mórán Béarla i nDún Chaoin
ag an am sin, agus bhí scilean-
na eile an-sofaisticiúla acu ach
is dóigh liomsa an duine nár
thuig muintir Dún Chaoin ná
an stiúrthóir féin agus ní na
turasóirí a léiríodh sa scannán
gurbh iad a bhí chun deireadh
a chur leis an áit.  Na turasóirí a
bhí ann ag an am is dóigh liom
gur léir gur thuigeadar muintir
Dún Chaoin go maith.”  

Bíonn an-tóir ag daoine i
gcónaí ar chláir agus
taifeadadh trínar féidir leo
taisteal síos ar bhóithrín na
smaointe agus ní raibh aon ní
éagsúil leis an gclár seo.  Bhí
sioscadh agus útamáil nuair a

bhí muintir an lucht féachana
agus in amanna muintir Dhún
Chaoin in ann daoine dá
gcomharsana a aithint sa scan-
nán, cosúil le
príomhcharachtar The Village
Tomás Ó Catháin agus Kruger
Kavanaugh chomh maith le
rannpháirtithe an lae inniu.
Síleann Brenda go bhfuil sé,
“tábhachtach don saghas
scannán a dhéanaim, stair
daoine agus scéalta pobail, go
mbeadh tuiscint agam ar na
daoine agus ar an phobal féin.”  

Ní críochnaithe atá Brenda
Ní Shúilleabháin ná Dovinia le
muintir Chorca Dhuibhne mar
go bhfuil sí i lár forbartha ar
shraith úr Fearaibh Fhionn
Trá.  Deir sí, “Bhíos ag caint a
lán leis na mná agus anois tá sé
in am caint leis na fir agus cé
nach bhfuil sé coimisiúnaithe
go fóill, beidh!”

Éist le: 

RTÉ Raidió na Gaeltach-
ta: ‘Ar Scáth a chéile’
Sraith clár atá anseo faoi
dhaoine atá ag obair san
earnáil dheonach sa tír
seo.  Sa chlár seo
labhraíonn sé le Liam Ó
hAisibéil atá mar bhaill
de Fhoireann Tarrthála
Sléibhe na Gaillimhe.
Bunaíodh an fhoireann
tarrthála in 1980 agus
cuireann siad seirbhís
tarrthála ar fáil i gceantair
shléibhe agus i gceantair
iargúlta i gCo. na Gail-
limhe agus i gCo. an
Chláir.  Amárach @
6.30in

RTÉ 1: ‘The Runners’
Insíonn an clár faisnéise
seo faoin bhfear darb
ainm Jemmy Gunnery.  Is
Bleá Cliathach é Jemmy a
thug cabhair do pháistí
éalú ó scoileanna
saothair i rith na 60í.
Cloiseann muid faoi scéal
bhuachaill óg darb ainm

Christy Fagan a rinne iar-
racht éalú ó Leitir Fraic,
Ard Aidhin agus Tigh an
Chalaidh i dTiobraid
Árann.  Is clár faisnéise é
seo a bhuaigh duais
idirnáisiúnta ‘Speical Prix
Europa’ as 543 iontráil ó
ar fud na hEorpa.
Amárach @ 6.05in,
Athchraoladh @ 7in. 

Midlands 103: ‘Bosca
Ceol’ Is sraith cheoil
dátheangach é seo curtha
i láthair ag Frank Kelly
gach lá ó 7in go dtí an 8in
agus bíonn athchraoladh
gach Domhnach ag meán
oíche.  

LÉIRMHEAS CEOIL‘Steip’ á chraoladh
amárach ar TG4

An Poc ar Buile agus Amhráin Eile
Seán Ó Sé, 
Gael Linn 2010

Dearbhaile Flynn

LAINSEÁLADH dlúthdhiosca
iontach ag Gael Linn darbh
ainm ‘An Poc ar Buile agus
Amhráin Eile’ ag ceiliúradh an
tréimhse caoga bliain atá caite
ag Seán Ó Sé i mbun amhrá-
naíochta. Is eard atá i gceist leis
an dlúthdhiosca ná bailiúchán
de na móramhráin a chan agus
a chanann Seán le himeacht na
mblianta. 

Tá go leor oibre déanta ag
Seán chun amhráin i stíl trai-
disiúnta Corcaigh a chur chun
cinn. Is amhránaí cumasach
tréan é le guth sainiúil agus
aoibhinn. Bíonn Seán fós le
feiceáil ar stáitse i gcian is i
gcóngar agus ag Fleadh Cheoil
na hÉireann ar an Chabhán mí
Lúnasa seo caite bronnadh an
gradam Ard-Ollamh air. 

Bhain Seán cáil amach leis
an amhrán ‘Poc ar Buile’ sna
60í agus é ag canadh leis an
ngrúpa iomráiteach Ceoltóirí
Chualann de chuid Sheáin Uí
Riada. Ar na saolta seo is
amhrán móréilimh fós é ‘An
Poc ar Buile’ agus ag éisteacht
leis an taifeadadh beo, beat-
hach pocléimneach seo is
éasca a aithint an fáth go bhfuil
an oiread measa air. 

Chomh maith leis ‘An Poc’ tá

réimse iontach amhrán á
canadh ag an gCorcaíoch le fáil
ar an dlúthdhiosca seo. Ina
measc tá ‘The Banks of my Own
Lovely Lee’ le Ceolfhoireann
Shiansach RTÉ, ‘Babaró’ agus

‘Maidin i mBéarra’ le Cathal
Dunne, Príosún Chluain
Meala, Táimse im’Chodladh,
Neillí agus go leor leor eile. Is
cnuasach é a bheadh riach-
tanach d’aon duine a bhfuil

fíorshuim i gceol tradisiúnta
Éireannach acu. 

Is féidir an dlúthdhiosca a
cheannach sna siopaí ceoil
agus ar líne ag www.gael-
linn.ie ar phraghas 15 euro.  

CÉ go raibh gach uile dhuine
ag tnúth leis an gclár ‘Steip’ a
fheiceáil ar TG4, nó fiú lucht
freastail an Oireachtais ag súil
go bhfeicfí iad ar TG4, ní mar
sin a tharlóidh go dtí an lá
amárach ag 4.30in.  Dúirt
Siobhán Ní Ghadhra,
léiritheoir an chláir ‘Steip’
thar ceann Telegael, díreach
tar éis an chomórtais steipe
liom, “Faraor nach raibh muid
in ann dul beo inniu.   Bhí
muid réitithe agus na
tástálacha cuí ar fad déanta
againn, ach bhí fadhb againn
leis an gcóras satailíte le dul
go haer ar TG4.  Lean muid ar
aghaidh leis an chlár agus
rinne muid taifead ar an chlár
uile.”   

Is ar a dó a chlog san iarnóin
a bhí ‘Steip’ le craoladh beo
agus súil ag foireann an chláir
nach mbeadh aon fhadhb acu
é sin a dhéanamh go dtí 15
nóiméad sula raibh sé
beartaithe dóibh dul ar an aer.
Dar le Siobhán, “Bhí gach uile
rud togha suas go dtí an
cheathrú go dtí a dó.   Chaith
na hinnealtóirí beagnach 2
uair an chloig ag iarraidh caoi
a chur ar an gcóras satailíte,
mar go raibh rún againn dul
isteach ar an chlár dá n-éire-
odh linn an fhadhb a réiteach,
ach faraor ní raibh réiteach le
fáil air. Bíonn fadhbanna
beaga i gcónaí i gceist, agus go
hiondúil éiríonn linn iad a
réiteach ach faraor inniu níor
éirigh linn ceann beag amháin
a réiteach.”  Cé go raibh sé

beartaithe go mbeadh an
comórtas damhsa ar an sean-
nós le feiceáil ar shuíomh
idirlín TG4 bhí tionchar ag
fadhbanna teicniúla air seo
chomh maith agus ní raibh
aon rian de steip le fáil air.  

Is iad Telegael atá i mbun
an clár ‘Steip’ agus ‘Corn Uí
Riada’ a léiriú ó 2004 i leith
agus i mbliana bhí os cionn 30
duine ag obair sa chriú teil-
ifíse agus iad i mbun na
comórtais a thaifeadadh, idir
lucht soilse, lucht seite, chea-
maradóirí, stiúrthóirí agus
eile. Mar aon le gach clár beo
is ar na laethanta díreach
roimh lá an chláir, agus ar an
lá féin, a bhíonn an brú is mó.  

Ní raibh ach dhá uair an
chloig ag an chriú idir an dá
chomórtas, mar sin ba léir gur
lá fada a bhí i gceist dóibh.
“Tá muid díreach théis ‘Steip’
a chríochnú agus caithfidh
muid a bheith réitithe do
Chorn Uí Riada taobh istigh
de dhá uair an chloig agus tá
athruithe le déanamh ar an
seit agus ar na soilse.  

Tá briseadh beag tógtha ag
daoine mar gheall nach raibh
briseadh lóin acu ach beidh
siad ar ais anseo ag a 6 le tosú
arís,” mar a bhí le rá ag Siob-
hán Dé Sathairn seo caite.  Ní
raibh Corn Uí Riada le feiceáil
ar TG4 beo seachas ar an
suíomh idirlín ach bhí
taifeadadh déanta ar an chlár
acu agus é beartaithe acu go
bhfeicfear é ar an scáileán
amach anseo.  

Comhdháil
Gaelscoile-
anna Teo
ag teacht
aníos
Meadhbh Ní Eadhra

TÁ Comhdháil Bhliaintúil
Gaelscoileanna Teo ag teacht
aníos go luath, agus maítear
gurb é seo an Chomhdháil
Bhliantiúil Ghaeloideachais is
mó sna 26 contae. 

Beidh an chomhdháil ar siúl
ar an 19 agus 20 Samhain san
óstán Tullamore Court, an
Tulach Mhór, Co Uíbh Fhailí
chun ceiliúradh a dhéanamh
ar ardchaighdeán agus dío-
grais na scoileanna lán-
Ghaeilge. 

Beidh deis ann éisteacht le
painéal saineolaithe i mbun
díospóireachta faoi ról lárnach
an Ghaeloideachais sa Straitéis
20 Bliain don Ghaeilge, agus

tapaigh an deis meon an Aire
Carey a chloisteáil agus an
Straitéis ar tí a bheith foilsithe. 

Beidh an t-aoi Mícheál Ó
Muircheartaigh ag labhairt
faoin tábhacht a bhaineann
leis an nGaeloideachas agus é
ag breathnú siar agus ar
aghaidh. 

Cuirfear ceardlanna den
scoth ar fáil ó shaineolaithe
clúiteacha chun freastal ar
riachtanais na scoileanna agus
cuirfear idir ábhar machnaimh
agus spreagtha ar fáil do
chách. 

Tá sonraí na Comhdhála ar
fáil sa chlár iomlán agus tá
breis eolais ar fáil ó
www.gaelscoileanna.ie nó trí
ghlaoch ar 01-8535195.

Mic léinn ag fágáil na hollscoile go luath
Meadhbh Ní Eadhra

TÁ sé á thuairisciú go mbeidh
pionóis le n-íoc ag coláistí tríú
leibhéil má theipeann orthu
aghaidh a thabhairt ar an líon
mór mac léinn atá ag fágáil na
hollscoile gan a gcuid cúrsaí a
chríochnú. Tagann sé seo i ndi-
aidh mórstaidéar a rinneadh
agus a léiríonn go bhfuil téip ar
go leor mac léinn na gráid chuí a
fháil in ollscoileanna agus insti-
tiúidí tríú leibhéil éagsúla. Faoi
chóras maoiniú nua, gheob-
haidh ollscoileanna deontais
laghdaithe ón státchiste mar

dhreasacht (incentive) chun
spriocanna a bhaint amach, mar
shampla i dtaobh mac léinn a
choinneáil san ollscoil,
caighdeáin teagaisc, taighde
agus mar sin de. Mura
mbaineann siad na spriocanna
seo amach, beidh pionóis á chur
orthu. Tá na sonraí go léir maid-
ir leis an gcur chuige nua seo i
leith maoiniú á oibriú amach go
fóill. 

Táthar ag súil go mbeidh an
Tánaiste Mary Coughlan agus
an tÚdarás Ardoideachais ag
déanamh fógra go luath i ndi-
aidh go dtéann Tuairisc Hunt, ar

leasú an ardoideachais, go dtí an
Caibinéad an mhí seo chugainn.
Tá foinsí éagsúla ag cur béime ar
an tábhacht a bhaineann le
caighdeáin teagaisc a choinneáil
agus iad ag rá nach féidir mic
léinn a ligean tríd go dtí an dara
bhliain nó an tríú bhliain mura
bhfuil sé tuilte acu, díreach
chun na huimhreacha a choin-
neáil ard. Freisin, tá sé i gceist go
ndéanfar iarracht cuidiú agus
tacaíocht bhreise a thabhairt do
mhic léinn sa chéad bhliain.
Léiríonn an staidéar is déanaí
atá déanta ag an Údarás
Ardoideachais go dteipeann ar

go leor mac léinn le pointí ísle
agus nach bhfuil go maith ag
mata dul ar aghaidh ón gcéad
bhliain. Ar chuid de na cúrsaí is
mó a bhfuil mic léinn ag fágáil
go luath, tá na cúrsaí a
bhaineann le seirbhísí a
sholáthar, cosúil le cúrsaí
turasóireachta. D’fhág 56% de
mhic léinn a bhí ag déanamh
cúrsa turasóireachta in Insti-
tiúid Teicneolaíochta Tamh-
lachta an cúrsa sa chéad bhliain.
Tá cúrsaí eolaíochta,
innealtóireachta agus teicneo-
laíochta thíos leis an bhfadhb
seo freisin.

Moladh ar son Gaeloidis
in Eileanan Siar

Anton Mac Cába

TÁ Coiste Oideachais agus
Páistí Chomhairle na
nEileanan Siar in Albain ag
moladh gur trí Ghaeilge a
bheadh oideachas ag páistí
don chéad dá bhliain. Ghlac
an Coiste d’aon ghuth leis an
mholadh ag an chruinniú
deireanach. Beidh oideachas
ar fail trí mheán an Bhéarla in
achan cheantar, do na tui-
smitheoirí gur mhaith leo é.

Dúirt an Comhairleoir Tor-
mod Mac Leòid, ball den
Choiste, go raibh sé táb-
hachtach an Ghaeilge a

chaomhnú agus a fhorbairt. Is
as an Pabail Iarach i Leòdhas
dó féin. “Níor labhraíomar
Béarla ach nuair a chuamar ar
scoil,” ar seisean. “Tharla na
mblianta, fuair sé bás, chuig
pointe .”  Dar leis go bhfuil
tacaíocht na Comhairle ion-
tach tábhachtach.  Faoi láthair
faigheann 30% de pháistí na
nEileanan Siar a gcuid
oideachais trí Ghaeilge. Tá
Gaeilge ar fad ag tromlach an
phobail. Mar sin féin, tá fadhb
leis an oideachas Gaeilge i
gcuid de na ceantracha is
láidre Gaeilge. 

Tá tuismitheoirí go láidir

den bharúil go bhfuil sco-
laíocht trí Bhéarla riach-
tanach.  A mhalairt de scéal
atá ann le cuid de na stráin-
séirí ag teacht isteach sna
hoileáin. Is stráinséirí iad
thart ar 25% den phobal thar
na hoileáin i gcoitinne. Is
stráinséirí iad tromlach an
phobail i gceantracha áirithe.
Tá neart de na stráinséirí ar an
mhuintir is láidre ar son
oideachas Gaeilge.  Tá bor-
radh faoin oideachas Gaeilge
in Albain. Le 25 bliain anuas,
tá méadú 15,000% ar líon na
bpáistí ar scoileanna lán-
Ghaeilge. 

Tuilleadh daltaí ón Araib Shádach le
teacht go hÉirinn
Meadhbh Ní Eadhra

D’FHÓGAIR an tAire Fion-
traíochta Batt O’Keefe Dé
Céadaoin go mbeidh tuilleadh
daltaí ón Araib Shádach á chur
chuig coláistí Éireannacha, mar
chuid de chomhaontú nua.

Is comhaontú atá ann idir
Éire agus an Araib Shádach
chun traenáil i scileanna
gairmeacha a thabhairt do dhal-
taí ón Araib Shádach i dtrí
choláiste Éireannacha eile,
chomh maith leis na cinn a
bhfuil staidéar á dhéanamh
iontu cheana féin.

“Cuideoidh an comhaontú
seo leis an eacnamaíocht agus
le poist áitiúla a chruthú,” a deir
an tAire.

Mar gheall ar an gcomhaontú
nua, ceadófar do na céadta
dalta ón Araib Shádach teacht
go hInsititiúidí Teicneolaíochta
Cheatharlach, Chorcaí agus
Bhaile Bhlainséir chun staidéar
a dhéanamh. Taistealóidh na
daltaí chuig na coláistí Éirean-
nacha faoi Chlár Scoláireachtaí
Rí Abdullah.

Bhí an tAire O’Keefe i gcean-
nas ar mhisean trádála de chuid
Fhiontraíocht Éireann chuig an
Meán-Oirthear an tseachtain
seo, le 45 comhlacht Éirean-
nach, agus iad ag iarraidh for-
bairt a dhéanamh ar a gcuid
margaí agus feabhas a chur ar
naisc oideachais idirnáisiúnta. 

Cheana féin, tá Insitiúidí
Teicneolaíochta Áth Luain, na

Gaillimhe - Maigh Eo, agus
Phort Láirge ag obair i dteannta
leis an Araib Shádach ó thaobh
cúrsaí oideachais agus traenála
de. Eatarthu go léir, tá 150 dalta
ón Araib Shádach ag déanamh
staidéir ar chéim, i réimsí ar nós
tógála, innealtóireachta agus
seirbhísí airgeadais. 

Tabharfaidh na comhaontu-
ithe nua na céadta dalta nua go
hÉirinn agus ciallaíonn sé sin go
mbeidh siad ag caitheamh air-
gid go háitiúil agus ag cuidiú le
poist a chruthú.

Tá timpeall 800 dalta ón
Araib Shádach ag déanamh
staidéir in Éirinn agus meastar
go bhfuil luach €20 milliún acu
d’eacnamaíocht na tíre seo gach
bliain.

Anna Davitt, Sibéal Davitt, Niamh Ní Shúilleabháin, Brígíd Ní Ghríofa agus Saffron Rosenstock  ag seoladh oifigiúil an DVD ‘Gabh le
Gaeilge’ i rith an Oireachtais an tseachtain seo caite. Is pacáiste eolais é do dhaltaí a bheidh ag roghnú don TGMO (GCSE) atá curtha
le chéile ag Conradh na Gaeilge agus Comhar na Muintir Ghaeilge. 

NODANNA
TRASNA
1 Faighimid  bainne as an ainmhí seo (2)
2 Adharc, corn (4)
5 In áit,  curtha i láthair áirithe (5)
9 Éan mór bán, smaoinigh faoi Chlann Lir (4)
10 Scáil, an cruth dorcha ar an talamh a chaitear síos ar lá gri

anmhar (5)
12 Ag caitheamh bia (4)
13 Ag diúltú obair a dhéanamh mar agóid (6)
15 Ag tabhairt isteach ag croí na háite (4)
16 'Uirlis' a úsáidtear chun bia a ardú ón phláta go dtí an béal 

(6)
19 Gluais go tapa ar do chosa (4)
20 Sagart i gcreideamh réamh-Chríostaíoch na hÉireann (5)
23 Stop dlíthiúil a chur le rud- caitheamh i mbialann mar 

shampla (4)
26 Rí an nÉan (5)
27 Toradh glas nó dearg a fhásann ar chrann (3)
28 Dúnáras an lucht sí, b'fhéidir (4)
29 Feargach, mí-shásta, cantalach (6)
30 Bog go gasta ó thaobh go taobh (5)

Síos
1 Féasta agus ceiliúradh an phósta (6)
3 Aird, an bealach atá tú ag dul (4)
4 Trí phointe i gcluiche peile nó iomána (3)
6 D'ard aicme, (5)
7 Tagann an fharraige agus an talamh le chéile anseo (3)
8 Meas chuí nó fios a chur ar dhuine (10)
11 Ráithe, ar scoil mar shampla (6)
14 An spás faoin aer a mbíonn páistí ag súgradh ar scoil (4)
17 Parlaimint na hÉireann (nó an 26 chontae de) (2,4)
18 Ní bhíonn an duine seo gan a lochtanna, deirtear (4)
21 Tar ar ais arís (4)
22 Uair amháin, ag am eile atá thart (5)
23 Sliabh, áit ard (4)
24 Coireanna curtha in aghaidh duine atá os comhair na 

cúirte (4)
25 Tóg gan chead (4)

Crosfhocal  05.11.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
10 Samhain, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Seoladh ................................................................................................

..............................................................................................................           

Fón......................................      Rphost..................................................

Crosfhocal
29.10.2010
Buaiteoir na Seachtaine seo: 
Seosamh Bollard,
Coolgrange, Dunnystown, 
Contae Chill Chainnigh.

Indreabhán, Conamara, Co. na Gaillimhe. Tel. +353-91-593307
www.cic.ie

Teil: 091/572 082           Faics: 091/572 335
Gach eolas: www.europus.ie         Ríomhphost eolas@europus.ie

M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin Ghaeilge anseo
in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith ina 
n-aistritheoirí gairmiúla agus beidh modúil ar leith sa chúrsa dírithe ar ghnéithe
eile de thionscal na teanga.   

Tá cuid mhaith daoine tar éis ardphostanna a bhaint amach anseo agus san
Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú i lár na Samhna.  Mairfidh
an cúrsa Dioplóma Iarchéime /Teastas 24 seachtain agus leanfaidh an oiliúint
don MSc ina dhiaidh sin. Ní bheidh aon táille i gceist.

Glacfar le hiarratais ó chéimithe le honóracha  i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan na
cáilíochtaí thuasluaite a léireoidh i dtástáil phraiticiúil go bhfuil ardchaighdeán
i scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní ghlacfar ach
le líon teoranta daoine ar an gcúrsa agus déanfar roghnú randamach ar na
daoine a cháileoidh má bhíonn an iomarca iarrthóirí ann.

Seol iarratas mar aon le CV chuig:-

Áine Ní Chonghaile 
EUROPUS
An Comhlacht Teanga, An Cheathrú Rua, Co na Gaillimhe

Bíodh Eolas agat ar do Chearta
C: Scaradh agus airgead
cothabhála le haghaidh leanaí

Ceist : Scar mé ó mo bhean
chéile le déanaí. Tá ár dtriúr
leanaí á gcoimeád aici agus
beidh siad ag fanacht liom ag
an deireadh seachtaine agus le
linn laethanta saoire ón scoil.
Oibríonn sí go lánaimseartha
ach d’aontaíomar go n-íoc-
faidh mé airgead cothabhála
breise chun na leanaí a chothú.
An féidir liom faoisimh chá-
nach a éileamh?

Freagra : Déantar neamhaird
d’íocaíochtaí airgid chothab-
hála a ndéantar ar son leanaí
chun críocha cánach. Cial-
laíonn sé sin nach féidir leat na
híocaíochtaí airgid chothabhála
a éileamh mar asbhaint i
gcoinne cánach agus nach n-
íocfaidh do bhean chéile cáin ar
na híocaíochtaí toisc go bhfuil
tusa tar éis cáin a íoc ar an ion-
cam sin cheana féin. (Tabhair
faoi deara go bpléitear le hío-
caíochtaí airgid chothabhála
chun iarchéile a chothú ar
bhealach difriúil chun críocha
cánach.)

Tá tú féin agus do bhean
chéile araon i dteideal Crei-
dmheas Cánach Teaghlaigh
Aontuismitheora a éileamh sa
bhreis ar do ghnáthchrei-
dmheasanna cánach pearsan-
ta áfach. 

Is é €1,830 luach an chrei-
dmheasa sin faoi láthair
(2010). Is féidir le le tui-
smitheoir atá ina bhain-
treach/baintreach mná,
scartha, tréigthe nó neamh-
phósta nach bhfuil ina
c(h)ónaí le páirtí an crei-
dmheas cánach a fháil. 

Is féidir leat an creidmheas
cánach seo a éileamh le
haghaidh linbh ar bith atá á
chothú agat (leanbh uchtaithe
nó leasleanbh san áireamh).
Fanann an creidmheas mar an
gcéanna ar neamhchead don
líon leanaí atá i gceist. 

Ní mór don leanbh a bheith
ina chónaí leat ar feadh cuid
éigin den bhliain chánach agus
caithfidh sé/sí a bheith faoi
bhun 18 mbliana d’aois ag tús
na bliana cánach (nó os cionn
18 mbliana d’aois agus in
oideachas lánaimseartha nó in
aois ar bith má tháinig míchu-
mas buan orthu agus iad fós
faoi bhun aois a 21 nó in
oideachas lánaimseartha). 

Is féidir leis an mbeirt tui-
smitheoirí Creidmheas Cánach
Teaghlaigh Aontuismitheora a
éileamh má chomhlíonann an

bheirt acu na coinníollacha go
léir. Tá duine ar bith atá
incháilithe le haghaidh Crei-
dmheas Cánach Teaghlaigh
Aontuismitheora i dteideal
méadú a fháil ar bhanda
cánach an ghnáthráta. Cial-
laíonn sé sin gur féidir leat
suas le €40,400 a thuilleamh
in aghaidh na bliana in 2010
sular ghá duit cáin a íoc ag an
mbarr-ráta de 41%.  

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh‘Bíodh Eolas agat
ar do Chearta’ le chéile.  Cuire-
ann an tIonad seirbhís shaor in
aisce agus faoi rún ar fáil don
phobal.

Tá faisnéis le fáil freisin ar
líne ag
<citizensinformation.ie> agus
ón tSeirbhís Teileafóin um
Fhaisnéis do Shaoránaigh, Íos-
ghlao 1890 777 121.



Scéalta na Réalta, Spórt na nÓg,
Cúltaca agus Ár Scéal Féin

BEIDH AN TSeachtain Náisiúnta um Eolaíocht ar siúl
timpeall na tíre an tseachtain seo chugainn, ón 7-14
Samhain. Is é téama na seachtaine i mbliana ná “Ár n-
Áit Sa Spás”. Scrúdófar agus fiosrófar céard atá ag
tarlú sa lá atá inniu ann maidir le spástaiscéalaíocht
agus réalteolaíocht.

Cuirfear imeachtaí ar siúl ar fud na tíre. Beidh na
himeachtaí bunaithe ar fhoghlaim spraoúil faoin tslí a

dtugann an eolaíocht agus an mhatamaitic deis dúinn
tuiscint a fháil ar an domhan a bhfuil muid ag
maireachtáil ann. Beidh réimse éagsúla d’imeachtaí
ar siúl i ngach cuid den tír.  Thosaigh an tSeachtain
Náisiúnta um Eolaíocht in 1996 chun an eolaíocht a
chur chun cinn agus a chur ar fáil do dhaoine óga. Le
haghaidh tuilleadh eolas ar na himeachtaí téigh chuig
an suíomh idirlín www. scienceweek.ie.  

TÁ ordú faighte ag an tseirbhís
comhroinnt comhad LimeWire a
dhúnadh síos tar éis dóibh cás
cuairte a chailleadh le lipéid
cheoil i Stáit Aontaithe
Mheiriceá.

Tháinig an rialú tar éis aigh-
neas dlí fhada le Cumann Tion-
scal Taifeadta Mheiriceá.
Déanann an cumann ion-
adaíocht ar na lipéid cheoil
mhóra sna Stáit Aontaithe.
Chuir an cumann i leith na seirb-
híse LimeWire go raibh siad ag
déanamh sárú ar chóipcheart. 

In 2007 thóg Cumann Tion-
scal Taifeadta Mheiriceá na
chéad chéimeanna dlí in
aghaidh LimeWire de bharr sárú
cóipchirt agus de bharr éascú
trádáil mhídhleathach ceoil,
scannán agus ábhar eile. Lain-
seáil Mark Gorton an suíomh sa
bhliain 2000. Mheall LimeWire
50 milliún úsáideoir gach mí. 

Anois, tá urghaire bhuan
eisithe ag cúirt sna Stáit Aon-
taithe in aghaidh na seirbhíse.
Ciallaíonn sé seo nach mbeidh
an tseirbhís ar fáil ar líne as seo
amach. Rialaigh cuairt fhei-
dearálach i Nua-Eabhrac go mba
cheart an suíomh a dhúnadh
síos mar gheall go raibh siad
freagrach as “sárú cóipchirt ar
scála ollmhór”.

Tá an suíomh LimeWire é féin

dúnta síos ach tá an mháthair-
chomhlacht Lime Wire fós ag
trádáil. Deir bunaitheoir Lime
Wire, Mark Gorton, go n-
oibreoidh an comhlacht leis an
tionscal ceoil chun “bogadh ar
aghaidh”.

Is i mí Eanáir a dhéanfaidh an
breitheamh cinneadh ar cé
mhéad de dhamáistí a bheidh
dhá íoc ag LimeWire chuig an
tionscal ceoil. I ráiteas a d'eisigh
Cumann Tionscal Taifeadta
Mheiriceá, deir siad go bhfuil  an
dlí briste ag Gorton agus Lime
Wire le deich mbliana anuas.

Oscar Higgins, Ryonno
Amelio agus Steven Mc
Cabe ag lainseáil théa-
ma na Seachtaine
Náisiúnta um Eolaíocht
i mBaile Átha Cliath.

Seachtain Náisiúnta um Eolaíocht 

Suíomh comhroinnt
comhad LimeWire
dúnta síos

comhroinnt comhad - fileshar-
ing
lipéid cheoil - record labels
ionadaíocht a dhéanamh ar -
to represent
sárú ar chóipcheart -  infringe-
ment of copyright
éascú - facilitate
urghaire bhuan - permanent
injunction
cúirt fheidearálach -  federal
court
máthairchomhlacht
parent company

Gluais

Do Dhomhan, Do Thuairim
Beidh céad déagóir Éireannach ag teacht le chéile
i mBaile Átha Cliath ar an 17 Samhain mar chuid
den fheachtas “Do Dhomhan : Do Thuairim”
(“Your World : Your Say”) atá á reáchtáil ag an
Chomhghuaillíocht um Chearta Leanaí agus Aon-
tas Mhic Léinn Mheánscoile Éireann. Is í aidhm
an lae ná deis a thabhairt do dhaoine óga a dtu-
airimí agus a smaointí maidir le cinnteoireacht
san Eoraip agus go hidirnáisiúnta a phlé. 

Is éard atá i gceist leis an “chinnteoireacht” ná
an tslí a ndéanann eagraíochtaí Eorpacha agus
idirnáisiúnta cinntí a théann i bhfeidhm ar shaol
agus ar chearta leanaí. Is é aidhm an imeachta ná
léiriú do dhaoine óga a gcumas tionchar a bheith
acu ar obair na n-eagraíochtaí. Beidh tuairmí na
ndaoine óga mar chuid de thuairisc a sheolfar
chuig an gCoimisiún Eorpach.



Gaeilge - Ainm an
Easpaig agus an
cluiche “Cé mé féin?”
Beidh siúl siar ar an ngearrscéal Ainm an Easpaig le
Pádraic Ó Conaire ar fáil ar líne an tseachtain seo. Beidh
cur síos déanta ar phríomhphointí an scéil i bhfoirm
sleamhnán PowerPoint. Beidh dialann phictiúir ar fáil
ar líne. Tá an dialann phictiúir an-úsáideach chun
comhrá ranga a spreagadh. Níl aon téacs ag dul leis an
bpictiúr agus mar sin caithfidh sibhse cur síos a
dhéanamh ó bhéal ar céard atá ag tarlú sa phictiúr agus
na mothúcháin atá le feiceáil sa phictiúr. Do chúrsa an
Teastais Shóisearaigh beidh líon isteach na bearnaí le
déanamh, bunaithe ar an téama “caitheamh aimsire
agus spóirt”. Beidh treoracha don chluiche : “Cé mé
féin?” ar fáil ar líne. Is cluiche idirghníomhach é seo ina
dhéanann an múinteoir píosa páipéir le hainm duine
difriúil a chur ar dhroim gach dalta, mar shampla,
Brian O’Driscoll,  an t-imreoir cáiliúil rugbaí. Rachaidh
na daltaí timpeall an ranga ag fiafrú dá chéile “ Cé mé
féin? An mbím ag imirt peile?”. Spreagfaidh an cluiche
seo neart comhrá agus gáire sa rang!

OSPS - Cúram
craicinn
An tseachtain seo beimid ag déileáil le sláinte pearsanta agus ag díriú
isteach ar chúram craicinn. Beidh nótaí ar fáil ar líne faoi conas aire a
thabhairt do do chraiceann. Pléifimid an dainséar a bhaineann le lea-
pacha gréine agus grian ghortha. Má bhíonn do chraiceann nochta
chuig soilsí ultraivialait is féidir leis a bheith mar chúis d'ailse
chraicinn. Tá aclaíocht go maith do chraiceann. Spreagann aclaíocht
an sruth fola, cuireann sé seo ocsaigin chuig do chraiceann agus
breathnóidh do chraiceann úr agus sláintiúil. Beidh nótaí ar fáil faoin
tionchar atá ag bia ar do chraiceann freisin. Tá vitimín A, B agus E táb-
hachtach le haghaidh craiceann sláintiúil. Beidh nótaí ar fáil ar líne
faoi fhoinse na vitimíní seo. Tá foinse do vitimín  B le fáil i bhfeoil, i
mbanana agus i ngránaigh bricfeasta.

Beidh cearta leanaí idir lámha againn an
tseachtain seo ar líne. Is iad páistí go minic na
daoine is leochailí sa tsochaí. Tá cearta daon-
na leanaí  a shéanadh in áiteanna ar fud an
domhain gach lá. Bhunaigh na Náisiúin Aon-
taithe an Coinbhinsiún um Cheart  Leanaí
agus cuireadh i bhfeidhm den chéad uair é sa
bhliain 1989. Leagann an coinbhinsiún
amach na cearta atá ag gach leanbh ar
domhan. Tá 54 airteagail sa choinbhinsiún
ach is féidir achoimre a dhéanamh orthu i

gceithre réimse; cearta cosanta, cearta for-
bartha, cearta maireachtála agus cearta ran-
npháirtíochta. Tá níos mó eolais ar fáil ar líne
faoi na réimsí seo. Beidh cairt ar fáil ar líne a
dhéanann cur síos ar 25 ceart atá ag leanaí. 

Beimid ag déanamh plé faoin gceart atá ag
páistí ainm agus náisiúntacht a bheith acu, an
ceart atá acu a bheith lena dtuismitheoirí
agus an ceart atá acu fios a bheith acu faoina
gcuid cearta agus freagrachtaí. 

Ceannlínte Nuacht na nÓg Tá Nuacht na
nÓg le fáil i bhfoirm podchraoladh gur féidir
úsáid ó thaobh cluastuisceana de nó do
dhaoine le riachtanais speisialta. Íoslódáil é
ag www.gaelsceal.ie/oideachas

OSSP- Coinbhinsiún
um Chearta Leanaí

Hi agus fáilte go PopNuacht Raidió Rí-Rá
anseo ar RRR.ie!

Mheasamar
nach mbeadh
gnáthbhainis
ag Brand
agus a bhean
chéile nua
Katy Perry
nuair a phós
siad san India
le déanaí, ach
níor thuigea-
mar gur tíogair fhíochmhara a bheadh mar
chúis leis! Ní hamháin gur cheannaigh Rus-
sell bantíogar Beangál ón bPáirc Náisiúnta
Ranthambore dá bhrídeach, ach is cosúil
gur tháinig tíogar fiáin eile i gcóngar na
cóisire a bhí ar siúl i ndiaidh na bainise.
Mheall an ceol agus na soilse an tíogar chun
teacht chomh cóngarach le beagnach 20
slat ón gcóisir san ionad saoire sócúlach,
Aman-i-Khas. Tháinig scaoll faoin bhfoire-
ann oibre ann nuair a thug siad an tíogar
faoi ndeara agus cuireadh lucht slándála
faoi airm leis na haíonna a chosaint.
Deirtear gur mharaigh an tíogar céanna
duine cheana – yikes! B’fhéidir gur maith an
rud é go ndeachaigh ár gcuireadh chun na
bainise ar strae sa phost…

Tá sé cloiste
againn anseo i
bPopNuacht go
bhfuil Rihanna
agus Cheryl
Cole ag dul i
mbun ceoil le
chéile! Tá an-
mheas ag an
gceoltóir ó Bharbadós ar an iar-amhránaí
Girls Aloud de réir dealraimh, agus mhol Ri-
Ri Cheryl le déanaí mar an bhean is áille dá
bhfaca sí riamh. Deas na focail mholta ó
bhean chomh álainn léi féin, sin cinnte! Is í
Rihanna a rinne an deis chomhoibrithe a
thairiscint do Cheryl, rud a bhain siar as
Cole nuair a chuala sí an dea-scéala. Tá sí
iontach flosctha faoin togra cheana féin
agus measann sí go mbeidh díséad á
eisiúint acu am éigin ar an bhliain seo
chugainn. Is maith an rud é go bhfuil dea-
nuacht éigin ann do Cheryl an mhí seo ó tá
ráflaí ann nach bhfuil na boic mhóra i
bhFox ag iarraidh go mbeadh sí ina bre-
itheamh ar an leagan Meiriceánach de X-
Factor amach anseo. Cheryl bhocht…ach tá
sceitimíní orainn i Raidió Rí-Rá a chloisteáil
go mb’fhéidir go mbeidh Mariah Carey ag
glacadh suíochán taobh le Simon ina háit!
Tá buntáistí ag baint le ceoltóir cáiliúil a
bheith agat mar thuismitheoir – cloiseann
tú na hamhráin is déanaí roimh duine ar
bith eile! Deirtear go bhfuil leanbh nua
Serge Pizzorno, giotáraí leis an rac-ghrúpa
Kasabian, ag baint sult as cluas a thabhairt
d’fhoinn úra ó albam nua an bhanna ó
chabhraíonn an ceol leis codladh. Is é
príomhamhránaí an bhanna, Tom
Meighan, atá mar athair baiste ag an bpáiste
agus i gcuideachta chomh ceolmhar leis

sin, ní haon ionadh é go bhfuil spéis léirithe
ag an ngasúr i ngnó an cheoil cheana féin,
in ainneoin nach bhfuil sé ach cúpla mí
d’aois! Tá Kasabian ag obair ar shaothar nua
faoi láthair, sna sála ar an samhradh a
chaitheamh ar chamchuairt le U2 agus ag
casadh gigeanna ag leithéidí na féile V mar
phríomhbhanna na ceolchoirme. Agus más
aon treoir é spéis Ennio beag, is cinnte gur
saothar den scoth a bheas ann!

Tá sé cloiste
againn anseo i
bPopNuacht go
bhfuil Madonna
ag iarraidh grá
don ghlea-
caíocht a scai-
peadh ar fud an
domhain! Tá
banríon an
phopcheoil ar tí sreang spórtlann a oscailt i
dtíortha éagsúla a bhfuil tóir ar a cuid ceoil,
agus Hard Candy Fitness Gyms a bheidh
mar ainm ar na spórtlanna nua. Hard Candy
an t-ainm a bhí ar an albam agus ar an
gcamchuairt is déanaí dá cuid agus tá
Madge ag súil le daoine leisciúla ar fud na
cruinne a spreagadh chun allais agus
aclaíochta leis an togra nua s’aici! Is cosúil
go bhfuil an-bhaint aici le gach gné den
tionscal nua freisin, ó rogha an cheoil go
spás agus soilse sna spórtlanna ar fad. Tá
cáil ar an amhránaí as a cuid aclaíochta agus
is minic go mbíonn trácht ar na matáin
iomarcacha s’aici sna meáin ach, in aois 52
di, is iomaí duine go mba bhreá leo a bheith
chomh aclaí céanna léi agus iad chomh
aosta sin! Osclóidh an chéad spórtlann Hard
Candy Fitness i gcathair Mheicsiceo ag
deireadh mhí na Samhna agus osclófar tuil-

leadh in áiteanna éagsúla de réir a chéile.
Beidh deis againn cruth ceart a chur orainn
féin roimh an Nollaig mar sin!

Bhí na réalta móra ar an gcairpéad dearg do
na Gradaim MOBO i Learpholl le déanaí
agus bhí an t-amhránaí iontach de cháil X-
Factor na bliana seo, Gamu Nhengu, ina
measc! D’fháiltigh an slua roimpi le gáir
tacaíochta, agus in ainneoin nár éirigh léi
áit a fháil ar na seónna beo i dteannta lei-
théidí Cher agus Katie, is cosúil go bhfuil
spéis léirithe ag léiritheoirí ceoil eile san
earnáil ina guth iontach agus tá sí
dóchasach go dtiocfaidh rud éigin maith as
an am gearr a chaith sí ar X-Factor. Bhí iar-
iomaitheoirí X-Factor eile i measc na
mbuaiteoirí ar an oíche freisin, áit a bhain
JLS gradam don bhanna Briotanach is fearr
agus don albam is fearr amuigh. Thug Tinie
Tempah dhá dhuais abhaile leis chomh
maith, agus d’éirigh le Plan B, Professor
Green, Eminem agus NDubz duais an duine
acu a bhuaigh ag an mbronnadh leis.

www.gael-linn.ie

Coláistí Samhraidh atá difriúil
• Béim ar labhairt na Gaeilge

• Cúrsa bunaithe ar TEG [Teastas Eorpach na Gaeilge]

• Béim ar ghníomhaíochtaí praiticiúla

• Rogha de chúrsaí coicíse agus 3 seachtaine

Coláiste Gael Linn 
Riocaird Bairéid 

Eachléim, Co. Mhaigh Eo.
• modúl scannánaíochta

Coláiste Gael Linn 
Bhaile Bhúirne

Baile Bhúirne, Co. Chorcaí.
• Béim ar na spóirt dhúchasacha

Coláiste Gael Linn 
Bhun an Inbhir 

Bun an Inbhir, Co. Dhún na nGall.
• modúl roghnach spórt uisce

Bróisiúir ar fáil anois gach eolas: Teil: 1890 675 675

TÁ Gaelscéal i gcomhair le Screenway ag tabhairt
seans duitse iPod Shuffle a bhuachan. Tá muid ag
iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó
físeán. Piocfaidh muid an chuid is fearr le foilsiú ar
an nuachtán agus le cur ar ár suíomh gréasán gach
seachtain. Buafaidh an ceann is fearr duais gach
seachtain agus beidh na buaiteoirí seachtainiúil san
áireamh le haghaidh duais mhór a bhuachan ag
deireadh na scoilbhliana, scoláireacht do cheann do
Choláistí Samhraidh Gael Linn. D’fhéadfá scéal a
dhéanamh faoi rud éigin atá ag tarlú i do scoil, i do
cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi
imeacht nó ócáid atá ar siúl nó duine a bhfuil rud
faoi leith bainte amach, nó ar siúl acu. Cibé ceann
acu é, teastaíonn bhur scéalta uainn! Ní mór ailt
nuachta a bheith idir 200-300 focal agus físeáin nó
podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar

cheannt eideal air.
Is féidir iarratais a chur sa phost chomh

maith chuig:
‘Comórtas Nuacht na nÓg’, Gaelscéal,

Baile Ard, An Spidéal, Co, na Gaillimhe.

Éist leis an bpopnuacht seo mar Audio
MP3 nó íoschóipeáil é ag

Listen to this popgossip as an Audio MP3
or download it at

www.rrr.ie/popnuacht-29-deireadh-
fomhair-2010/

I gcomhair le Gael Linn  



Laochra
Spóirt

Ar an 13 agus 14 Samhain beidh an Craobhchomórtas Idirnáisiúnta Taekwondo agus an
Corn Ceilteach ar siúl i gCorcaigh sa Staidiam Neptune. Tá an comórtas á reáchtáil ag Fei-
dearálacht Aontaithe Éireann Taekwondo. Is é seo ceann de na himeachtaí taekwondo is
mó sa domhan,  le hiomaitheoirí ag teacht ón Spáinn, ón Bheilg, ón Ghearmáin, ó Albain,
ón Bhreatain Bheag, ón Ollainn agus ó Shasana chun páirt a ghlacadh. Chomh maith leis
na comórtais éagsúla do dhaoine óga agus daoine fásta cuirfear máistir-rang ar fáil ar an
Satharn. Tá tuilleadh eolai s le fáil ag www.iutf-tkd.com.

Chaill Éire an cluiche in aghaidh na hAs-
tráile sa pheil chomhrialacha i bPáirc an
Chrócaigh Dé Sathairn seo caite leis an
scór 52-55. 

Ag pointe amháin don chluiche bhí
foireann Anthony Tohill taobh thiar le
17 pointe.  Bhí an chuma ar an scéal go
raibh an fhoireann ar an mbealach chun
an cluiche a chailleadh ach tháinig siad

ar ais go láidir sa cheathrú dheiridh. Bhí
siad chun tosaigh le ceithre phointe ag
am amháin. 

Ach níor tháinig aon imní ar an Astráil
agus sheas siad go láidir in aghaidh na
hÉireann. Dhún siad an cluiche go
muiníneach agus bhuaigh siad le faras-
barr trí phointe ar an lá, agus deich
bpointe idir an dá chluiche.

Do scéal féin Ba bhreá linn bhur scéalta a chloisteáil. Má
tá ócáidí, imeachtaí nó aon rud mar sin ar siúl agaibh, bí i
dteagmháil linn. Cur nuacht , pictiúir agus ábhar eile
chugainn ag nuacht@gaelsceal.ie

TÁ cuireadh tugtha don phobal, daoine a ainmniú le
haghaidh na nDámhachtainí Náisiúnta do na hoibrithe
deonacha i Spórt na hÉireann 2010. Tugann na
dámhachtainí seo aitheantas do dhaoine a bhíonn ag
déanamh obair dheonach ar son spórt na tíre. Dar le Mary
Hanafin, an tAire Turasóireachta, Cultúir agus Spóirt “Tá
gach rath Éireannach sa spórt bunaithe ar dhíograis
400,000 Éireannach sa bhliain a thugann suas a gcuid
ama go deonach ionas gur féidir le gasúir páirt a ghlacadh
i saol an spóirt.”

Thosaigh na dámhachtainí dhá bhliain ó shin. Ainm-
níodh thart ar 200 oibrí deonach anuraidh.Más mian leat
duine a dhéanann obair dheonach ar son an spóirt a ainm-
niú is féidir leat
foirm iarratais a
fháil ag
www.volun-
teersinsport.ie.
Is é an dáta
deiridh d'ion-
trálacha ná an 30
Samhain.

Mary Hanafin in éineacht le Ryan Guy, Siobhán Killeen, David Kelly, Leo Cullen, Nici Daly agus Fergus Mc Fadden ag lainseáil Laochra Spóirt i
mBaile Átha Cliath. (PIC. RAY MCMANUS / SPORTSFILE)

Craobhchomórtais
Idirnáisiúnta 
Taekwondo 

Ross Byrne, Cian Dempsey, Floyd Keane agus Cathy Byrne ó Chumann Taekwondo na hÉireann. 

Chaill Éire an cluiche os comhair 61,842 de lucht féachana

Éire V an Astráil sa
pheil comhrialacha

Gluais
dámhachtainí - awards
oibrithe deonacha - volunteer
workers
foirm iarratais - application form

Nuacht Rugbaí Chorca Dhuibhne 
BHÍ deireadh seachtaine
gníomhach eile ag Rugbaí Chor-
ca Dhuibhne agus 5 cinn
d’fhoirne gafa chun páirce
dóibh. D’imir an fhoireann fé 19
go diail ar fad, ach rugadh orthu
i dtreo dheireadh an chluiche le
húd déanach ó Highfield. Chuir
dhá úd aonair den scoth, ceann
ó imreoir Óige na Mumhan
Mikey Flannery agus úd
cumhachtach ó Cholm Corduff,
an fhoireannfaoi 19 chun cinn,
ach chríochnaigh Highfield go
láidir agus an scuad 26 fear a bhí
acu mar bhuntáiste mór acu,
rud a d’fhág an bua ag Highfield
37-29.

A mhalairt de scéal a bhí sa
chluiche fé 15 agus foireann
Chorca Dhuibhne i gceannas ó
thús go deireadh. Chuir an
leathchúlaí amuigh, Séamus Ó
Muircheartaigh, taispeántas
den scoth ar fáil mar a
dhéanann i gcónaí, agus Cathal
Begley, Éanna Ó Conchúir agus
Luke Collins mar thacaíocht
aige. Threoraigh scóranna ón
Muircheartach, an Conchúrach,
Oisín Ó hEartáin agus Nicky
Moriarty iad go ceann scríbe

agus bua 39-19 i gcoinne Mhain-
istir na Féile.

Sna minis d’imir na foirne fé
8, 10 agus 12 cluichí den scoth i
mblitzchomórtas Chumann
Rugbaí Thrá lí  agus roinnt
cluichí ag gach aon fhoireann
acu agus roinnt rugbaí iontach á
imirt acu. Bhí scoth na
himeartha ag Jimí Fenton, Oran
Slattery, Mikey Devine agus
Arthur  sna cluichí fé 8. Bhuaigh
an fhoireann fé 10 a gcuid
cluichí go léir agus tá moladh ag
dul dá gcaptaen Áine Devane,
Steven Galvin agus Saili Ann
Lynch. Bhí roinnt imirt den
scoth agus buanna móra ag an
fhoireann fé 12 chomh maith.

Ar an iomlán lá iontach ab ea
é don chlub agus éacht is ea é
cúig fhoireann a chur chun
páirce. Tá an-bhuíochas ag dul
do na traenálaithe, na tui-
smitheoirí a thug cabhair agus
dar ndóigh do na himreoirí go
léir. 

Nuacht Rugbaí Phobalscoil
Chorca Dhuibhne

Chuaigh imreoirí ón chéad
agus ón darna bliain i

bPobalscoil Chorca Dhuibhne
go RFC Thrá Lí an tseachtain seo
caite le páirt a ghlacadh i mblitz-
chomórtas iarthar na Mumhan.
Trí chluiche a bhí ag na h-aon
fhoireann i gcoinne Scoil na
mBráithre Críostaí Thrá Lí,
Coláiste Pobail Chill Airne agus
Naomh Ita. Thug foireann an
dara bliain, faoi stiúir Shéamuis
Uí Mhuircheartaigh, an lá leo
gan aon bhua ina gcoinne i dtrí
chluiche agus ba iad Brian Ryall,
Séamus Ó Muircheartaigh,
Cathal Begley agus Finn
Williams ba mhó a sheas amach
as foireann an darna bliain.

Bhí an bua ag an chéad bhli-
ain in dhá chluiche faoi stiúir
Dónal Hannifin ach sciobadh an
tríú cluiche uatha, ar éigean.
Meascán ab ea an fhoireann idir
imreoirí go raibh taithí mhaith
acu, agus imreoirí nach raibh
rugbaí imeartha riamh cheana
acu. D’ardódh a scil agus a
ndúthracht do chroí, agus cé gur
i dtús a shaoil atá rugbaí sa
Phobalscoil, tar éis an méid a
léiríodh sna cluichí níl aon
amhras ach gur ag dul i neart a
bheidh siad.

Freasúra Idirnáisiúnta do Chonnacht
Gráinne McElwain

Thug foireann rugbaí Chon-
nacht aghaidh ar thíortha ar
nós na Nua- Sheálainne, na
hAfraice Theas agus Fiji
cheana, ach Dé Máirt seo
chugainn beifear in ann Samó
a chur leis an liosta sin.  “Tá sé
iontach go bhfuil cluichí móra
ar nós an chluiche seo in
aghaidh Shamó againn sa
Sportground” a deir cóitseálaí
Chonnacht Eric Elwood. 

Tá gaol áirithe ag Connacht
le Samó mar bhíodh beirt ag
imirt do Chonnacht agus do
Shamó roinnt blianta ó shin,
Gavin Williams agus Ofisa
Treveranus.  Faoi láthair tá
beirt as Samó ar fhoireann
Chonnacht, Ray Ofisa agus
Nica Ta’auso ach ní bheidh an
bheirt sin ar fáil don chluiche
mar gheall ar dhrochghortu-
ithe.  Mar chuid den turas seo
imreoidh Samó in aghaidh na
hÉireann, Shasana agus na
hAlban. Ní amháin go bhfuil
cáil ar stíl imeartha spleodrach
Shamó ach tá damsha troda
acu a dhéantar sula dtosaíonn

an cluiche ar nós na hAll-
Blacks, an ‘Siva’.  

Is féidir ticéid a fháil ar Tick-
etmaster.ie nó gach eolas atá

uait ar www.connachtrugby.ie
Connacht v Samó – Sports-

ground, Gaillimh
Dé Máirt @ 7.05in 

Fitzgerald Muiníneach 
Pádraig Bán Ó Broin

CHUN tosaigh, le hais Declan
Kidney, bhí Brian O'Driscoll
ina shuí siar ina chathaoir, ag
stánadh ar na hiriseoirí a
tháinig chun a thuairim a fháil.
Níos déanaí bhí na hiriseoirí
céanna ag crochadh timpeall
fé mar a dhéanann grúpa gasúr
óg, ag fanacht ar laoch rugbaí
níos óige, is é sin Luke Fitzger-
ald. Is cinnte gur scéala beirt
imreoirí a bhí ann. Ceann atá
ag teacht go deireadh a ré agus
ceann eile atá ag filleadh ar an
fhoireann idirnáisiúnta tar éis
11 mí ar na taobhlínte, gor-
taithe, ar bís chun an geansaí
glas a chur air arís. 

“Tá Luke ag teacht ar
aghaidh go maith," a dúirt Kid-
ney. “Tá roinnt mhaith cluichí
imeartha aige agus measaim
gurb é an moladh is mó gur
féidir le haon imreoir a fháil ná
áit a fháil ar an bhfoireann
tosaigh.”

Ní raibh aon fhadhb ag baint
le Fitzgerald agus é teacht ar
ais. Tá caint ann go bhféad-
fadh sé filleadh don turas sa
samhraidh díreach chuaigh
thart, ach is léir go raibh an t-
imreoir agus na daoine a bhí ag
tabhairt aire dó ag iarraidh
deimhniú go raibh sé go hiom-
lán aclaí.

“An rud is fearr a bhí ann
dom. Ní raibh mé iomlán
muiníneach go raibh mé réidh
agus cinneadh simplí a bhí ann

ar deireadh. Tharla an gortú
dom laistigh de dhá shoicind,
ach chuir sé críoch le mo

shéasúr ar fad.”
Ó thaobh na ngortuithe de,

thug sé deis do Fitzgerald fil-

leadh ar an gcoláiste, áit ina
bhfuil céim gnó á baint amach
aige. “Mhothaigh mé an-

bhrú,” ar sé, “toisc nach bhfuil-
im tar éis an taobh sin
(oideachas) a fhorbairt. Thug

an briseadh le fios chomh
maith an grá atá agam don
chluiche. Ba é seo an t-aon rud
a theastaigh uaim a dhéanamh
– rugbaí a imirt. Déan dearmad
ar sacar, peil ghaelach nó
iomáint. Thug an gortú sprea-
gadh dom an obair sa bhreis a
chur isteach. Bhíos liom féin ar
feadh an-chuid ama agus dá
bharr caithfidh tú bheith dío-
graiseach agus tú féin a sprea-
gadh chun an obair a
dhéanamh.”

Leis na gortuithe taobh thiar
de, mothaíonn Fitzgerald go
bhfuil cumas na n-imreoirí ag
tabhairt féinmhuiníne don
fhoireann i leith na gcluichí
móra, muinín b’fhéidir nach
raibh ann nuair a tháinig sé ar
an bhfód imeartha ar dtús.

“Tá foireann láidir againn. Ó
thaobh forbairt mheabhrach
de, tá an mhuinín ann. Tá cuid
de na himreoirí is fearr ar
domhan againn agus tugann
siad muinín agus neartaíonn
sé sin an fhoireann. Tá muinín
agat, má chuireann tú an
liathróid dos na daoine seo go
dtógfaidh siad na deiseanna a
tugtar dóibh”, a dúirt sé. 

“Le roinnt buanna tagann
muinín. Tá sé chomh simplí
leis sin. Tá sórt cultúr
buachana á thógáil. Déanann
daoine an beagán as sin, ach is
éard is cultúr buachana ann ná
an bua a fháil seachtain i ndi-
aidh seachtaine. As sin, tagann
an mhuinín.”

Luke Fitzgerald i mbun traenála le foireann na hÉireann i rith na seachtaine. (PIC. DIARMUID GREENE / SPORTSFILE)

An mbeidh Fionn Carr
agus a chomhghleacaithe
in ann stop a chur ar
Samó? (Pic Diarmuid
Greene / SPORTSFILE)

Alonso chun Guaim a choinneáil air féin
Gráinne McElwain

DÉANFAIDH na mílte ar Inter-
laogas i Sao Paulo na Brasaíle
an Domhnach beag seo chun
an dara rás deireanach a fhe-
iceáil in Formula 1 2010. Seo
ceann de na blianta is fearr ó
thaobh rásaíochta de le
ceathrar fós san iomaíocht
chun an comórtas a bhuachan
ach is le fear na Spáinne agus
Ferrari, Fernando Alonso, an
buntáiste. 

Téann sé isteach sa rás seo
aon phointe dhéag chun cinn
ar chlár na scór ach le caoga
pointe ag dul do bhuaiteoir an
rása seo agus gan ach 25 pointe
idir an chéad cheathrar, tá sé
ró-dheacair idirdhealú a
dhéanamh eatarthu. 

Ó thosaigh an comórtas i mí
an Mhárta, tá an clár ceann
riain tar éis athrú ocht n-uaire
idir Alonso, Mark Webber (Red
Bull-Renault), Lewis Hamilton
(McLaren-Mercedes) and
Sebasatien Vettel (Red Bull-
Renault). Cé gur bhuaigh Alon-
so an chéad rás i mBairéin,
thóg sé trí mhí air a chéad rás
eile a bhaint sa Ghearmáin ach
bhí go leor fadhbanna innill
aige idir an dá linn. Tá an
chuma ar an scéal go bhfuil sin
réitithe ach tá a fhios ag Alon-
so má dhéanann sé aon

bhotún ar an Domhnach nó
má thagann na fadhbanna

innill ar ais arís, go mbeidh a
sheans caillte aige.

Ní fhéadfá a rá go bhfuil
gach duine ag iarraidh go

mbeidh an bua ag Ferrari agus
Alonso ach an oiread. Ag an

Grand Prix sa Ghearmáin i mí
Iúil, bhí Felipe Massa chun
cinn nuair a d’ordaigh
innealtóir Ferrari dó fanacht
siar agus cead a thabhairt
d’Alonso dul thairis agus an rás
a bhuachan. Ní raibh Massa ná
a lucht tacaíochta ró-shásta
leis an chinneadh sin ach rinne
sé é agus cuireadh pionóis ar
Ferrari dá bharr ach níor tharla
tada eile as. Mhair an chon-
spóid agus cé go bhfuil sé ráite
ag Massa, atá sa séú háit, go
gcuideoidh sé le Alonso aon
bhealach is féidir leis, beidh sé
spéisiúil a fhéiceáil cén
“cuidiú” a bheas i gceist.

Bhuaigh Jenson Button an
Grand Prix anuraidh agus tá sé
daichead is a dó pointe taobh
thiar de Alonso. Tá an bhearna
ró-mhór dó agus beidh air a
mhuinín a ardú arís don chéad
bhliain eile. Chríochnaigh sé sa
12ú háit sa Chóiré sa rás deire-
anach.   Mar sin, dá mbeadh an
bua ag Alonso agus muna
gcríochnódh Mark Webber sa
chéad chúig áit, bheadh Alon-
so mar Sheampín den tríú
huair ach cosúil le gach rás eile
i mbliana, tá sé an-deacair é a
thuar. Seans maith go mbeidh
troid fhíochmhar ann ar an lá
deireanach in Abu Dhabi ar 14
Samhain. Nach mbeidh sin
iontach!

Katie Taylor ag súil 
le Londain 2012

Gráinne McElwain

ROGHNAÍODH Katie Taylor
mar Dhornálaí Ban an
Domhain den dara huair in
Almaty, an Chasacstáin i rith
na seachtaine.  “Ba mhaith
liom buíochas a ghlacadh leis
an AIBA (Cumann
Idirnáisiúnta Dornálaíochta)”
a deir bean Bhré atá 24 bliain
d’aois nuair a bhí sí ag glacadh
lena gradam.  “Is iontach an

onóir dom é seo a fháil chun
cinn ar na mná iontacha uilig
a ghlac páirt sna comórtaisí.
Ba mhaith liom glacadh leis
an ghradam ar son na ndaoine
a d’oibrigh le go mbeadh
dornálaíocht na mban ag na
Cluichí Oilimpeacha faoi
cheann dhá bhliain.  Tá
ríméad an domhain orm faoi
sin agus i Londain 2012 tais-
péanfaidh muid don domhain
cad atá muid in ann a

dhéanamh”.  Is í Katie Taylor
Seaimpín na hEorpa agus
Aontas na hEorpa agus tá
Craobh éadrom-mheáchan an
Domhain buaite aici faoi thrí,
an uair dheireanach i mBarba-
dos i mí Mheán Fomháir..
Bronnadh an gradam seo den
chéad uair uirthi dhá bhliain ó
shin i Moscó sa Rúis.  Ba é an
Rúiseach agus Seaimpín an
Domhain, Artur Beterbiyev, a
fuair gradam na bhfear.

Gráinne McElwain

Ionad Barr Feabhais CLG
Tugadh cead do Bhord CLG
Chiarraí 48 acra talún a
cheannach chun Ionad Barr
Feabhais CLG a thógáil sna
Coirríní in aice le Corra, Con-
tae Chiarraí le déanaí. 

Ní hé seo an chéad uair ag
Coiste Bhord Chiarraí a bhei-
th ag iarraidh ionad mar seo a
bhunú. Tá cead pleanála
faighte acu ón gComhairle
Contae agus iad ag fanacht ar
fhreagra deimhneach ó
Pháirc an Chrócaigh anois.
Sular thit an margadh
tithíochta as a chéile, bhí sé ar
intinn ag Bord an Chontae
Páirc de Staic i dTrá Lí a dhíol
le forbróirí agus go bhfaig-
headh siad ionad den chéad
scoth ina áit ag Baile Uí
Bheagáin. Ach mar is eol do
gach duine anois, tá muid i
ngreim ag an géarchéim eac-
namaíochta agus shocraigh
an CLG i gCiarraí leanúint ar
aghaidh lena gcuid pleanan-
na féin ina n-aonar. 

Dúirt Jerome Conway,
Cathaoirleach an Chontae,
“Tá cead pleanála againn sna
Coirríní chun páirceanna faoi
shoilse agus seomraí feistis a

thógáil. Tá sé ar intinn againn
seo a dhéanamh diaidh ar
ndiaidh. Is é an chéad chéim
ná an talamh a cheannach,
dhá pháirc uile-aimsire a
thógáil, páirceanna faoi
shoilse chomh maith le seom-
raí feistis agus oibreacha eile
a dhéanamh ar nós áit do
ghluaisteáin a pháirceáil”. 

Beidh Coiste Bhord Chiar-
raí ag fáil deontas ó Pháirc an
Chrócaigh agus Comhairle na
Mumhan chun an talamh a
cheannach agus a fhorbairt.

Liathróid Láimhe
Bunaíodh an chéad chlub
liathróid láimhe CLG i
Londain, Sasana i rith na
seachtaine agus tá fearadh na
fáilte roimh imreoirí nua

bheith ina mbaill den chlub,
go háirithe imreoirí atá ina
gcónaí thart fá Londain.

Is é Niall McCann,
Stiúrthóir Spóirt ag Scoil
Naomh Pól, a thosaigh an
tionscnamh seo agus tá balla
amháin tógtha acu sa scoil
mar áis don spórt seo.

Osclóidh an Seaimpín
Náisiúnta agus Domhanda,
Paul Brady, an pinniúr
liathróid láimhe ach cheana
féin tá an-suim ag na páistí ar
scoil inti. Agus dea-scéal eile
don spórt ná go mbeidh club
úrnua eile le bunú i gCeanada
an bhliain seo chugainn.

An Dún ag dul go 
Nua-Eabhrac
Is go Nua-Eabhrac a bheas
James McCartan agus foire-
ann an Dúin ag dul an tseach-
tain seo chugainn ar
laethanta saoire mar gheall ar
an dul chun cinn a rinne siad i
mbliana. 

Tá siad ag iarraidh cead
speisialta a fháil ó Pháirc an
Chrócaigh cluiche a imirt le
Nua-Eabhrac amuigh ansin.
Faoi láthair tá cosc ar imreoirí
contae traenáil agus cluichí a
imirt i mí na Samhna agus mí
na Nollag.

Nuacht CLG

James McCartan (Pic. Oliver
McVeigh / SPORTSFILE)

Ar bharr an Domhain! (PIC. STEPHEN MCCARTHY / SPORTSFILE)

Fernando Alonso

“Tá a stíl féinig ag gach bainisteoir
ach níl aon draíodóir in aon chontae”

John Allen

Tá sé ag druidim le scór bli-
ain ó shin nuair a thosaigh
Cumann Lúthchleas Gael
ag plé le cóitseáil agus
pleananna a ullmhú dos

na mílte fear agus bean a bhí, agus
atá fós, ag soláthar a gcuid ama saor
in aisce chun páistí óga na tíre a chur
ar an mbóthar ag imirt cluichí
Gaelacha. 

Roimhe sin bhí gach duine ag
déanamh a ruda féin, agus a lán de
bunaithe ar an traenáil a fuair sé féin
nuair a bhí sé ag tosú amach ag imirt
é féin. Dar ndóigh bhí leithéidí Joe
Lennon ann a bhí ag cruthú
smaointe nua maidir le traenáil agus
córais níos fearr chun foirne a
ullmhú.

Ach cinnte bhí fadhbanna ann
maidir le dea-chleachtas, go háirithe
nuair a bhain se le páistí. Cad iad na
druileanna a bhí i gceart do pháistí ? 

An raibh “laps” timpeall na páirce
ag teastáil uathu? An raibh cluichí ag
teastáil ag gach seisiún traenála?
Céard faoi na himreoirí óga nach
raibh róchumasach?  

Conas a choimeádfar iad sin ag
teacht chuig traenáil? Céard faoi
chúrsaí smachta? An raibh an iomad
béime ar chluichí agus comórtais?
Bhí mórán le plé agus anois bhí CLG
sásta agus toilteanach rud éigin a
dhéanamh faoi.

Bhí Pat Daly ó Pháirc an Chrócaigh
i gceannas ar an bhforbairt nua seo. I
measc na ndaoine a bhí ag obair i
gCúige Mumhan bhí Éamonn Ó
Riain (sea an Éamonn céanna a rinne
éacht le foireann pheile na mban
Chorcaí le sé bliana anuas) agus
Páidí de Buitléir atá ina stiúrthóir
náisiúnta ar an iománaíocht i láthair
na huaire . 

Tá an bheirt chéanna fós ann agus
iad ag déanamh sároibre ar fad ag
scaipeadh an fhocail . Taistealaíonn
Páidí ar fuaid na tíre agus é ag
tógaint seisiúin traenála chun a chur
in iúl do thraenálaithe na tíre na
córais is nua-aimseartha agus is fearr
. Dár ndóigh is maith atá fhios
againn go n-athraíonn modhanna
agus slite chun rudaí a dhéanamh i
gceart.

Is fiú bheith i láthair ag ceann des
na seisiúin seo. Is sároiliúnóir é Páidí
agus déanann sé sárjab chun na
seisiúin a choimeád suimiúil agus go
mbíonn píosa spóirt ag baint leo
freisin.

Bhíos féin páirteach mar thea-
gascóir nuair a thosaigh an feachtas
nua-aimseartha seo amach. Sna
laethanta sin bhíodh an chuid is mó

des na cúrsaí déanta ar pháirc na
himeartha mar ba cheart dóibh a
bheith.

Bhí píosa amháin faoi dhíon ag
déanamh tagairt do rialacha, gnáth-
fhadhbanna  a bhíodh ag na
traenálaithe, pleanáil agus aon ghnó
eile. Bhíodh ceist amháin a thagadh
aníos gach uair. Bhíos ag a lán de na
cúrsaí seo agus cuireadh an cheist
gach uair . 

Bhíodh an-suim sa fhreagra. Bhí
fhios ag a lán daoine go raibh an t-
ádh liom bheith istigh i seomraí feis-
tis ar laethanta cluichí móra agus lei-
théidí Christy Ring nó Billy Morgan
nó an tAthair Bertie Troy (traenálaí
iománaithe Chorcaí a bhuaigh na trí
chraobh i ndiaidh a chéile dheire-
anacha a bhuaigh Corcaigh) nó an
tAthair Micheál Ó Briain. 

Sea, bhí dúil mhór fáil amach cad
iad na focail draíochta a dúirt nó a
bhéic na fir seo istigh sna seomraí
feistis roimh chluichí móra, a rinne
fathaigh as gnáthimreoirí . An raibh
foirmle draíochta nó maide nó
buidéal draíochta istigh ann ?

Chun bheith fírinneach faoi ní rab-
has ábalta an cheist a fhreagairt mar
ní rabhas ábalta smaoineamh ar
mhórán a dúradh sna seomraí sin
taobh amuigh de léacht bheag
amháin a thug Billy Morgan dom
roimh an chraobhchluiche sraithe i
gcoinne sárfhoireann Ríochta na
linne (an bhfuil aon sórt eile ann?) ag
tosach na n-ochtóidí . 

Bhíos chun bheith ag imirt ar an

laoch John O’Keefe. Bhí seisean ina
phrionsa peile ag an am. 

Bhí mise i mo bhuachaill. Ach
chreid mé focail mhacánta Billy agus
bhraitheas go maith ag dul amach ar
an bpáirc. Bhí cluiche maith go leor
agam ach, níos tábhachtaí, bhuamar.

Smaoiním air sin mar bhraitheas
go maith ionam féin roimh an
choimhlint agus ceapaim go bhfuil
sé éasca go leor smaoineamh ar fho-
cail daoine áirithe nuair a d’fhág siad
tú ag brath go maith. 

Taobh amuigh de sin téann an
chuid is mó den bhaothchaint
isteach cluas amháin agus amach an

ceann eile tapaidh go leor . 
Tá fhios agam anois go bhfuil

seans éigin ag aon fhoireann nuair
atá an t-ullmhúchán déanta i gceart
agus nuair atá aontas idir an bhain-
istíocht agus na himreoirí agus dár
ndóigh nuair atá scata maith
imreoirí d’ardchaighdeán ar an
bhfoireann. 

Ta fhios agam nach bhfuil aon slat
ná focail draíochta in aon seomra
feistis.

Tá a stíl féinig ag gach bainisteoir
ach níl aon draíodóir in aon chontae.
Is féidir leat bheith cinnte faoi sin.

Beir Bua.

Réalta CLG Bhanc Uladh agus peileadóirí Chiarraí Kieran Donaghy agus Darren O'Sullivan, le baill ó Chlub CLG Wolfe Tone i gContae Lú, le linn seisiún
traenála de chuid Banc Uladh. PIC: BRIAN LAWLESS / SPORTSFILE 

Bhí fhios ag a lán daoine
go raibh an t-ádh liom
bheith istigh i seomraí
feistis ar laethanta cluichí
móra agus leithéidí
Christy Ring nó Billy Mor-
gan nó an tAthair Bertie
Troy (traenálaí iomá-
naithe Chorcaí a bhuaigh
na trí chraobh i ndiaidh a
chéile dheireanacha a
bhuaigh Corcaigh) nó an
tAthair Micheál Ó Briain.
Sea, bhí dúil mhór fáil
amach cad iad na focail
draíochta a dúirt nó a
bhéic na fir seo istigh sna
seomraí feistis roimh
chluichí móra, a rinne
fathaigh as gnáthimreoirí .
An raibh foirmle draíochta
nó maide nó buidéal
draíochta istigh ann ?

Réalta CLG Banc Uladh agus peileadóir Chiarraí Kieran Donaghy ag caint le
páistí ó fhoireann CLG Wolfe Tone i gContae Lú i ndiaidh seisiún traenála.
PIC: BRIAN LAWLESS / SPORTSFILE 

B’ionann Páirc an Chrócaigh
agus an Coliseum féin
Gráinne McElwain

Mhothaigh mé roimh
thús an dara teist sa
Pheil Idirnáisiúnta
gurbh ionann Páirc
an Chrócaigh agus an

Coliseum sna seanlaethanta sa
Róimh agus an slua ag feitheamh ar
na gliairí. Bhí 60,000 duine ann ag
screadach agus bhí na bratacha, t-
léinte agus caipíní TG4 i ngach áit.  

Bhí gliondar ar gach duine agus
iad ag súil go mór leis na laochra
móra teacht amach ar an pháirc.
B’fhéidir nach raibh muid ag
cuardach fola ach bhí muid ag iar-
raidh paisin, bróid agus croí a fhe-
iceáil i ngeansaí na hÉireann. Tar éis
na chéad teiste i Luimneach, nach
raibh go maith, bhí ráflaí ag dul thart
go mbeadh taispeántas den chéad
scoth de dhíth i mBaile Átha Cliath
chun an chéad sraith eile a choin-
neáil beo.  

Cáineadh go mór na hÉireannaigh
tar éis an chéad taispeántais sin. Bhí
an chuma ar an scéal go raibh
deacrachtaí scórála acu agus in
ionad an liathróid a chiceáil, d’úsáid
siad taicticí sacair agus bhí cuma
neirbhíseach orthu. 

De ghnáth, bíonn fadhb ag na hAs-
trálaigh leis an liathróid chiorclach
ag tús na sraithe ach bhí siad an-
chompordach leis i mbliana agus le
scóráil chomh maith. 

Fuair siad i bhfad níos mó ‘overs’

ná mar a fuair na hÉireannaigh sa dá
chluiche. Is ionann ‘over’ agus cúilín
i gcluiche s’againne agus bheifeá ag
súil go mbeadh buntáiste le foireann
na hÉireann anseo. Ní raibh agus sin
ceann de na laigí a bhí acu.

Le cúpla bliain anuas, tá cuid de
na mheáin chumarsáide ag tabhairt

amach faoin dóigh a bhfuil an stíl
pheile ag athrú. Cheap siad go bhfuil
an bharraíocht pasáil láimhe ag tarlú
anois agus is annamh a fheictear
foirne ag ciceáil na liathróide suas an
pháirc i dtreo na líne lán-tosach. 

Cinnte is cúis imní é an easpa
ciceála agus scórála a chonaic muid
sa tSraith Idirnáisiúnta ó thaobh na
nÉireannach de. 

Bhí an Astráil níos fearr ná muid
thar an dá chluiche agus Corn Cor-
mac McAnallen tuillte go maith acu.
Mar sin an dtaispeánann an tSraith 
Idirnáisiúnta go soiléir go bhfuil
fadhb mhór againn inár gcluiche féin
nó an eisceacht a bhí ann thar an dá
oíche?

“Bhí imreoirí thar barr le feiceáil ar
an fhoireann sin,” a deir Pat O’Shea,
iar-bhainisteoir Chiarraí agus bainis-

teoir forbartha cluichí na Mumhan,
“ach d’athraigh siad a gcluiche. Níor
imir siad an cluiche a bhfuil taithí
acu ann agus thosaigh siad ag úsáid
taicticí sacair agus gan an liathróid
fada a chiceáil. Níor obair sé sin
dóibh. Déarfainn go raibh sé ráite leo
sa seomra feistis na taicticí sin a
úsáid.”

“Sílim gur tháinig feabhas ar na
hÉireannaigh sa cheathrú ceathrú
den dá chluiche nuair a rinne siad
dearmad ar an chluiche a bhí siad in
ainm is a bheith ag imirt agus tho-
saigh siad ag imirt peil Ghaelach.”

Tá Pat ag obair mar bhainisteoir
forbartha na Mumhan le seacht
mbliana go leith agus ag plé le cóit-
seáil ó 1989. “Cinnte athraíonn rudaí
ach is é an t-aon jab atá ag cóitseálaí
ná na scileanna a mhúineadh do
gach foireann agus iad a ullmhú leis
na scileanna, taicticí agus cinntí
difriúla a dhéanamh i ngach cás a
thagann chun cinn sa chluiche. Is é
an difear idir na himreoirí maithe
agus na gnáth-imreoirí ná go bhfuil
siad in ann smaoineamh ar cad is
féidir a dhéanamh agus bíonn i gcó-
naí go leor ama acu ar an liathróid.”

Ach cad faoin gcóras atá againn
anois ina bhfeicimid níos mó pasála
láimhe ná ciceáil?  “Is é an bainis-
teoir a deir le himreoirí an dóigh
chun imirt. Má tá foireann ag cosaint
i gcónaí nó an bharraíocht pasáil
láimhe, sin mar gheall ar an bhainis-
teoir. Sin na taicticí atá sé nó sí ag
iarraidh go mbeadh i bhfeidhm agus
caithfidh an fhoireann cloí leo. Tá
an-chumhacht ag bainisteoirí sna
seomraí feistis.”

“Chomh maith leis sin, má tá
foireann lag ag aon leibhéal,
cuidíonn an pasáil láimhe le luas an
chluiche agus bíonn sé níos tait-
neamhaí don lucht féachana ná mar
a bhíonn cluiche mall le go leor
ciceála ann. Má tá foireann ag úsáid
taicticí cosanta, bíonn faitíos ar
imreoirí an liathróid a chiceáil ar
eagla go gcaillfidh siad seilbh na
liathróide. Ní chaithfidh tú a bheith i
d’imreoir is fearr chun pas láimhe a
dhéanamh.”

“An Satharn seo caite, níor imir na
hÉireannaigh go maith agus chaill
siad go leor seansanna os comhair
cúil. Tá cuid is mó de na himreoirí
seo tar éis imirt faoi bhrú cheana
féin agus tá an-taithí acu.  Ach bhí na
hAstrálaigh go maith. Roghnaigh
siad foireann tapa, sciliúil agus bhí
an bua tuillte acu,” a deir Pat.

“Ní dóigh liom go bhfuil
géarchéim go fóill sa chluiche ach
má tá muid ag iarraidh níos mó
ciceála a fheiceáil agus níos lú pasáil
láimhe, beidh ort dul agus caint leis
an bhainisteoir. Níl aon rogha eile
ann!”

Bhí an Astráil níos fearr ná
muid thar an dá chluiche
agus Corn Cormac
McAnallen tuillte go maith
acu. Mar sin an dtaispeá-
nann an tSraith
Idirnáisiúnta go soiléir go
bhfuil fadhb mhór againn
inár gcluiche féin nó an
eisceacht a bhí ann thar an
dá oíche?

Captaen na hAstráile,
Adam Goodes le Corn
Cormac McAnallen i
mbliana.

Éire chun na Boks 
a choinneáil ciúin
Dé Sathairn @ 5.30 – Staid Aviva – Beo ar RTÉ2

Gráinne McElwain

Beidh na Springboks ag súil
go dtiocfaidh deireadh
lena ndrochthaispeántais
in aghaidh na nÉirean-
nach an deireadh seach-

taine seo, nuair a chasfaidh siad ar a
chéile i Staid Aviva, sa tSraith Guin-
ness. 

Níl na Boks tar éis an lámh in
uachtar a fháil ar Éirinn ó 2004 agus
chaill siad ina n-aghaidh i bhFómhar
na bliana 2004, 2006 agus 2009.

Samhradh 2004 an uair dheireanach
go raibh an bua acu ar fhoireann na
hÉireann, nuair a bhí foireann na tíre
seo ar thuras go dtí an Afraic Theas
agus bhuaigh na Boks an cluiche sin
22-15.

San fhómhar an bhliain sin,
tháinig na Springboks anseo. Bhí
Jake White ag tosnú amach mar
chóitseálaí ar an fhoireann agus thug
sé an-inspioráid agus muinín
d’fhoireann na hÉireann nuair a
dúirt sé “Níl ach triúr ar fhoireann na
hÉireann a gheobhadh áit ar fhoire-
ann na Boks.”

Tar éis fiche is a haon nóiméad,
fuair Rónán O’Gara úd speisialta
agus conspóideach. In áit an cic
éirice a bhí bronnta air a thógáil, lean
sé ar aghaidh leis an liathróid chun
úd a scóráil. Bhí an réiteoir tar éis

deis a thabhairt do chaptaen na
hAfraice Theas, John Smit, caint
lena imreoirí ach thaispeáin O’Gara
clisteacht chun an t-aon úd sa
chluiche a aimsiú. Bhí O’Gara ion-
tach leis na ciceanna éirice ar an lá
agus bhuaigh Éire an cluiche 17-12,
an chéad uair go raibh an bua ag na
hÉireannaigh ar an Afraic Theas le
breis is tríocha bliain.

An uair seo, tá 13 duine in eas-
namh ar fhoireann na Boks mar
gheall ar ghortuithe, ina measc Juan
De Jongh (rúitín) Jacque Fourrie,
Wynard Oliver, Schalk Burger
(easna), agus tá dabht mór faoi Jean
de Villiers a bhfuil gortú bléine ag
cur as dó ó chaill a fhoireann, West-
ern Province, Cluiche Ceannais
Chorn Currie an deireadh seachtaine
seo caite.  

Níor fhág na Springboks an Afraic
Theas go dtí an Chéadaoin seo caite
agus ceaptar gur droch-chinneadh é
sin agus go bhfuil an buntáiste le
hÉirinn dá bharr. Tabharfar seans
d’imreoirí óga tosnú ar an Satharn le
Adriaan Jacobs ag teacht isteach
deireanach ar an fhoireann. Is i lár na
páirce is mó a bheas na laigeachtaí
acu agus imreoidh captaen na foirne
Victor Matfield i ngeansaí na Boks
don 102ú uair; beidh an méid caipíní
céanna aige is atá ag Jon Smit , an
tosaí is mó a d’imir do na Boks
riamh.

Cé nach bhfuil Declan Kidney ag
maíomh go bhfuil brú ar a fhoireann,
tá na trí chluiche dheireanacha a
d’imir said caillte acu. Ag deireadh
an tséasúir seo caite, chaill siad in
aghaidh na hAll Blacks, na Maori

agus foireann na hAstráile. Beidh
bua tábhachtach sa chluiche seo,
sílim, do mhuinín na foirne chun tús
maith a chur leis na hullmhúcháin
do Chraobh Rugbaí an Domhain a
bheidh ar siúl sa Nua-Shéalainn an
bhliain seo chugainn.

Níl Brian O’Driscoll tar éis imirt ó
ghortaigh sé teannán a hioscaide in
aghaidh Racing Metro ag tús mhí
Dheireadh Fómhair ach tá Declan
Kidney sásta go bhfuil sé ar ais ar a
sheanléim. Tosóidh Luke Fitzgerald
ar an chliathán den chéad uair le bli-
ain.

Éire: R Kearney, T Bowe, B
O'Driscoll (capt), G D'Arcy, L Fitzger-
ald, J Sexton, E Reddan, C Healy, R
Best, T Buckley, D O'Callaghan, M
O'Driscoll, S Ferris, D Wallace, J
Heaslip.

Beidh foireann rugbaí na hÉireann ag tabhairt aghaidhe ar na Springboks ón Afraic Theas tráthnóna amárach, agus beidh an cluiche beo ar RTÉ2. (PIC. STEPHEN MCCARTHY / SPORTSFILE)


